
 ينالستة و مساالخمحضر الجلسة 
 

أكتوبر  31ه )4144 خرربيع الآ 05 الاثنين :التاريخ
2022.) 

رئيس مجلس ل النائب الثالث، ادريس اشطيبيالسيد : لرئاسةا
 .النواب

ة الثالثابتداء من الساعة  ثلاث ساعات وست دقائق: التوقيت
 .يةزولا والدقيقة الحاد
شفهية المتعلقة بالقطاعات مناقشة الأسئلة ال: جدول الأعمال
 الحكومية التالية:

 إعداد التراب الوطني والتعمير والإسكان وسياسة المدينة؛ -
 التجهيز والماء؛ -
 الشباب والثقافة والتواصل؛ -
 الطاقي والتنمية؛ الانتقال -
 .واللوجستيكالنقل  -

 :الجلسة رئيس ،اشطيبيالسيد ادريس 
ة والسلام على أشرف بسم الله الرحمن الرحيم، والصلا

 .المرسلين
 افتتحت الجلسة،

السيدان من فضلكم، من فضلكم السادة النواب، السادة النوب 
 .أطلب منكم الجلوس في أماكنكم

 السيدان الوزيران،
 السيدة الوزيرة والسيد الوزير المحترمان،

 السيدات والسادة النواب المحترمون،
قتضيات النظام من الدستور وعملا بم 100طبقا للفصل    

الداخلي لمجلسنا الموقر نخصص هذه الجلسة للأسئلة الشفهية لمراقبة 

سؤالا شفهيا  31العمل الحكومي، ويتضمن جدول الأعمال اليوم 
 :موزعا على القطاعات التالية

 إعداد التراب الوطني والتعمير والإسكان وسياسة المدينة؛ -
 التجهيز والماء؛ -
 لتواصل؛الشباب والثقافة وا -
 الطاقي والتنمية؛ الانتقال -
 .واللوجستيكوآخر قطاع هو قطاع النقل  -
من النظام الداخلي نستمع إلى  149وطبقا للمقتضيات المادة    

المراسلات الواردة على الرئاسة، فلتتفضل السيدة أمينة المجلس 
 .المحترمة لتلاوتها مشكورة، تفضلي السيدة الأمينة

 :قي أمينة المجلسالسيدة إلهام السا
 شكرا السيد الرئيس،

 :توصل مكتب المجلس من مجلس المستشارين ب   
يتعلق بالمنظومة الصحية  06.22مشروع قانون إطار رقم -

 الوطنية؛
 .يتعلق بتربية الأحياء المائية البحرية 84.21مشروع قانون رقم -

 :السيد رئيس الجلسة
 .السيدان النائبان المشوشان، تفضلي

 :دة إلهام الساقي أمينة المجلسالسي
وبخصوص عدد الأسئلة الشفوية والكتابية والأجوبة الكتابية    

، 2022أكتوبر 31إلى  17التي توصل بها مجلس النواب من 
سؤالا  268سؤالا شفويا،  154توصلت رئاسة مجلس النواب ب

سؤالا  18جوابا على أسئلة كتابية، وتم سحب  162كتابيا، 
 .السيد الرئيس كتابيا، شكرا

 :السيد رئيس الجلسة
 شكرا السيدة الأمينة المحترمة،

بداية أخبر السيدات والسادة النواب المحترمين أن المجلس سيعقد    
من فضلكم، سيعقد جلسة تشريعية ستخصص للدراسة 
والتصويت على مشاريع النصوص التشريعية الجاهزة، وذلك 

ويتضمن جدول أعمالها  مباشرة بعد حصة الأسئلة الشفهية هاته
 :الدراسة والتصويت على مشاريع القوانين التالية

ية وأجزائها يتعلق بالأسلحة النار  86.21مشروع قانون رقم  -
 خيرتها؛ذوعناصرها وتوابعها و 

يتعلق بالمناطق  102.21المشروع الثاني، مشروع قانون رقم  -
 الصناعية؛

بتغيير وتتميم  96.21المشروع الثالث، مشروع قانون رقم  -
المتعلق بشركات المساهمة وسنّ أحكام  17.95القانون رقم 

 انتقالية خاصة بتحويل الأسهم لحاملها إلى أسهم إسمية؛
بطاقة الحضور  باستعمالوأذكّر السيدات والسادة النواب المحترمين 

في نهاية الجلستين المذكورتين، لأننا سنشرع في تطبيق النظام 
 .الداخلي

 لسيدات والسادة النواب المحترمين،حضرات ا
قبل الشروع في جدول أعمالنا أن رئاسة المجلس توصلت من السيد 
الوزير المنتدب لدى رئيس الحكومة المكلف بالعلاقات مع البرلمان 

يلتمس من  -أنا لا يمكن أن أواصل وهذا الضجيج -برسالة 
سئلة خلالها السيد وزير الشباب والثقافة والتواصل ترتيب الأ

الشفهية الموجهة إليه مباشرة بعد قطاع إعداد التراب الوطني 
 بالتزاماتوالتعمير والإسكان وسياسة المدينة، وذلك لارتباطه 

 .حكومية طارئة، ها الرسالة
 حضرات السيدات والسادة النواب،

نشرع الآن في بسط الأسئلة الشفوية المدرجة بجدول أعمالها 
اب الوطني والتعمير والإسكان وسياسة ونستهلّها بقطاع إعداد التر 

الأول سؤال حول التأخر في إخراج تصاميم المدينة. السؤال 
 .نعم، تفضلوا السيد الرئيس، تفضل السيد النائب التهيئة،

 :العياشي الفرفار )نقطة نظام( النائب السيد
السيد الرئيس، تطبيقا للقانون راك كتدير واحد الشارة تمييزية، 

يال الجلسة ديال مجلس الأمة، لا يمكن إحداث أو أنت رئيس د
 .ارتداء شارة للتمييز

 :السيد رئيس الجلسة
أنا اليوم هذا عندو سابقة وافتري على القانون، وإذا كنتم لم 

القانون، أنا كنت متأكد مائة في المائة لا شيء يمنعي، لا  تراجعوا
عطيتك الكلمة شيء، قرا المواد، أنا اللي كنترأّّس ما تعاوش تجاوب 

صافي، ما تعاودش تبقى تهز صبعك، لا شيء يمنعي، لا شيء 
يمنعني وإذا كانت هنا جبد المادة وقراها، من فضلك أنبّهك تتكلّم 
شوف، النظام الداخلي واضح والنظام الداخلي واضح، أنبّهك 
للمرة الأولى، السيد الرئيس ما عطيتوش الكلمة ما عطيتوش 

أنا الأن ماعطيتوش الكلمة، وأجيبه الكلمة، عطيتو الكلمة 
بالقانون، إذا وجدت مادة تمنعني من هذا أنا وأنت وغيرنا، أنا 
مستعد، افتري على القانون كان من واجبكم أن تقرأوا القانون، 

 .السيد الرئيستفضل 
السيد عبد الله بووانو رئيس المجموعة النيابية للعدالة والتنمية 

 :)نقطة نظام(
ديال المواد اللي فيها هاذ  2، النظام الداخلي كاين السيد الرئيس

مواد، ما  2الشي، لكن احنا اليوم ماشي الأمر أكبر من هاذ 
 .يمكنّاش نساو نهائيا المهدي بن بركة، نهائيا ما يمكنّاش ننساوه

 :السيد رئيس الجلسة
 شنو ما سمعتش آش ما ننساوش؟

ة للعدالة والتنمية السيد عبد الله بووانو رئيس المجموعة النيابي
 :)نقطة نظام(

ما يمكنّاش ننساوه كأحد قادة هاذ المغرب والاختفاء ديالو، 
فلذلك احنايا كان بالإمكان أن نأخذ نقط نظام كاملين لكي 
نتضامن حول هاذ الموضوع، ولذلك تفاديا لأي لبس آخر قد 
يقع في المستقبل، هذا هو السياق اللي خصنا نحترمو، أما إيلا 

 .ا للنظام الداخلي كاينة مواد السيد الرئيس، شكرارجعن
 :السيد رئيس الجلسة

المرة السابقة بمواد وثقنا بكم وكنتم أنت  أنتم دليتو السيد الرئيس،
دليتو بها، إيلا يمكن  4داخلي والمادة وزميلك تلوحان بالنظام ال

لنا نقراوها الآن وهو مضيعة للوقت أو قراوها أنتم بتأني قراوها 
لأن هاديك المرة احنا كانت بحسن  ،نأني إذا احنا الآن، احنا الآبت

نية، الشارة كانت هنا كانت من قبل، ولكن أنتما عطيتو لها واحد 
الهالة ملي كتكون أنت تتكلم ما تنتكلمش أنا معك، شوف 
السيد الرئيس، علاه شكون اللي تيتكلم، بمعنى ماشي نقبل أنا 

ذن احنا اقراوا المواد إذا وجدتم شيئا تنسمعك أنت. إذن نمر، نمر، إ
 .السيد الرئيسما، يمنع، تفضلوا 

 :نقطة نظام()الاشتراكي السيد عبد الرحيم شهيد رئيس الفريق 
 السيد الرئيس،
 ،السادة النواب

ثارت في المرة السابقة،  فعلا كما قلتم سبق هاد نقطة نظام
الداخلي، وللأسف انزاحت في المرة الماضية عن مضمون النظام 

من النظام الداخلي واضحة وتتكلم على الإشهار  4اليوم المادة 
وعلى الماركات المسجلة والماركات اللي عندها، ما عمر بالنسبة 
لنا احنا كفريق اشتراكي غادي نعتبرو شعار ديال أي حزب كيفما 
كان وطني من علامات إشهارية، هي علامات ديال الهوية الوطنية 

ديالها، بالتالي اليوم أنا كنعتاقد من الأفضل نمشيوا  بجميع التلاوين
 .بالجلسة جماعة ما يخدم مصالح المواطنين والمواطنات

 :السيد رئيس الجلسة
سؤال حول التأخر في إخراج تصاميم الهيئة  شكرا السيد الرئيس،

وتصاميم التعمير للسيدات والسادة النواب المحترمين من فريق 
 .ر تفضلالتجمع الوطني للأحرا

 :النائب السيد عبد الكريم الزمزامي
 شكرا السيد الرئيس،

 السيدة الوزيرة المحترمة،
 السيدات والسادة النواب المحترمين،

وتصاميم التهيئة إلى حيز الوجود  حول تعثر إخراج وثائق التعمير
 نسائلكم السيدة الوزيرة؟

 

 :السيد رئيس الجلسة
 من مكانك نظرا للوضع السيدة الوزيرة، يمكنكم أن تتكلمين

 .الصحي تفضلي
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 .بسم الله الرحمن الرحيم
 شكرا السيد الرئيس،
 السيد الرئيس المحترم،

 السيدات والسادة النواب المحترمون،
السؤال، وكنأكد ليك بأن شكرا السيد النائب على طرحكم هذا 

الوزارة واعية كليا لأن تصاميم التهيئة من التصاميم الأساسية لتنزيل 
والتنمية  الاستثمارالسياسات العمومية وخاصة فيما يخص تشجيع 

المجالية، رغم ذلك كتعرف السيد النائب وأنت رئيس كتعرف الدور 
 :لإكراهاتديال تصاميم التهيئة لأن تتعاني من واحد المجموعة دا

 هو طول وتعقيد المسطرة ديال المصادقة؛ :الأولى
المضامين ديال عشر سنوات اللي تتجمد واحد التراب  :ثانيا

 خلال عشر سنوات؛
 sdauغياب الملاءمة ما بين مختلف وثائق التعمير، كاين :ثالثا

وهاد غياب  les plans d'aménagements وكاين
كل، فهاد الإطار الوزارة الملاءمة ما بينتهم خالقة كذلك مش

واللي طلبت من جميع  2022خرجات واحد الدورية فاتح مارس 
الوكالات الحضرية يسرعوا في تخريج هاد تصاميم التهيئة وكيمكن 

تصميم تهيئة، ما  100اليوم نبشركم بالخير بأن هاد السنة خرجوا 
داخل المدن الكبرى وتتعرفو بأن المدن  12عمرها سبقات ومنهم 

برى هي اللي كتعاني من واحد الضغط ثقيل وواحد الطلب الك
تصاميم تهيئة اللي الأغلبية  12ثقيل في ما يخص المشاريع، هاد 

سنة وهذا إنجاز وإنجاز كبير،  20فيهم ماكانتش خرجات منذ 
تيبقى هاد الحلول حلول مؤقتة وآنية في انتظار تنزيل المخرجات 

ش يخرج نص قانوني دالحوار الوطني اللي تيطالب وتينص با

بمضمون جديد أولا اللاتمركز، ثانيا تبسيط المساطر وضبط 
 ..الآجال

 :السيد رئيس الجلسة
السيد  اشكرا السيدة الوزيرة، تعقيب السيد النائب، تفضلو 

 .النائب
 :النائب السيد عبد الكريم الزمزامي

شكرا السيدة الوزيرة على جوابكم وكل التوضيحات اللي قمتم 
كن بالمقابل السيدة الوزيرة تتعرف العديد من تصاميم التهيئة بها، ل

بعدة الجماعات الترابية تأخرا مهولا في الإخراج إلى حيز الوجود 
وتيساهم هاد الفراغ القانوني من انتشار ظاهرة البناء العشوائي 
والتجزيء السري واللي تيستنزف أموال طائلة من خزينة الدولة في 

بيعة الحال إعادة الإيواء، إعادة الإسكان عدة برامج منها بط
وإعادة الهيكلة، زيادة على ذلك الاستنزاف المهول للعقار بهاد 
الجماعات اللي تيساهم هاذ تأخر في توقف عجلة التنمية 

بهاد المجالات الترابية، كما أن توفر بعض الجماعات  والاستثمار
يس مبدأ لا عدالة تكر  الترابية على وثيقة تعمير دون غيرها كيتعتبر

عن الحوار الوطني حول الإسكان  انبثقتمجالية، من طبيعة الحال 
والتعمير مجموعة من المخرجات اللي تكلمتوا عليها واقتراحات 

للمجالس المنتخبة في إنجاز هاد الوثائق  الاستشاريمنها: الدور 
اللي كتكون أكثر فعالية وكتستجب لمطالبة السكان وتكون قابلة 

يذ، ما يمكنّاش نخرجو وثيقة ديال التعمير اللي غادي يتنفذ للتنف
سنوات، احنا ماشي بعيد  10% طوال  20% ولا  10منعا 

غير فهاد الأسبوع هذا فجوج ديال الجماعات اللي في الإقليم 
ديال سطات توصلوا بتصاميم تهيئة كيتفتقد فيهم أقل ما يمكن 

 كان المبدأ ديال "شاورها مع المجالس الترابية اللهم إيلا الاستشارة
وما ديرش برايها" دابا غير شاورونا وحاولوا ديرو براينا فهاد.. 
عليك السيدة الوزيرة، باش تابعي هاد الورش وتبعي هاد الموضوع 

 .بأقرب وقت ممكن، وشكرا
 

 :السيد رئيس الجلسة
هل هناك تعقيب إضافي من طرف المعارضة؟ لا، من الأغلبية؟ 

ل الثاني حول تسريع برنامج المساعدة المعمارية لا. إذن السؤا
والتقنية المجانية في العالم القروي والجبلي للسيدات والسادة النواب 
المحترمين من فريق الأصالة والمعاصرة، تفضل السيد النائب المحترم، 

 .تفضل
 :النائب السيد رشيد بوكطاية
 شكرا السيد الرئيس المحترم،
 المجلس المحترمين، السيدات والسادة أعضاء

 السيدة الوزير المحترمة،
لي عظيم الشرف بعدا باش يكون أول سؤال لي في المدة الانتدابية 
ديالي موجه ليك السيدة الوزيرة، لما كيتعرف عليها في السيرورة 
ديالها والتواصل ديالها في العمل ديالها الديمقراطي السياسي. 

ات المتخذة لتسريع برنامج فنرجعو للسؤال هو التدابير والإجراء
ديال المساعدة المعمارية والتقنية المجانية الخاصة بالعالم القروي؟ 

 .وشكرا السيدة الوزيرة
 :السيد رئيس الجلسة

 .جوابكم السيدة الوزيرة، تفضلي
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 السيد الرئيس،شكرا 

 شكرا السيد النائب،
وما يمكن ليا غير نهنيك على ثقة المواطنين والدخول ديالك لقبة 
البرلمان، الله يعاونك في المهام ديالك الثقيل. للتذكير هاد البرنامج 
ديال المساعدة التقنية والمعمارية لفائدة ساكنة العالم القروي كان 

و إعادة هيكلة الدواوير عندو جوج دالأهداف: الهدف الأول ه
الأسر المعوزة من  استفادةالمتواجدة فهاد المجالات؛ الهدف الثاني 

تصاميم معمارية وتقنية مجانية، وفهاد الإطار الوزارة وضعت واحد 
 عتا 7التصور مع الجهات كان هاد التشاور خرج بواحد 

، وكانت مساهمة مالية من 2021ل 2018من  الاتفاقيات
لوزارة لدعم مباشر للمهندسين المعماريين لمواكبة طرف الجهة وا

التصاميم ديال هاد الأسر المعوزة. الحصيلة ديال هاد المشروع من 
تصميم اللي هو رقم ضعيف جدا،  2963: 2021ل 2018

واللي تيبين بأن خص يتعاود النظر فهاد الميكانيزمات اللي كنا 
ت: أول إكراه واضعين، لأن تيعرف واحد المجموعة تاع الإكراها

عدم إنخراط بعض الشركاء فهاد البرامج؛ ثانيا إلزامية تتبع المساطر 
الخاصة بالصفقات العمومية، فاش تنبغيو نختارو هداك المهندس 

 المعماري تيخضع للصفقات العمومية وتيخرج داك شي
infructueux كذلك ضعف إنخراط المستفيدين من هذا ،

الم القروي ما بغاتش تصاميم ديال البرنامج لأن الساكنة ديال الع
مترو باش ينخرطو معانا، فلذلك أنا كنعتبر بأن هاد  100

فيه الوزارة، فقط خاص يتعاود  انطلقتالبرنامج برنامج مهم اللي 
فيه النظر ونتجاوبو مع الساكنة ديال العالم القروي كيفما درناها 

لة منذ في القافلة اللي كنت واعدتكم بها، واللي هاديك القاف
جماعة  223أسبوع مع العالم القروي، مشات ل  اشتغلتأسبوع 

دوار، وتجاوبات مع الانتظارات ديال الساكنة على  383و
5938.. 

 :السيد رئيس الجلسة
 .شكرا السيدة الوزيرة، تعقيب السيد النائب المحترم

 :النائب السيد رشيد بوكطاية
القروي هو لبنة من برنامج المساعدة التقنية والمعمارية للمجال 

اللبنات الأساسية في تجويد العمل ديال التعمير بالنسبة 
للجماعات القروية والجبلية، لذا وجب إنجاح هاد البرنامج هذا 
والسيرورة على الديمومة ديالو والاستمرارية ديالو، وشكرا السيدة 

 .الوزيرة
 :السيد رئيس الجلسة

من الأغلبية؟ إذن هل هناك تعقيب إضافي من طرف المعارضة؟ 
نمر للسؤال الثالث ومن فضلكم الإخوة في فريق هنا والأخ 

والإخوان في الفريق أظن كنظن نفس العنوان السي مضيان، وحدة 
السيدة الوزيرة، إذن أنا ما غنديش  الموضوع، باش ما غادي شي

ولكن لاحظت نفس العنوان ما فهمتش كيفاش ما تبرمجوش هكا، 
دفعة واحدة ويتعلق الأمر بتبسيط  4و 3إذن نطرح السؤالين 

مساطر التعمير بالعالم القروي، إذن السؤال الأول للسيدات 
 .والسادة النواب المحترمين من الفريق الحركي تفضلوا الإخوان

 :النائب السيد محمد المخنتر
 شكرا السيد الرئيس،

ها نتساءل السيدة الوزيرة عن تدابير القانون والآليات المزمع توفير 
 .لتأطير التعمير بالوسط القروي؟ وشكرا

 :السيد رئيس الجلسة
للوحدة والتعادلية، تفضل  الاستقلاليالسؤال الثاني من الفريق 

 .السيد النائب المحترم
 :النائب السيد محمد كربوب

 شكرا السيد الرئيس،
 السيدة الوزيرة،
 السيد الوزير،

 الإخوة والأخوات النائبين،
لوزيرة عن التدابير المتخذة الكفيلة بتبسيط نسائلكم السيدة ا

مساطر التعمير بالعالم القروي، وضمان يعني حقهم الدستوري في 
 .السكن اللائق؟ شكرا
 :السيد رئيس الجلسة
 .جواب السيدة الوزيرة

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

 لسيد الرئيس،شكرا ا
شكرا السادة النواب على طرحكم هذا الموضوع المهم، وتتعرفوا 
بأن الإشكالية ديال العالم القروي ماشي فقط في تراخيص البناء 

% من التراب 98بل هو أكبر من ذلك، العالم القروي تيمثل 

% من ساكنة ديال المغرب، والخطورة اللي كاين اليوم 40ديالنا و
واللي كنعيشوها منذ سنوات هي الضغط  على هاد الساكنة

للهجرة، وهاد شي كيتفسر بواحد النقص حاد في البنيات التحتية 
كذلك واحد النقص في جودة الخدمات، وواحد الصعوبة في 

 .تطبيق مساطر التعمير
لذلك وغادي نجاوبكم بطريقة عامة على الموضوع عاد ندخلوا 

بأن هاد المراكز الصاعدة اللي  فالمسألة ديال البناء، كيبان لينا اليوم
تنتكلموا عليها منذ سنوات حان الوقت باش تفعل وتطبق في 
أقرب وقت، وكيما تتعرفوا الوزارة كانت دارت واحد الدراسة اللي 

% ديال الساكنة 60مركز صاعد اللي كيمثل تقريبا  548بينات 
 ديال العالم القروي، واعتبرت بأن خصها تمشي في واحد الأولوية

مركز صاعد، هاد السنة كيما واعدتكم بها خلال السنة  77ديال 
 12مركز تختار مع الجهات، وهاد  12التشريعية السابقة، بأن 

مركز انتهو الدراسات فيهم وغادي ينطلقوا هاد السنة، وهاد 
المراكز هي اللي غادي تسمح كذلك هداك الضغط ديال البناء 

لساكنة تمشي لجهة هاد المراكز اللي كاين اليوم وغايوليو الناس وا
لمركز غادي يدار لهم  12في بلاصة ما تغادر وتمشي للمدن، هاد 

تقييم في نهاية تاع الورشات ديالهم وديك الساعات غادي 
كمرحلة أولى ديال إنقاذ العالم القروي. وكذلك   77نعمموها على 

الوزارة قررات هاد السنة باش تشتاغل على واحد البرنامج طموح 
جماعة أكثر هشاشة، وغادي انطلقوا في الأشغال وفي  281ديال 

دالجماعات من كل جهة اللي تتعاني من هاد  2التهيئة ديال 
 .الهشاشة

% من العالم القروي مغطي بوثائق التعمير 83فيما يخص التعمير 
% مغطى بوثائق التعمير، هاد 83باش نكونوا باش ما نتزايدوش 

 26اميم اللي هضرت عليها تص 100السنة من أصل ديك 
كانت في العالم القروي مصادق عليها، كذلك في نهاية شتنبر 

% حظيت 60ملف  777ألف و 23تمت دراسة  2022
بالموافقة، من خلال القافلة كما قلت ليكم في الجواب السابق 

ملف اللي كان عالق وهذا كيبين على  938آلاف و 5عالجنا 
غادي تولي تعمم وفي واحد وغادي  النجاح ديال هاد القافلة اللي

 .أشهر إن شاء الله في جميع أقاليم المملكة 3تبدا تخرج كل 
ورغم ذلك احنا ما راضيينش على الوضعية لأن تنعرفوا بأن الواقع 
والإشكالية الحقيقية هو عندنا قوانين اللي اليوم غير ملاءمة مع 

روا واحد المجموعة الواقع ديال العالم القروي، وأي إجراء درناه وتندي
 L'AVENA تاع l'attestation تاع الإجراءات للمثال

تشجيع الإستثمار في العالم القروي، وهادي الحمد لله حلات 
واحد المجموعة ديال الملفات اللي كانت عالقة منذ سنوات، وهاد 
الإجراءات احنا عارفين بأن إيلا ما خلقناش أقطاب خاصة للعالم 

الحضرية، فالتصور الجديد اللي غادي يجي  تالقروي داخل الوكالا
في الوكالات الحضرية ما غاديش نوصلو لواحد النتيجة، وإيلا ما 
عودناش النظر في النص غادي نبقاو غاديين في الترقيع وما عمّرنا 

 .نلقاو حل شامل للعالم القروي
 :الجلسةالسيد رئيس 

 .يبشكرا السيدة الوزيرة، الفريق الحركي تفضلوا التعق
 :النائب السيد محمد المخنتر

شكرا السيدة الوزيرة على جوابكم، غير أننا نؤكد على أن العالم 
القروي في حاجة ماسة إلى إعمال الحكامة والتيسير والمرونة في 
دراسة مشاريع طلبات الترخيص، مواصلة منح التراخيص دون 

لخاصة اشتراط مساحة الهكتار الواحد، وتفعيل اللجان الإقليمية ا
آلاف متر، الحرص على عدم  6بدراسة طلبات البناء لأقل من 

بالحد  والاكتفاءإلزام المواطنين بوثائق تقنية وإدارية غير ضرورية، 
الأدنى منها في تكوين ملفات الحصول على رخص البناء للسكن، 
عدم التشدّد في اشتراط وسيلة إثبات الملكية أو حق التصرف في 

برامج جديدة من قبل التجزئات ذات  منح التراخيص، وضع
الدواوير والمناطق التي تعرف ضغطا  ةاذالتجهيز التدريجي لمحا

عمرانيا، السيدة الوزيرة، مشروع قانون المالية الحالي جاء بإجراءات 

تهمّ دعم المقبلين على السكن، هنا نتسائل أين حصة أبناء العالم 
 .القروي من هذا الدعم؟ وشكرا

 :الجلسةالسيد رئيس 
 .، تفضلوا السيد النائب المحترمالاستقلاليتعقيب الفريق 

 :النائب السيد محمد كربوب
شكرا السيدة الوزيرة على التوضيحات اللي قدّمتو، فالسيدة الوزيرة 
لا يخفى على أحد بأن إصلاح التعمير يعتبر يعني رافعة مهمة 

، وخاصة الوطني الاقتصادوإنعاش  الاجتماعيةلدعم ركائز الدولة 
، فجلّ البرامج والاجتماعيةبالعالم القروي لتقليص الفوارق المجالية 

الحكومية المخصصة لتنمية العالم القروي يعني مرتبطة ارتباط قوي 
بهاذ الوثائق ديال التعمير، اللي مع الأسف كما جاء في مداخلات 
سابقة يعني أصبحت متجاوزة، بل أكثر من هذا بأنها كتعيق 

التنمية وكتزيد كتفقّم يعني  ديال هاذ السكان كتعيق هاذالتنمية 
، لهذا هاذ البرامج يعني المرتبطة والاجتماعيةمن هاذ الفوارق المجالية 

يعني يجب يعني تبسيط مساطر التعمير بل تحيينها بل تحيينها لتنزيل 
هاذ المشاريع المخصصة يعني لتنمية العالم القروي، فالسيدة الوزيرة، 

كالة الحضرية مع كامل الأسف وخاّ قلتي واحد العدد ديال هاذ الو 
المشاريع فأنا نعطيك أقرب جماعة، اللي هي عامر ما عرفتش هنا 

عام ماشي  25عام،  25في سلا ما عرفش تصميم التهيئة منذ 
عشر سنين ولا ولّا أسميتو، وملّي كتجي هاذ التصاميم كتجي 

تعجيزية يعني ما  بشكل.. تعجيزية، حتى ملّي كتجي كتجيب..
يمكنش تنزّل هاذ البرامج ديال الحكومة اللي خصّتها لهاذ العالم 
القروي، واحنا بغيناها تنجح كفريق استقلالي احنا حرصنا كفريق 

 ..بغينا تنجح هاذ المشاريع اللي خصصتها هاذ الحكومة
 :الجلسةالسيد رئيس 

 .ترمشكرا، هل هناك تعقيب إضافي؟ تفضلوا السيد النائب المح
 :النائب السيد عادل السباعي

جاء في كلام السيدة الوزيرة فعلا القوانين المؤطرة للتعمير الآن 
% من التراب 98بالمغرب لا تلائم العالم القروي، كنتحدثو على 

الوطني، القانون اللّي كيسري على المعاريف كيسري على دوّار آني 
ة، بتحديث القوانين في جماعة قروية، لذلك نطالبكم السيدة الوزير 

المعمول بها، ما يمكنش لواحد السيد اللي عندو الملك ديالو فيه 
آلاف متر في الدوّار بغا يسكّن حداه ولدو كطلّبو ليه خص  5

يكون عندو على الأقل هكتار لا يمكن، لذلك نطالبكم مرة أخرى 
بتحديث هاذ القوانين وهاذ الشي ما يجعل الناس كتمشي تهاجر 

 5لّي كيطالبوه بهكتار كيضطر باش يبيع هذاك ال للمدن، م
آلاف متر، ويمشي لهامش المدن ويدير حتى هو الكرّوسة ويولّي 
حتى هو من الباعة المتجولين، وكيخلق مشكل في المدينة 

 .وكنضطروه باش يهاجر من القرية إلى المدينة، شكرا السيدة الوزيرة
 :الجلسةالسيد رئيس 

 .خر؟ إذن تفضل السيد النائبهل هناك تعقيب إضافي آ
 :النائب السيد عبد العالي بروكي

 شكرا السيد الرئيس،
السيدة الوزيرة شكرا على العمل الذي تقومون به من أجل تنفيذ 
وإنزال تصاميم التهيئة بمختلف المناطق وخصوصا بالعالم القروي، 
فقط أريد أن أشير إلى أهمية التحسيس كذلك بموازاة مع هاذ 

ل وتنفيذ هاذ التصاميم كذلك بالمحافظة على الهوية المعمارية الإنزا
بالمناطق الجبلية بالخصوص، لأن التحسيس بهاذي للحفاظ على 

المعمارية وهناك عدة نماذج عندنا في المغرب مثلا منطقة  الهوية
"مكداز" في إقليم أزيلال التي تتميز بمعالم معمارية مهمة جدا يجب 

ظ عليها في سياق تنزيل كذلك هاد المشروع الإبقاء عليها والحفا
 .هذا، وشكرا

 :السيد رئيس الجلسة
السي احويط ولكن اسمح لي السي احويط أذكر التعقيب 

يجب أن ينصب على ما  ،يجب هذا النظام الداخلي ،الإضافي
طرحته الحكومة هنا في القاعة، من فضلكم وهذا يجب أن نحترمه 

طر لأن الدور الأساسي ديالي ضكلنا كنهادي ولكن الآن أنا غن

الأول هو أي متكلم خرج عن الموضوع يجب إيقافه فورا، إذا لم 
 .يتكلم في الموضوع، تفضل السي احويط

السيد الرئيس، اسمح ليا السي احويط، السيد الرئيس أنا غير أذكر 
بالقانون، إيلا كنتو التذكير بالقانون فيه شي حاجة ماشي هي 

نا ماشي نبدلوه، أنا غير أذكر إذا أمكن، لا هاديك قولوها لنا اح
أذكر اللي جا لا ما أتكلم على.. لا أذكر اللي غيجي أما لو كان 

 .كنت نوقفو، إذن تفضل السي احويط
 :النائب السيد محمد احويط

 شكرا السيد الرئيس،
 :السيد رئيس الجلسة

 .لا يمنعني شيء ما نوقفوش، تفضل
 :النائب السيد محمد احويط

 ا السيد الرئيس،شكر 
 شكرا السيدة الوزيرة،

شكرا السيدة الوزيرة على المجهودات اللي كتقومو بها على رأس 
هذا القطاع، اللي كنعرفو جميع أن التنمية البناء ولا التعمير هو 
التنمية خاصة في العالم القروي، تعقيد المساطر وغلاء مواد البناء 

شبتوش بالأرض ديالهم كتجعل الناس ديال العالم القروي ما يت
ويهاجرو نحو المدن، وهي اللي كتمنع باش يتوسعوا المراكز القروية، 
وهي اللي كتخلق بؤر البناء العشوائي على هوامش المدن. الله 
يجازيك السيدة الوزيرة، عاونونا في تبسيط مساطر البناء وتصفية 

غينا العقارات والوضعية العقارية للأراضي بالعالم القروي إيلا ب
 .فعلا، وشكرا السيدة الوزيرة الاستثمار

 :السيد رئيس الجلسة
تعقيب إضافي آخر؟ إذن السيدة الوزيرة تفضلي، آه اسمح لي اسمح 

 .لي سيد الحاج، تفضل
 :النائب السيد فيصل الزرهوني

 شكرا السيد الرئيس،

واحد التعقيب إضافي بالنسبة للبناء في  السيدة الوزيرة المحترمة،
القروي، كاينة أراضي جموع وأراضي الحبوس أو بالأخص  العالم

أراضي الجموع يجب تسوية الوضعية لأراضي الجموع السيدة الوزيرة 
يكون في أراضي  الاستثمارباتفاق مع السيد وزير الداخلية، باش 

الجموع. بالنسبة لواحد الجماعة اللي أنا كنترأسها جماعة قروية 
 ."ايير" بآسفي، وشكرا

 :رئيس الجلسةالسيد 
 .تعقيب إضافي آخر، تفضلوا السيدة الوزيرة، تفضلوا

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

 السيد الرئيس،
 شكرا السادة النواب،

هاد العدد ديال التعقيبات كتبين على أهمية الموضوع والإشكالية 
منها الساكنة ديال العالم القروي وأنا واعية كليا بهاد  اللي كتعاني

الإشكالية وداك شي علاش انطلقنا في الحوار الوطني اللي انتهى 
ودابا احنا تنشتغلو على التوصيات والمخرجات ديال الحوار الوطني 

د المحاور اللي تناقشات  4باش نفعلوها، وكان ما بين هاد المحاور، 
جهات المملكة محور أساسي ديال العالم في التراب وفي جميع 

رئيس جماعة، منتخب  5500القروي واللي ساهموا فيه فوق من 
محلي، مهنيين، مجتمع مدني وتناقش هاد الموضوع بحدة لأن كلنا 
واعيين بأن اليوم كيما قال السيد النائب المحترم، كاين غياب 

طيو غير الملاءمة ما بين الواقع وانتظارات الساكنة وبغينا نغ
الشمس بالغربال إيلا بقينا غاديين بهاد الطريقة كنقولو راه العالم 
القروي والعالم الحضري يمكن لينا راه ولاو كلهم جماعات ترابية 
ماشي جماعات قروية وجماعات حضرية هادو جماعات ترابية 
ونطبقو عليهم نفس القانون هذا لا يعقل، وداك شي علاش الوزارة 

بعد المخرجات ديال الحوار الوطني باش تجيب، في استعداد من 
إن شاء الله، للبرلمان الحكومة والبرلمان واحد النص قانوني مختص 

وقوانين جديدة  بواحد الحكامة ديال العالم القروي وكذلك قواعد



 

 

 

 
 - 2022أكتوبر دورة  –مداولات مجلس النواب 

 

9 

باش نضبطوا هاد عملية البناء في العالم القروي وداك شي علاش 
ز الصاعدة كيما قلت لكم هضرت على المراكز الصاعدة لأن المراك

% ديال ساكنة العالم القروي إيلا تجاوبنا بعد 60% تتمثل 60
% بواحد الجودة ديال الخدمات والبنية التحتية راه  60غير مع 

غادي نفعلو خطوة مهمة فيما يخص العيش الكريم ديال الساكنة 
ديال العالم القروي، فيما يخص كذلك هاد المسألة تنشتغلوا مع 

الداخلية وغادي تخرج إن شاء الله قريبا واحد الدورية اللي  وزارة
تتوضع سبل العمل فيما يخص العالم القروي غادي نخلقو واحد 
الآلية تحت إشراف السيد العامل باش نخففوا نزيدوا نبسطو 
الإجراءات في العالم القروي في انتظار المصادقة ولا المناقشة ديال 

غادي تجي بها إن شاء الله الوزارة، هاد النصوص القانونية اللي 
تخرج قريبا واليوم كاين نشتغلوا على واحد الدورية اللي غكذلك ك

اجتماع في هاد الموضوع ديال تسوية المخالفات في العالم القروي 
باش على الأقل الناس اللي بانيين حاليا نتجاوبو معهم ونسويوا 

وهاد النص  الوضعية ديالهم ما نخليوهمش في حالة عشوائية،
كنشتغلوه وتتعرفوا بأن كاين اختصاصات مشتركة بين هاد الوزارة 
ووزارة الداخلية وراه كنشتغلوا وكنتمناوا باش قريبا تخرج هاد الدورية 
اللي كنعتبروها أساسية في كرامة المواطن باش ما يبقاش خارج 
القانون وخارج الأنظمة، كذلك الأخ تدخل وقال أشنا هي الحصة 

العالم القروي في الدعم المباشر اللي الدعم المباشر إن شاء ديال 
الله قريبا غادي يجي فاش نكملو المرسوم ونعطيكم جميع التفاصيل 
ديال الدعم المباشر هاد الدعم المباشر ما كيميزش ما بين المغاربة، 
هذا دعم مباشر لجميع المغاربة من العالم القروي والعالم الحضري 

لساعات باش المقاولين يشتغلوا معنا كذلك في العالم تنتمناوا ديك ا
 ..القروي ويعطيو واحد العرض ماشي فقط في

 :السيد رئيس الجلسة
معيقات تنزيل  شكرا السيدة الوزيرة، السؤال الخامس سؤال عن

وثائق التعمير للسيدات والسادة النواب المحترمين من الفريق 
 .للوحدة والتعادلية الاستقلالي

 :السيد محمد زكراني النائب
 شكرا السيد الرئيس،

نسائلكم السيدة الوزيرة عن الإجراءات المتخذة للتعجيل بإخراج 
مدونة التعمير إلى حيز الوجود بعدما أصبحت المنظومة المؤطرة 

 .وشكرا المتجاوزة؟لهاد المنظومة المؤطرة لهذا المجال 
 :السيد رئيس الجلسة
 جواب السيدة الوزيرة

طمة الزهراء المنصوري وزيرة إعداد التراب الوطني السيدة فا
 :والتعمير والإسكان وسياسة المدينة

 شكرا السيد الرئيس،
شكرا السيد النائب وتنشكرك صراحة على هاد السؤال اللي كان 
من الأسباب الأولى ديال الحوار الوطني اللي انطلقنا فيه لأن لا 

 30التعمير تتجاوز  يعقل بأن النصوص القانونية المؤطرة لقطاع
سنة، ما يمكنلناش نبقاوا غاديين يواحد القانون في الوقيتة اللي 

سنة الأخيرة، فلذلك  30بلادنا تطورات بواحد الطريقة رائعة هاد 
ولا واحد الفرق كبير ما بين النصوص القانونية والواقع ديالنا وما 

 unتليناش تنفهمو هاد النصوص آش تتحكم واش هي ولات
frein  للتنمية ولا بالعكس خصها تكون نصوص قانونية اللي

تطلق التنمية فبلادنا، هاد النصوص قاموا بدورهم ولعبو دورهم 
تكون دئ واش غولكن اليوم غادي نمشيوا بواحد المجموعة دالمبا

مدونة ولا غادي يكونوا نصوص ديك الساعات البرلمان اللي 
آلاف  4و آلاف  3غادي يشوف واش قاد على مدونة فيها 

فصل، إيلا انتما مستعدين لها احنا راه مستاعدين لها، المبادئ 
الأساسية غادي نخرجوا من منطق الجمود إلى منطق الملاءمة مع 
الدينامية التنموية، اعتماد حكامة جديدة مبنية على الجهوية 

فيما يخص المشهد الحضاري  الابتكارواللاتمركز كذلك تشجيع 
ذبية مجالات الاستثمار، تبسيط المساطر والمعماري، تشجيع جا

مع منح الحق في اللجوء والتحكيم هادي  الاختصاصاتوتحديد 
مسألة مهمة، كذلك تعميم التدبير اللامادي لتدبير أكثر شفافية 

ونزاهة هادو هم المبادئ الكبرى اللي غادي نعتمدوا عليها باش 
 .نوضعو نصوص قانونية جديدة

 :السيد رئيس الجلسة
 .ا السيدة الوزيرة، تعقيب السيد النائب المحترمشكر 

 :النائب السيد محمد زكراني
شكرا السيدة الوزيرة، أولا أهنئكم السيدة الوزيرة على نجاح الحوار 

شتنبر في جميع  21الوطني حول التعمير والإسكان الذي نظم يوم 
الجهات، وفعلا كنا حضرنا وشاركنا في الورشات، السيدة الوزيرة، 

لنسبة للمدونة اللي ذكرتوا دابا عرفتو القوانين اللي عندنا عدد با
في  25.90والقوانين  12.90ديال القوانين كما قلت القوانين 

سنة واحنا خدامين بها إذن دابا  30تجاوزو  1992ظرف 
المنظومة ديال القوانين أصبحت عائق بالنسبة لكل  أصبحوا يعني

 باش تكون عندنا واحد شيء، ولهذا نحن مستعدين كبرلمانيين
المدونة لحقاش دابا عندنا واحد العدد ديال القوانين يعني كاين 
بعض القوانين اللي متناقضة لا اللي كتخص وضع تصاميم التهيئة 
ولا اللي كتخص المراقبة ولهذا كانت واحد المدونة جامعين فيها 
جميع القوانين يمكن المعاملة مع القطاع بشكل خاص. بالنسبة 

كرتو السيدة الوزيرة في بعض الأجوبة حول تصاميم التهيئة أنا ذ 
والآن أصبح متجاوز،  2018رئيس جماعة تم التهيئة عندي في 

خاص الواحد إيلا بغى يبني فيها  zone RS دايرين ليا واحد
سنين وهو  10تصميم التهيئة تيبقى  déjàهكتار،  20خاصو 

 ض الواقع كنصيبوهكيتنجز من بعد ملّي كنبداو نزلوه على أر 
déjà  راه فات عليه الآجال، وكاين مشاكل ديال المراقبة، كاين

مشاكل ديال السكن واحد العدد ديال المشاكل وهذا مدونة راه 
 ..احنا مطالبين باش جميعا

 :السيد رئيس الجلسة
شكرا، هل هناك تعقيب إضافي؟ تفضل السيد النائب، نعم اسمح 

 .النائب المحترم لي من المعارضة، تفضل السيد
 

 :النائب السيد يوسف بيزيد
 شكرا السيد الرئيس،

السيدة الوزيرة، خصنا نعرفو بأن أكبر معيق لوثائق التعمير هما 
الوكالات الحضرية، لأن الوكالات الحضرية اليوم ما كتقومش 
بالدور ديالها وخصنا نعترفو اليوم وعترف فهاد القبة ديال البرلمان 

ضرية فشلوا في أداء المهام ديالهم على مستوى بأن الوكالات الح
 le planوثائق التعمير، ونعطيك مثلا السيدة الوزيرة، 

d'aménagement ديال مدين الجديدة ما وقع فيle 
plan d'aménagement  والطريقة كيفاش دّبرّ ها انت

كنشكرك بعدا السيدة الوزيرة، لأن اعطيتيني واحد الأمل في لجنة 
 le plan d'aménagement قلتي بأنني هداكالداخلية و 

الجديدة أنا غندبرو بنفسي، وأنا كنشكرك على هاد المسألة. غير 
السيدة الوزيرة تكلمتي على واحد المجموعة ديال الدوريات، أنا 
الدورية المهمة اللي كتكلم على أنه تشرك المهنيين في تصاميم 

ا كيتعاملوش مع التهيئة اليوم كنشوفو أن الوكالات الحضرية م
الدوريات السيدة الوزيرة، بأن الوكالات الحضرية كيغيبو واليوم كلنا 

 ..كنعرفو الصغير والكبير كيعرف بأن شكون كيدبر تصاميم
 :السيد رئيس الجلسة

 .شكرا، تعقيب من تفضل السيد النائب المحترم من الأغلبية
 :النائب السيد عبد السلام الحسناوي

 .لرحيمبسم الله الرحمن ا
آمال المغاربة فيكم، إن شاء الله، كيف  السيدة الوزيرة المحترمة،

يعقل أن ننزل وثائق التعمير في العالم القروي، العالم القروي لا 
طريق، لا ماء، لا صرف صحي، ونطبق عليه ونفرض عليه الوثائق 
التي نفرضها على المدار الحضري، بهذه الكفاية نكون قد ساهمنا 

 .غير القانوني أو الهجرة إلى المدن، وشكرا السيدة الوزيرةفي البناء 
 :السيد رئيس الجلسة

تعقيب إضافي، تفضلي السيدة النائبة المحترمة، ما كاينش تعقيب 
 .آخر من المعارضة؟ تفضلي السيدة النائبة

 :النائبة السيدة سحر أبدوح
 شكرا السيد الرئيس،
هودات التي تبذلينها وعلى أشكركم على المج السيدة الوزيرة المحترمة،

الدينامية المتميزة التي حرصتم على خلقها في هذه الوزارة المهمة، 
من خلال هذا التعقيب أجدد التأكيد على أهمية الإسراع بإخراج 
وثائق التعمير بضوابط تعميرية حديثة ومقتضيات تقنية مرنة قادرة 

ة وأننا خاص الاستثماريةعلى الإسهام في استقطاب المشاريع 
طبقا  للاستثمارمدعوون جميعا إلى تنزيل مضامين الميثاق الوطني 

 .للتعليمات الملكية السامية، وشكرا
 :السيد رئيس الجلسة

 .تعقيب إضافي آخر، تفضلوا السيدة الوزيرة
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 السيد الرئيس،شكرا 

 شكرا السيدة النائبة المحترمة،
 السادة النواب،

اللي تدخلتو فهاد الموضوع باش نكونوا واقعيين مع بعضياتنا، واش 
دابا نخليو العالم القروي بدون تصاميم تهيئة؟ واش هذا هو قرار قبة 
البرلمان؟ تيصعاب، تيصعاب راه ما يمكن ليناش نمشيو بواحد 

ش نبسطوا المساطر، دابا أي مشكل كاين الطريقة عشوائية با
عندو حلول آنية وهاد الشي اللي حاولنا نديروه بواحد المجموعة 
دالدوريات باش نبسطو المساطر باش نقربو الإدارة للمواطنين، 
باش نتجاوبو مع الانتظارات ديال رؤساء الجماعات، باش نلقاو 

نون ما غادي حلول دابا آنية. ولكن الواقع إيلا ما تغيرش القا
يتغير حتى حاجة، أنا ما نكذبش على المغاربة ونجي ونقولهم صافي 
راه غادي يتغير داك شي، احنا دابا تنمشيو قلتها قبيلا تنرقعو، 
في انتظار نص قانوني اللي غادي يتجاوب مع الانتظارات ديال 
الساكنة وديال واحد الواقع اللي مختلف كليا مع الواقع ديال العالم 

ري. تصميم التهيئة ديال الجديدة راني متبعاه شخصيا، متبعاه الحض

شخصيا وعرفت المراحل فاش وصل، وكن على يقين بأن هاد 
الملف، هاد الملف بين يديا أنا وما عمرني نقبل باش شي حاجة 

اللي ما غاديش تماشى مع مصلحة المنطقة، هذا التزام ديالي  تدوز
ل الجديدة، ولكن باش نقبل معاك السيد النائب ومع الساكنة ديا

منك باش مدراء ولا الموظفين ديال الوكالات الحضرية ما 
كيقوموش بالدور ديالهم، غير صحيح من هذا المنبر، بغيت أنا 
نحييهم على المساهمة والعمل اللي كيقوموا به فهاد التراب ديالنا، 

 بتكاروالاوخاصة في الحوار الوطني اللي ساهموا فيه بالأفكار ديالهم 
ديالهم، اللي كاين هو هاد الوكالات الحضرية خصنا نعرفو بأن 
تحت الضغط، تحت الضغط حاليا هو تيهضر لي بأن جاي واحد 

 ..السؤال اللي غادي يمكن لنا نجاوب فهاد الموضوع
 :السيد رئيس الجلسة

بدور الوكالات  الارتقاءشكرا السؤال السادس، سؤال عن سبل 
ادة النواب المحترمين من فريق التقدم الحضرية للسيدات والس

 .والاشتراكية
 :النائب السيد محمد عواد

راكمت الوكالة الحضرية منذ إنشائها خبرة كبيرة في التخطيط 
المجالي والتدبير الحضري، لكن الرهان اليوم ليس هو فقط ضبط 
النمو الديموغرافي وإنتاج نمو التعمير وثائق التعمير لا تجد طريقها 

لتنفيذ الكامل والمنتج، بل الرهان اليوم هو إطلاق جيل جديد إلى ا
من الوكالات الحضرية تؤسس لتخطيط حضري مرن وجذب 

، وعليه نسائلكم حول رؤيتكم بخصوص دور الوكالات الاستثمار
الحضرية الآن ومستقبلا وحول تموقعها الترابي والمؤسساتي، ومن 

 .حيث إمكانياتها وظائفها؟ شكرا
 :س الجلسةالسيد رئي

 .جواب السيدة الوزيرة
السيدة فاطمة الزهراء المنصوري وزيرة إعداد التراب الوطني 

 :والتعمير والإسكان وسياسة المدينة
 شكرا السيد الرئيس،

شكرا السيد النائب على هاد السؤال، اللي في الحقيقة جا من 
بعد المداخلة ديال الأخ النائب على الوكالات الحضرية، كي 

وا الوكالات الحضرية كتقوم بواحد الدور أساسي في كتعرف
وكالة  30التخطيط والتدبير الحضري، وكتعرفوا كذلك بأن كاين 

مرتبطة بالوزارة وواحدة ديال  29حضرية على الصعيد الوطني، 
وزارة الداخلية اللي هي ديال الدار البيضاء، هاد الوكالات 

والطريقة باش توضعات الحضرية إيلا جينا نشوفو التركيبة ديالهم 
غير مفهومة، ما مبنية على حتى شي منطق، غادي ناخدو للمثال 
جهة عندكم جهة الرباط غتلقاو تمارة فيها وكالة حضرية، وغادي 

الأقاليم ياللاه فيهم وكالة  4تمشي لواحد الجهة غادي تلقاو 
حضرية، وهاد التمثيلية غير المتوازنة وغير صحيحة خصها تتغير 

بالمنطلق ديال الجهوية، احنا عندنا واحد الخريطة ديال ونمشيو 
التراب ديالنا اللي مبني على الجهة والأقاليم وهذه هي الطريقة 
الوحيدة باش نمشيو بمعايير وتخطيط جيد، كذلك هاد الوكالات 
الحضرية اليوم تحت الضغط ديال تدبير الملفات الصغرى، وهاد 

التخطيط، الوكالة خصها الشي اللي كيجعلو بواحد البطء في 
تدير التخطيط قبل ما تدير التدبير، والطريقة الوحيدة اللي غادي 
نجيبو بها، إن شاء الله، في القانون باش نخففوا هذا الضغط على 
الوكالات الحضرية هو نحيدو المشاريع الصغرى ما بين يد الوكالات 

لين في الحضرية ونعاودو التوزيع ديال الإختصاصات ما بين الفاع
ميدان التعمير، ديك الساعة غتكون عندها واحد التصور 

 ..جهوي
 :السيد رئيس الجلسة

 .شكرا السيدة الوزيرة، تعقيب السيد النائب، تفضلوا
 :النائب السيد محمد عواد

السياسي يسير بسرعة والحكومة تحدثت عن إصلاح المؤسسات 
المقاولات العمومية منها الوكالات الحضرية، فالمواطن ينتظر و 

تنتظر، الأمر يتطلب منكم إعادة النظر في تموقع الوكالات الحضرية 
ترابيا أولا، وكذلك من حيث وظائفها ووسائلها، فالمغرب في 

بنجاعة أكبر، تستطيع ربط التخطيط  حاجة إلى وكالات حضرية
بالتنفيذ بالنسبة للتجهيزات العمومية المقررة في الوثائق التعميرية، 

لها منطق اجتماعي واستثماري محض مع القدرة على وأن يكون 
المساهمة في التهيئة العقار وتجهيزه، نحن في حاجة إلى جيل جديد 
من الوكالات الحضرية باختصاصات حقيقية مع التركيز على 

بأوضاع مستخدميها وتنويع المرجعية التكوينية لهم،  الارتقاء
 .يئة والتعميروبإدماج التخصصات المقاولاتية وتخصصات الته

 :السيد رئيس الجلسة
ا شكرا، هل هناك تعقيب إضافي من الأغلبية؟ من المعارضة؟ إذ

التي تشهدها البرامج  الاختلالاتالسؤال الثامن، سؤال عن 
للسيدات والسادة النواب المحترمين من الفريق  الاجتماعيةالسكنية 

السابع، سؤال  ، تفضلي السيدة النائبة المحترمة، نعم، ايواالاشتراكي
عن سياسة إعداد التراب الوطني التجمع، اه التجمع، اسمح لي، 
واخا، هادي ونرجعو لو، تفضل، تفضلي السيدة النائبة، ماشي 

 .مشكل، تفضل، تفضل
 :النائبة السيدة عتيقة جبرو

 السيد الرئيس، شكرا
السؤال ديال الفريق ديالنا السيدة الوزيرة، ما هي الإجراءات 

 .. التي ستتخذها، تتساليوالتدابير
 :السيد رئيس الجلسة

 .السيدة الوزيرة
 :النائبة السيدة عتيقة جبرو

السيدة الوزيرة عندك التوقيت، ما هي الإجراءات والتدابير التي 
التي تواجه  والعراقيل الاختلالاتستتخذها الحكومة، لتجاوز 

 ؟الاجتماعيبرامج السكن 
 :السيد رئيس الجلسة

 .يرة تفضلواالسيدة الوز 

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

 كان يمكن شي سؤال قبل؟ لا؟
 :السيد رئيس الجلسة

 .اللي من بعدو، اللي من بعدو
السيدة فاطمة الزهراء المنصوري وزيرة إعداد التراب الوطني 

 :المدينة والتعمير والإسكان وسياسة
، السكن الاجتماعيفيما يخص السكن  .اللي بغيتي الرئيس

ماشي فقط برنامج، بل هو إرادة، إرادة ملكية منذ  الاجتماعي
سنوات، عدة ديال البرامج اللي انطلق فيها البلاد من أجل  20

إعطاء كرامة للمواطنين، من أجل السيدة النائبة المحترمة، من أجل 
نين، من أجل تفعيل الدستور في الحق في إعطاء الكرامة للمواط

السكن، والسكن اللائق. وفهاد الإطار كان أكيد البرنامج ديال 
ألف  200ألف درهم، قبل منو كان  250 الاجتماعيالسكن 

درهم، كاين كذلك برنامج ديال مدن بدون صفيح، كاين البرنامج 
ديال المدن ماشي ديال المدن، ديال معالجة الدور المهددة 
بالسقوط، وهاد البرامج كلها خلال هاد عشرين سنة الأخيرة، 
هي اللي مكنات واحد المجموعة دالأسر اللجوء لواحد السكن 
لائق، رغم أن أكيد كاين إكراهات، أولا الإكراه اللي عاناوا منو 
هاد البرامج، هو ضبط هو ضبط المستفيدين، الحاجة الثانية هو 

يل الأساسية اللي لقيناها. فيما يخص تسوية العقار، هادو هما العراق
ضبط المستفيدين، لأول مرة هاد الوزارة خرجات بواحد السجل 
وطني، اللي غيمكنا باش نعرفوا كل مستفيد مستفيد، وما باقيش 

 ..يكون داك تسمسيرة داخل هاد البرامج
 :السيد رئيس الجلسة

ضلي شكرا السيدة الوزيرة، تعقيب السيدة النائبة المحترمة، تف
 .السيدة النائبة، الوقت

 :النائبة السيدة عتيقة جبرو
 شكرا السيدة الوزيرة،

 اختلالاتالوقت، شكرا السيدة الوزيرة، ولكن رغم ذلك هناك 
 اختلالاتكيعرف   الاجتماعيخصنا نعترفوا بها. أولا هاد السكن 

كثيرة، منها أن المدن أصبحت مدن إسمنتية بسبب هاد السكن، 
بجانب هاد  الاجتماعيةدة، والمشكل غياب المرافق وكتنقصوا الجو 

السكن، بالإضافة إلى وسائل التواصل. ثانيا غياب الأثر الأساسي 
على المستفيدين، ما كنعرفوش شنا هو الأثر اللي كاين على 
المستفيدين فهاد السكن. النقطة الثانية على أن تحدد الثمن والثمن 

 المواطن لما كيمشي يشري كيكون في الإشهار، ولكن المواطن ولا
كيتفاجأ بنوار، وهذا راه فعلا من ضمن الخلل الخطير. النقطة 
الثالثة هي أنه هاد السكن تحول فقط كأنه إلى دورتوار، ما تحولش 

 .فيه شي حاجة أخرى
في الحقيقة لابد إيلا بغينا نجحوا هاد المشروع، راه هو اللي داخل 

. صحيح درتوا الاجتماعيكن في التنمية، وهو اللي داخل في الس
، وغادي يتغيروا من المساهمة 2023برنامج مهم بالقانون ديال 

اللي كانت كتمشي عند المنعشين وتعطيوها للمواطن، ولكن 
ديال الدفع، أو الإعطاء للمواطن، باق ما  الاستراتيجيةللأسف 

نؤكد  الاشتراكيواضحاش فهاد المشروع، لذلك إننا في الفريق 
 ..، لن يكون إلاالاختلالاتذه على حل ه

 :السيد رئيس الجلسة
شكرا، هل هناك تعقيب إضافي من الأغلبية؟ من الأغلبية؟ من 

السؤال السابع حول سياسة إعداد التراب الوطني،  االمعارضة؟ إذ
للسيدات والسادة النواب المحترمين من فريق التجمع الوطني 

 .للأحرار، تفضل السيد النائب
 :د عبد الواحد الشافقيالنائب السي

 السيدة الوزيرة، عن سياسة إعادة التراب نسائلكم؟
 :السيد رئيس الجلسة
 .السيدة الوزيرة تفضلي

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

 .ما تنساش السيد النائب غدا عندنا الدورة في مراكش
 الرئيس،السيد 

 السيد النائب المحترم،
شكرا على هذا السؤال، تتشهد بلادنا بواحد النمو ديموغرافي 
متسارع، وهاد شي الجميع تيعرفوا، كذلك تفاوتات مجالية 
واقتصادية مهمة ما بين الجهات، وداخل نفس جهة، وتوزيع 
مدارات المدن، مما يفرض واحد السياسة عمومية مندمجة، تمكن 

. داك الشي علاش واجتماعيةوازنات مجالية واقتصادية من تحقيق ت
هاد الوزارة اشتغلت على المخططات الجهوية لإعداد التراب، لحد 

، يالله بقات درعة 12من أصل  11الآن تمت المصادقة على 
تافيلالت تا هي غير مصادق عليها. وهاد المخططات الجهوية 

ت التنمية مجالس الجهات باش يوضعوا مخططا اللي غيمكنوا
اقتصادية مهمة، اللي  الاستراتيجيةالجهوية ديالهم، بناء على واحد 

 les schémas تيتسماوا les SRAT تتخرج مع هاد
régionaux d'aménagement du territoire ،

مخطط  32وكذلك بالإضافة للمخططات الجهوية، يتم إعداد 
هكتار  ألف 120مديري للتهيئة والتعمير، والتي ستمكن من فتح 

 800ألف و 55، منها 2040جديد للتعمير في أفق سنة 
هكتار  900ألف و 61هكتار كمناطق مخصصة للأنشطة، و

كمناطق اندماج وظيفية وموجهة للسكن، مع إعطاء أهمية مهمة 
 .للعالم القروي، شكرا

 :السيد رئيس الجلسة
 .تعقيب السيد النائب المحترم، تفضل

 :شافقيالنائب السيد عبد الواحد ال
على هاد الجواب ديالكم، اللي هو فعلا  شكرا السيدة الوزيرة

جواب مقنع. أطلقتم يعني أكبر استشارة وطنية فيما يخص التعمير 
والإسكان، على صعيد المغرب على الإطلاق، وهادي كانت 

تصميم تهيئة، قمتم  100بادرة طيبة، قمتم بإخراج أكثر من 
ين، خرجتوا واحد المجموعة ديال بإخراج واحد مجموعة ديال القوان

المذكرات، هذا كيدل على تجاوبكم مع اهتمامات المواطنين، وهذا 
مشكورين عليه للسيدة الوزيرة. كما جا على لسانكم مشكورة في 
الأجوبة اللي تقدمتي بها للسادة النواب المحترمين، أنه راكم 
كتشتغلوا على أساس أنكم تخرجوا واحد القانون ملائم 

وصيات ديال المناطق، سواء القروية أو الجبلية أو الصحراوية، لخص
وكذلك المدن لأنه لا عدالة مجالية، لا عدالة في مجال التعمير دون 
إحقاق العدالة المجالية فيما يخص هاد الباب. خصوصا وأن المغاربة 
السيدة الوزيرة، كيطمحوا أنهم يكون عندهم عدالة مجالية فيما 

، فيما يخص التوزيع ديال الاستثماراتل يخص التوزيع ديا
ديال السكن. اليوم المواطن المغربي  الاقتناءالمشاريع، فيما يخص 

السيدة الرئيسة، تتواجهوا العراقيل ديال واحد المجموعة ديال 
القوانين، اللي أصبحت متجاوزة، احنا كنطمعوا أن هاد القوانين 

القليلة المقبلة تخرج لحيز في الأيام القليلة المقبلة، أو لا الشهور 
الوجود. واحنا كنتيقوا فيكم، لأنه كنعرفوا الدينامية باش كتشتغلوا، 

 .شيال وبأنكم قادرين على هاد
كبيرة جدا في الماضي، اليوم احنا راه كنتغلبوا   اختلالاتكانت 

عليها في هاد الحكومة هادي، وراه احنا زعما غاديين بواحد 
موحات ديال المواطنين. وكنطلب منكم الشكل اللي هو كيلبي الط

السيدة الوزيرة من هذا المنبر، إطلاق واحد المناظرة وطنية فيما 
يخص فن المعمار. السكن أو البناء ليس هو التعمير، ليس هو فن 

 .العمارة، لهذا تنطلب منكم
 :السيد رئيس الجلسة

 شكرا السيد النائب، هل هناك تعقيب من المعارضة؟ من الأغلبية؟
أمر للسؤال التاسع، سؤال آني عن تسريع  افي ما تبقى، لا. إذ

في مجال العقار ببلادنا، للسيدات  الاستثماريةدراسة الملفات 
والسادة النواب المحترمين من فريق الأصالة والمعاصرة، تفضلوا 

 .السيد النائب المحترم

 :النائب السيد حميد الشاية
 السيد الرئيس،
 السيدة الوزيرة،

 يدات والسادة النواب،الس
في مجال العقار يعد أحد  الاستثمارتعلمون السيدة الوزيرة، أن 

الرهانات الكبرى لبلادنا، لأنه من جهة يساهم في تعزيز مناخ 
 استثماراتالأعمال، ومن جهة أخرى يساعد على استقطاب 

دولية ووطنية في هذا المجال. كما أنه يطلع بدور محوري في تحريك 
، وتقليص التفاوتات المجالية، وترسيخ الاقتصاديةنمية عجلة الت
. لذلك نسائلكم السيدة الوزيرة عن الإجراءات الاجتماعيةالعدالة 

في هذا  الاستثمارالتي ستتخذونها لتسريع وتيرة دراسة ملفات 
 .المجال، وشكرا

 :السيد رئيس الجلسة
 .جوابكم السيدة الوزيرة، تفضلي

نصوري وزيرة إعداد التراب الوطني السيدة فاطمة الزهراء الم
 :والتعمير والإسكان وسياسة المدينة

 شكرا السيد الرئيس،
شكرا السيد النائب المحترم على أهمية هاد الموضوع، وأنا متفقة 

الخاص تيخلق  والاستثمارهو اللي تيخلق  الاستثمارمعك بأن 
ات هاد واحد واحد التنمية اللي البلاد محتاجة لها. أول أول ما در 

الحكومة فهاد القطاع، وأول دورية خرجت أنا فهاد القطاع، في 
هر ليا من السنة الماضية، هي واحد الدورية اللي ظشهر فبراير تي

بتعاود النظر وعودة النظر في دراسة هاد الملفات المرفوضة بسبب 
ملف، ومن أصل  3500إعادة النظر في .. تقني أو إداري،

مليار درهم  17ف المالي ديال بواحد الغلا 1538، 3500
اللي اليوم تصادق عليها، واللي هاد الملفات كانت غادي تمشي 

مليار درهما اللي  14.65فحالها. لحد الساعة من هاد الملفات 
ألف منصب  68الدورية، واللي غيخلقوا  تفعل من بعد هاد

شغل، وما يمكن لي غير نفتخر كوزيرة وكحكومة بهاد الحصيلة 

جراء الوحيد وداك الشي علاش غادي نكررو كل سنة بواحد الإ
هاد العملية ديال لجنة إعادة القراءة ديال الملفات، في جانب هاد 

الدورية ديال الشهادة ذات  la VNA donc الشي خرجنا
الصبغة غير الفلاحية لواحد المجموعة تاع الأجانب اللي جاو 

فضو نعطيوهم هديك استثمروا في بلادنا واللي في نهاية المطاف تنر 
الشهادة، هاد الدورية المشتركة بيننا بين وزارة الداخلية مكنت من 

 les permisهاد الأجانب باش ياخذوا التسليم و
d'habiter  ديالهم ويستثمروا بارتياح داخل بلادنا، كذلك

بالإضافة من هاد هاد المشاريع الكبرى، كاينة دراسة ديال 
في إطار التدبير اليومي  مشروع خلال هذه السنة 94500

 ..% منها65تالملفات، واللي حظيت بالموافقة 
 :السيد رئيس الجلسة

 .شكرا، تعقيب السيد النائب، تفضلوا السيد النائب
 :النائب السيد حميد الشاية

شكرا السيدة الوزيرة، لا بد أولا من الإشادة بالدور الكبير والمجهود 
بهذه الإجراءات وهذه القيم اللي بدلتوه من أجل القيام 

مليار درهم  17الإصلاحات، ورقم واحد أعتقد ضخ ترويج 
كمشاريع استثمارية في هاد السياق هذا وفي هذا الظرف، أعتقد 
أنه مؤشر إيجابي جدا لا بد من تثمينه، ولا بد من ترسيخه باتخاذ 
المزيد من الإجراءات، واللي نذكر منها تبسيط المساطر الإدارية 

بالاستثمارات في مجال العقار، ثم إعادة النظر في طرق  المتعلقة
اشتغال الوكالات الحضرية وحتها إلى مزيد من التنسيق مع المراكز 

، كما ندعوكم السيدة الوزيرة إلى توجيه جزء من للاستثمارالجهوية 
في مجال العقار إلى المدن الصغيرة والمراكز  الاستثماراتهذه 

 ..ختناقالصاعدة لتخفيف وطأة الا
 :السيد رئيس الجلسة

شكرا السيد النائب، هل هناك تعقيب إضافي من المعارضة؟ 
 .تفضلوا السيد النائب المحترم

 :النائب السيد منصف الطوب
شكرا السيدة الوزيرة على، ما علينا إلا أننا نثمنو هذا الكلام وهاد 

ال في المج الاستثمارالإجراءات اللي قمتي بها فهاد المجال ديال 
العقاري، ولكن دايما كيبقى كاين عندنا واحد كنلقاو عراقيل لأن 
في مجال العقار في بعض الأقاليم اللي كيعتمد على العقار خصوصا 
ما كتلقاش فيها صناعة، ما كتلقاش فيها فرص الشغل، إلا عن 
طريق المجال العقاري بحال مثلا ايلا عطينا مثال في إقليم تطوان 

هاد المشكل ديال العراقيل والمساطر اللي  ديما كيبقى عندنا
كيعيشها قطاع العقار، والسيدة الوزيرة في الحوار ديالكم اللي راه 
كاين عندكم واحد العديد ديال التوصيات اللي خرجتو بها 
خصوصا الوكالة الحضرية اللي حاليا ما زال في نفس التوجه، كاينة 

لو فهاد الموضوع، لأن عراقيل فكنتمناوا السيدة الوزيرة أنكم تدخ
الفرصة الوحيدة ديال الشغل كاينة في تطوان هي في قطاع العقار، 

 .شكرا
 :السيد رئيس الجلسة

 .سي بودريقة، تفضل تعقيب إضافي آخر
 :النائب السيد محمد بودريقة

 شكرا السيد الرئيس،
 surtout السيدة الوزيرة نشكرك على المجهودات اللي كتبدلي

ي تكلمتي عليهم، سيدنا الله ينصره تكلم عليها هاد الأرقام الل
، وأنا نبغي نقول ليك السيدة الوزيرة الاستثمارفهاد القاعة على 

آلاف  3خصوصا الدار البيضاء العملية اللي تكلمتي عليها ديال 
ملف اللي رجع، ما كنظنش غتكون في مدينة الدار البيضاء، لأن 

خلين، الوكالة الحضرية ما الدار البيضاء كتعرفي فيها كثرة المتد
تابعاش للوزارة ديالكم، هذا كنعرفوا هاد المشكل هذا وهذا مشكل 

في  الاستثماركبير، ولكن السيدة الوزيرة هذا هي مسؤولية أن 
مجال العقار اللي هو استثمار منتج فهو في مدينة الدار البيضاء 

 .فهو متوقف ومجمد لكثرة المتدخلين، وشكرا السيد الوزير
 

 :السيد رئيس الجلسة
 .تعقيب إضافي آخر؟ لا، السيدة الوزيرة تفضلوا

السيدة فاطمة الزهراء المنصوري وزيرة إعداد التراب الوطني 
 :والتعمير والإسكان وسياسة المدينة

السيد النائب في الحقيقة وضعت الأصبع في الإشكالية الحقيقية 
تدخلين فواحد ديال التعمير، هو كاين واحد العدد كبير ديال الم

القطاع اللي كيصعب ديك وحدة الرؤية، ومن أسباب الحوار 
 2500الوطني ومن المخرجات ديال الحوار الوطني اللي فوق من 

توصية اللي توصلنا بها، هاد الشي خارج المنصة اللي مفتوحة 
 لجميع المواطنين والمواطنات، اللي كتبين بأن خص هاد المتدخلين

هو دور كل متدخل؟ ولكن باش نخليو  ، أشنايوضاح الدور ديالهم
هاد المجال مفتوح بهاد الطريقة ويتدخل كل شي هي أحسن طريقة 
باش نقتلوا بطريقة نهائية التنمية في بلادنا، وهاد المشكل ما كاينش 

واللي  الاستثناءفقط في الدار البيضاء، دزنا من واحد الفترة ديال 
خصنا نرجعوا للقوانين وخصنا في  ، اليومءالاستثناوالفناها والفنا 

نرجعوا في القانون، ولكن أنا  كذلك نتقبلوا بأن خصنا  دماغنا
فق معاك بأن هاد القانون باش نرجعوا ليه خصوا يوضح وخصوا مت

يطبق بطريقة شفافة وبنفس الطريقة لجميع المواطنات والمواطنين، 
 .شكرا

 :السيد رئيس الجلسة
مة على حسن المساهمة. وننتقل إلى قطاع شكرا السيدة الوزيرة المحتر 

الشباب والثقافة والتواصل، سؤال حول الخصاص في المنشآت 
الثقافية والشبابية بالعالم القروي للسيدات والسادة النواب المحترمين 
من فريق التجمع الوطني للأحرار أحد واضعي السؤال تفضل 

 ما كانش السيد النائب، السيد النائب ننتظرك تفضل، غير إيلا
 .غير المكان صافي راه خدام

 :النائب السيد عبد اللطيف صنديل
 السيد الرئيس،

السيد الوزير، نسائلكم عن الإجراءات التي سيتم اتخاذها لسد 
الخصاص في الفضاءات الثقافية والشبابية بالعالم القروي، وخاصة 

 على مستوى إقليم الرحامنة؟
 :السيد رئيس الجلسة

 .مرحبا تفضلواالسيد الوزير 
 :السيد محمد مهدي بنسعيد وزير الشباب، والثقافة والتواصل

 شكرا السيد الرئيس،
نتكلموا على العالم القروي ومن بعد ندوزوا للرحامنة ايلا بغيتي 

 293في العموم كاين حاليا تقريبا  Allorالسيد النائب المحترم، 
 القروي كنتكلموا بناية شبابية على الصعيد الوطني، بالطبع في العالم

د 10% من الإجماع ديال البنيات الموجهة للشباب، و44على 
 .2022المشاريع اللي غيوجدوا إن شاء الله في 
بناية موجهة في العالم  39بالنسبة للمجال الثقافي كنتكلموا على 

القروي، ومجموعة دالبنيات حالية دابا يعني كاين مشاريع نتكلم 
ن في تطوان في بولمان في ولاد عيسى في على إنزكاد صفرو، تنزكا

الجديدة، تيداز الخميسات، الفقيه بن صالح، سيدي مختار في 
شيشاوة، ومجموعة دالمشاريع أخرى اللي يعني كاينة من بعد في 
إطار شراكات مع الجماعات، ولكن نحن نتفق السيد النائب أنه 

الثقافة؟ هاد المهم اللي كتقوم به وزارة الشباب و  الاستثمارما هاد 
 شي كاين واحد النقص ولهذا كنفكروا كذلك وتكلمنا عليها

déjà  معا في البرلمان هما دوك المركبات يعني دار الشباب أو دار
الثقافة المتنقلة اللي غادي دور على العالم القروي لأن كنشوفوا بأن 
مجموعة ديال كاين طلبات مجموعة ديال الجماعات وكتكون 

اش كيدار في العاصمة ديال داك الإقليم إلا وأن ساكنة قليلة وف
الجماعات الأخرى حتى هي كطالب بحقها في التنشيط الشبابي 

 .وثقافي وكنلقاو إشكاليات لهاد فكرنا فهاد نقطة
بالنسبة الإشكالية الأخرى اللي خصنا نتكلموا عليها حتى هي 

ا ها احنا نينها احنا ب استثمرناالتنشيط ديال هاد المجالات ها احنا 
ينشط هاد دور الشباب ودور الثقافة؟ وهاد صايبنا شكون اللي غ

الإشكالية كنعيشوها خاصة في العالم القروي لأنه كيكون واحد 
النقص في واحد الخواص، فلهذا فكرنا أنه يكون مؤسسات 

اللي غنشركوا فيها المجتمع المدني  des fondations جهوية
ار بالطبع التمويل ديال مجموع باش يعاونونا ويساعدونا في إط

 ..دالبرامج ديال نشطوا هاد المجالات مابقاتش فقط في البنايات
 :السيد رئيس الجلسة

 .شكرا السيد الوزير، تعقيب السيد النائب
 :النائب السيد عبد اللطيف صنديل

على كل هاد التوضيحات، كما يجب العمل  شكرا السيد الوزير
ثقافي والسياسات العمومية الموجهة الحكومي وخصوصا في الشق ال

، لكن الاستقبالللشباب المتمثلة في المنشآت الثقافية وبنيات 
السيد الوزير إقليم الرحامنة لازال ينقصه الكثير من العناية 
وخصوصا الجماعات القروية، وأخص بالذكر مكا صخور 
الرحامنة، بوشان، راس العين، سيدي بوعثمان، حيث تتمالك 

ألف نسمة،  250ن من ساكنة الإقليم أي ما يعادل %م70هاد 
لهذا السيد الوزير نقترح عليك عقد شراكات مع الجماعات الترابية 
عطفا عن إدماج المجتمع المدني بالجماعات للمساهمة في التسيير 
وتنشيط هذه المنشآت لتقوم بدورها التأطيري والتكويني والثقافي 

 .، وشكرا السيد الوزيرلذا فئة الشباب الانحرافولتفادي 
 :السيد رئيس الجلسة

تعقيب إضافي من المعارضة؟ لا من الأغلبية لا؟ السؤال التاسع 
عشر عن البرامج الموجهة للشباب للسيدات والسادة النواب 

للوحدة والتعادلية تفضل السيد،  الاستقلاليالمحترمين من الفريق 
 .يطرح السؤال؟ كاين؟ تفضل نعم شكون اللي غادي

 :النائب السيد عبد الرحيم بنعبيدة
 السيد الرئيس المحترم،

 معالي الوزير المحترم،
 السادة النواب المحترمين،

طبعا أنا سعيد على أنه هذا أول تدخل ديالي داخل هذه القبة 
المحترمة، وغادي يكون سؤال موجه خاص بالشباب. تعلمون 

كلو شباب،   السيد الوزير على أن المغرب الهرم السكاني ديالو
ولكن للأسف الشديد، هاد البنية الشبابية إيلا قرينا واحد التقرير 

 3اللي عطاتوا المندوبية السامية للتخطيط، كيقول لينا على أن 
% من 76أرباع الشباب خارج سوق الشغل، بمعنى على أنه 

هؤلاء الشباب لا شغل لهم، وهذا في الحقيقة رقم صادم بالنسبة 
كحكومة وكبرلمان. أنا كنتساءل معكم السيد لنا، وكيساءلنا  
اللي غادي تنهجها الوزارة ديالكم  الاستراتيجيةالوزير، ما هي 

، أن هؤلاء الشباب الاعتبارلإدماج الشباب، وللأخذ بعين 
اليوماتية كيعيشوا في واحد الفراغ، يعني فراغ في سوق الشغل، فراغ 

طق الهامشية، في مجموعة من المجالات خصوصا بالنسبة للمنا
والمناطق يعني اللي لا تنتج الثروة، مثلا المنطقة اللي كنمثلها وهي 
إقليم كلميم، كتحتل للأسف الشديد الرتبة الأولى وطنيا في نسبة 
البطالة. وهذا رقم مخيف، هذه المنطقة ديالنا فما بالك بباقي 

م المناطق. لهذا السيد الوزير، ما هي الإجراءات التي تنوي وزارتك
القيام بها، خصوصا بالنسبة الشباب اللي حاملين المقاولات 
المشاريع الصغرى والمتوسطة، واللي كيعرفوا اليوماتية واحد الكساد 
كبير جدا، اللي كيأدي بهم إلى الهجرة خارج أرض الوطن، تحياتي 

 .والسلام عليكم
 :السيد رئيس الجلسة

 .جواب السيد الوزير، تفضلوا
 :بنسعيد وزير الشباب، والثقافة والتواصلالسيد محمد مهدي 

 شكرا السيد الرئيس،
في الحقيقة، هو جواب خصني نجاوبك أنا شوية، ويجاوب السي 
سكوري كذلك، ولكن في ظل اختصاص وزارة الشباب، بيت 
نذكر بأن ما غاديش نتكلم على الأنشطة التقليدية اللي كتقوم بها 

طة الثقافية، الأنشطة وزارة الشباب، وهنا كنتكلم على الأنش
الشبابية، الأنشطة كذلك الرياضية، ولكن ركزتي على واحد مثل 

النقطة اللي هي مهمة ومهمة جدا. كنا غير هادي سنة فاش درنا 
ديالنا، إلا وأن الشباب كانوا كيتكلموا على  الانتخابيةالحملات 

الإشكالية ديال التشغيل، مباشرة بعد تأسيس هاد الحكومة إلا 
رنا، كيفاش قطاع الشباب يقدر يساهم بطريقتو حتى هو، وفك

باش يعاون الشباب ينخرطوا في سوق الشغل وفي المجال 
. وفي نفس الوقت كيفاش نمكنوا هاد ديور ديال الاقتصادي

، وبالطبع المتطلبات 2022الشباب من أنشطة جديدة، احنا في 
مية ديال الشباب متغيرة. فكاين هناك اليوم ننظم ورشات رق

 cookingتستجيب لمتطلبات الشباب كالبرمجية والربوتيك، 
، وكذا إعداد فضاءات بدور شباب مخططة robotiqueو

، وتنظيم مسابقات إلكترونية. gaming للألعاب الإلكترونية
، والابتكار الاجتماعيةكذلك كاين هناك ببرامج لريادة الأعمال 

 الاجتماعيماج بشراكة مع اليونيسكو، ويهدف إلى تعزيز الإد
سنة، وتحقيق المساواة  24و 15للشباب، ما بين  والاقتصادي

بين الجنسين. كاين برامج أخرى بشراكة مع الأمم المتحدة للتنمية، 
ويهدف إلى دعم تطوير المبادرات الشبابية وتعزيز مشاركة الشباب 

سنة في تحقيق أهداف التنمية المستدامة،  30و 15ما بين 
في المناطق الحضرية والقروية، واحد المشروع  تماعيالاج والابتكار

مهم جدا، يالله بديناه بشراكة مع المكتب الشريف للفوسفاط 
ووزارة الرقمنة، اللي هو سميناه يوكود، وينص على إحداث مدارس 
رقمية من جيل جديد، تقدم تدريبات مهنية لمدة سنتين، لفائدة 

أي مهارات تقنية، الشباب الذين لا يتوفرون على شهادة أو 
، وذلك في مهن المستقبل في l'ENIT وذلك كنتكلموا على

 ..مجال تكنولوجيا المعلومات، مع التفكير في تعميم هذه
 :السيد رئيس الجلسة

شكرا، تعقيب السيد النائب فيما تبقى من الوقت، السيد النائب، 
 .نعم

 :النائب السيد عبد الرحيم بنعبيدة
م، هاد شي كامل اللي قلتوا زين، ولكن أنا السيد الوزير المحتر 

كنقول لك على أنه هاد الشباب اللي تكلمتي عليهم، وهاد 
الرقمنة، راه كاين شباب اللي ما لاقي كاع ما ياكل، عاد يفهم 
لنا في الرقمنة، راه احنا ما مغطيينش المغرب بالويفي، وهاد المسائل 

مش، وفي القرى، وفي اللي قلتي كلها، لا يمكن أن تتحقق في الهوا
 .بعض البوادي اللي تعاني التهميش

 :السيد رئيس الجلسة
 اشكرا، هل هناك تعقيب إضافي من المعارضة؟ من الأغلبية؟ إذ

، سؤال حول المستجدات المتعلقة بمشروع جواز 20السؤال 
الشباب، للسيدات والسادة النواب المحترمين من فريق التجمع 

 .لسيدة النائبة المحترمةالوطني للأحرار، تفضلي ا
 :النائبة السيدة زينة شاهيم

 شكرا السيد الرئيس،
 .نسائلكم السيد الوزير عن مصير إحداث جواز الشباب؟ وشكرا

 :السيد رئيس الجلسة
 .جواب السيد الوزير

 :السيد محمد مهدي بنسعيد وزير الشباب، والثقافة والتواصل
 شكرا السيد الرئيس،

على هاد السؤال، اللي كنعتبروا مهم، لأن  شكرا السيدة النائبة
جواز الشباب هو من المشاريع ديال البرنامج الحكومي، وحاليا 

هي  l'application احنا يعني التطبيق الإلكتروني يعني
موجودة حاليا، مجموعة دالخدمات موفرة لهاد التطبيق يعني 

لك خدمات ثقافية في الرياضة في التكوين في النقل العمومي كذ
 uneوغيكون واحد التجربة أولية الاستقبالبالنسبة لمراكز 

expérience pilote  اللي غتبدا إن شاء الله في أواخر هاد
الشهر كنتسناو فقط وهاد الأسبوع غيكون مقابلة مع السيد رئيس 
الحكومة لأن كتعني مجموعة ديال القطاعات هاد التطبيق، مباشرة 

 داو بهاد التجربةمن بعد رأي رئيس الحكومة غانب

l'expérience pilote نديروها في جهة الرباط سلا اللي غ
وأنذاك بشوية بشوية غندوزوا للجهات الأخرين حتى من هنا 

 .للسنة المقبلة يولي وطنيا، شكرا
 :السيد رئيس الجلسة

 .تعقيب السيدة النائبة، تفضل
 :مالنائبة السيدة زينة شاهي

علومات، أنتما كتعرفوا السيد الوزير شكرا السيد الوزير على هاد الم
أن عندنا شباب طموح شباب عندوا كفاءات ولكن للأسف 
كاين كيلقى صعوبات كثيرة لولوج لبعض المرافق، وأيضا أنه ما 
كيكونش عندوا الإمكانيات المادية باش ينخارط في بعض 
المؤسسات، وأنه أيضا هاد المشروع ديال جواز الشباب جاء في 

لمطلب هذا الشبيبة اللي كطلب أنها  استجابةالحكومي البرنامج 
تكون مأطرة وأننا نكونوا واقفين معها، أنتم كتعرفوا أن الهدف 

 :دأهداف اللي هي 3ديال هاد الجواز عندوا 
ل والتمكين أيضا في التمكين ، تمكين في التنقيالاندماجتمكين  -

 .الثقافي
لحالية فيها شباب محتاجين وأيضا السيد الوزير كتعرفوا أن الظرفية ا

أننا نأطروهم وشباب محتاجين أننا ما نخليوهمش عرضة أنهم يكونوا 
أمام بعض الأشياء السلبية، لذلك كنطلبوا منكم السيد الوزير 
أنكم تسرعوا أكثر وكيما قلتيو في مرور إن شاء الله في هاد السنة 

 .نشوفوا هاد المشروع، وشكرا
 :السيد رئيس الجلسة

اك تعقيب إضافي من المعارضة؟ ومن الأغلبية؟ السيد الوزير هل هن
 .فيما تبقى لكم من الوقت

 :السيد محمد مهدي بنسعيد وزير الشباب، والثقافة والتواصل
 شكرا السيد الرئيس،
هذا هو الهدف والتحديد وخلق واحد الثقة  شكرا السيدة النائبة،

الإشكاليات ما بين الشباب والمؤسسات التحدي هو هذا، أمام 
اللي كنعانيو منها، أمام العنف اللفظي أو العنف في بعض 

المباريات اللي كنشوفوها، التحدي اليوم هو كيفاش نجيب ديك 
 le الشباب وندمجوهم داخل هاد المؤسسات؟ وكنعتبروا بأن هاد

page jaune  ،غادي يلعب هاد الدور إن شاء الله بإذن الله
 .شكرا

 :السيد رئيس الجلسة
الوطنية  الاستراتيجيةسؤال عن مدى التقدم في تفعيل  21لسؤال ا

للسيدات والسادة النواب  2030-2015المندمجة للشباب 
 .، تفضل السيد النائب المحترمالاشتراكيالمحترمين من الفريق 

 :النائب السيد عمر اعنان
السيد الوزير، هل قمتم بشيء ملموس من أجل تفعيل 

 ؟2030-2015للشباب  المندمجة الاستراتيجية
 :السيد رئيس الجلسة

 .السيد الوزير
 :السيد محمد مهدي بنسعيد وزير الشباب، والثقافة والتواصل

 شكرا السيد الرئيس،
السيد النائب المحترم جوابا على سؤالكم أخبركم أنه تم بالفعل 

 للاستراتيجيةضية ولاية الحكومية السابقة إعداد أر خلال إحدى ال
بمساهمة العديد من  2030-2015ندمجة للشباب الوطنية الم

القطاعات الحكومية وهيئات المجتمع المدني العاملة في مجال 
الشباب وتم عرضها على المجلس الحكومي المنعقد بتاريخ 

3avril2014 لم تستكمل مسطرة  الاستراتيجية، إلا أن هاد
حتى المستجدات في  2022ل  2015المصادقة عليها ومن 

لشبابية تغييرات، فاليوم كاين واحد العمل جاد اللي كان الساحة ا
تدار آنذاك كاين تحيين ديال هاد العملية، تكلمنا قبيلة على جواز 
الشباب هو اللي يمكن يفعل هاد السياسة لي كنتكلموا عليها، 
فإذن اليوم كاين تحيين ونحاولوا نعرفوا واش دوك الطلبات اللي 

مطلوبة من  2022حاليا في  ما زال 2014كانوا آنذاك في 
طرف الشباب، خاصة أن النقط الأساسية اللي كيتكلم عليها 

 .الجميع هي الإشكالية ديال التشغيل نخلي شوية للتعقيب، شكرا

 :السيد رئيس الجلسة
 .تعقيب السيد النائب تفضل
 :النائب السيد عمر اعنان

 راه جاءت لتفعيل مضامين الاستراتيجيةالسيد الوزير، هاد 
، وكذلك لترجمة التوجيهات السامية الملكية 2011الدستور 
اللي جا فيه على الخصوص يجب  2012غشت  20لخطابات 

 الاستراتيجيةالتفاعل مع الشباب كقوة مفاعلة للتنمية، هذه 
وضعت الشباب في محور السياسات العمومية وأنتم تتعرفون أن 

ير يات التسفي السياسات العمومية من المقتضي الاستمرارية
الديمقراطي والحكامة، آه هناك خلل ما في هاد الشي واحنا كنقلبوا 
على الملموس فين كاين؟ الوضعية ديال الشباب بقات كيما راه 
ولا عاد زادت إلى الأسوء، عندما نتحدث عن الشباب نقصد 
الثلث ديال السكان ديال المغرب أو أكثر الذي مازالت نسبة 

لايين ونصف مهمشة وعرضة للآفات م 4أكثر من  كبير منه
والنفسية، لأن لا تعليم ولا تكوين ولا شغل، وقلّة  الاجتماعية

الشغل مصيبة كيما كيقول المثل المغربي، وجهة الشرق نموذج لهذه 
 .المصيبة

 :الجلسةالسيد رئيس 
من المعارضة؟ تفضلوا السيد  الأغلبية؟هل هناك تعقيب إضافي من 

 .الوزير
 :هدي بنسعيد وزير الشباب، والثقافة والتواصلالسيد محمد م

 شكرا السيد الرئيس،
نعم السيد النائب قلة الشغل كتخلق بعض المشاكل في بعض 
الأقاليم والجهات، لهذا قبيلة تكلمت على مجموعة ديال البرامج 

ركّزنا على هاذ الإشكالية ديال  ياللي خدّامين بها حاليا، والل
ين لأن وزارة الشباب يمكن لها تساعد التشغيل يعني ديال التكو 

 lesفي إطار يعني الشراكات مع القطاعات الأخرى و
infrastructures  اللي عندها في الأقاليم فهاذ الشي ديال

لأن الشباب اليوم خصو باش يدخل لسوق الشغل  التكوين،

واحد التكوين اللي مطلوب في السوق، وهاذي إشكالية حقيقية 
وعة من الشركات غادرو المغرب لأن ما لقاوش كنعانيو منها مجم

واحد الموارد البشرية مخصصة في واحد المجال، فكنحاولو نهتمّو 
 .بهاذ المجالات نساهمو مع القطاعات الأخرى

 :الجلسةالسيد رئيس 
شكرا، سؤال عن المهرجانات الغنائية واستهداف قيم المجتمع 

من المجموعة النيابية  المغربي، للسيدات والسادة النواب المحترمين
 .للعدالة والتنمية، تفضلي السيدة النائبة المحترمة

 :النائبة السيدة فاطمة الزهراء باتا
إنما الأمم الأخلاق ما بقيت، فإن هم ذهبت أخلاقهم ذهبوا، 
السيد الوزير، عن النموذج الثقافي والأخلاقي الذي تسعى وزارتكم 

 ؟لإشاعته بين الشباب المغربي نسائلكم
 :الجلسةالسيد رئيس 

 .تفضلوا السيد الوزير
 :السيد محمد مهدي بنسعيد وزير الشباب، والثقافة والتواصل

 السيد الرئيس،
في الحقيقة ماشي هذا هو السؤال اللي وصلنا ولكن نجاوبو على 
هاذ السؤال حتى هو، نعم السيدة النائبة وزارة الثقافة هي وزارة 

ا كنتلّمو على الثقافات كاين الملحون الثقافات وزارة تمغربيت، ولمّ 
كاين كناوة كاين الراب كاين مجموعة ديال الأشياء اللي كاينة 

هي  2022حقيقة في المجتمع، ولا أعتقد أن دور وزارة الثقافة في 
تجي باش توقّف واحد الفنان أو واحد الفنانة، لكن في نفس 

اني في الوقت أنا متفق معكم باش نجاوب على السؤال اللي ج
الحقيقة على المهرجان اللي تكلمتو عليه السيدة النائبة هو اللي 
جا في السؤال، احنا تكلمنا على هاذ الموضوع لا في الغرفة الثانية 
لا حتى مع الصحافة، وقلنا بأن واحد الفعل غير أخلاقي اللي 
دّار ما يمكناّش نتافقو عليه، واحد الكلام خايب اللي دّار فواحد 

العمومي لا يمكن أن نتفق معه علاش؟ لأن قبل ما نكون المجال 
فاعل سياسي أو وزير أنا أب وما يمكلّياش نكون غادي في الزنقة 

ماشي غير في المهرجان، ما يكنش نكون غادي في الزنقة في التيران 
في المقاطعة ونسمعو واحد الكلام اللي يؤلم، يعني التربية اللي بغينا 

في نفس الوقت خصنا ذوك الشباب اللي  نعطيو لأولادنا، ولكن
 10كيعبّرو على راسهم بديك الطريقة علاش؟ واش نتسائلو واش 

سنين اللي دوزناها ما كانوش هناك سياسة عمومية للشباب؟ الله 
أعلم، نتسائلو علاش هاذ الشباب كيستعملو هاذ العنف اللفظي 

العملية وهاذ العنف في المهرجانات في التيرانات؟ ونواكبو هاذ 
ونجيبوهم عندنا باش بشوية بشوية يبدلو الأسلوب حتى من ديال 

 .التعبير ديالهم وهذا هو الهدف، شكرا
 :السيد رئيس الجلسة
 .تعقيب السيدة النائبة

 :النائبة السيدة نعيمة الفتحاوي
 ،شكرا السيد الرئيس

السيد الوزير، اسمح ليا السيد الوزير أن أقول لكم أن المشاكل 
على المغاربة، لذلك تريدون يعني تخلل المجتمع مجتمعنا  كثيرة

المغربي، من الدولة وكيحظروها عشرات الآلاف من اليافعين 
والشباب، ولكن السيد الوزير، أصبحت حملات لترويج ومعاقرة 
الخمر والترويج للمخدرات، منصاتها فيها إيحاءات جنسية صادمة 

لّ بالحياء، السيد الوزير، فيها ممارسات ماجنة، فيها كلام ساقط مخ
ندوات تدعو إلى سلوكات مشينة، السيد الوزير، الله يكون في 
عوان المغاربة فينا هي الحكومة من هاذ المسخ؟ السيد الوزير فينا 
هي وزارة الثقافة المستأمنة على الهوية الثقافية ديال المغاربة؟ السيد 

فية ديالكم مع الدستور الوزير فينا هما الملاءمة ديال السياسة الثقا
المغربي اللي هو المرجع ديالنا كلنا واللي كيحميي الهوية الثقافية 
ديال المغاربة؟ السيد الوزير، راه أنا كنقول بعض المسؤولين في 
الحكومة يا ليتهم سكتوا، السيد الوزير احنا كنقولو بأن مع الفن 

واحنا ولكن الفن الراقي والهادف  ومع الفنانين وكنقدّروهم
 ..كنطالبو

 :السيد رئيس الجلسة
شكرا، هل هناك تعقيب إضافي من الأغلبية؟ تفضلوا السيد 

 .الرئيس المحترم
 :النائب السيد أحمد تويزي رئيس فريق الأصالة والمعاصرة

 ..أن الأخلاق ...
 :السيد رئيس الجلسة

لا السيد الرئيس، السيد الرئيس، السيد الرئيس، السيد الرئيس، 
صافي، يسحبها، يسحبها مكانه، تفضل.. تفضلوا، صافي  صافي

السيدة النائبة تسحب صافي، تفضلوا السيد الرئيس، ومن 
فضلكم، من فضلك السيد النائب، لننصت لبعضنا البعض، 

 .تفضلوا السيد الرئيس العزيز
 :النائب السيد أحمد تويزي رئيس فريق الأصالة والمعاصرة

بشعار نحمله فهو سلوك يومي، الأخلاق سلوك، الأخلاق ليس 
ويجب أولا الناس اللي ديورهم من زجاج ما خاصهمش يزفو 
بالحجر على الناس، لأننا نتذكر المهرجانات اللي كانت في الرباط، 
والكلام النابي الذي نسمعه بالإنجليزية وبالفرنسية في أيام حكومة 

 ..سنين في قمع وفي كبت الشباب 10اللي دارت 
 :الجلسةالسيد رئيس 

 .بدون تصفيق من فضلكم، تشوشون على السيد الرئيس
 :النائب السيد أحمد تويزي رئيس فريق الأصالة والمعاصرة

وعندما نتكلم عن الأخلاق، الأخلاق هو السلوك اللي كندخلو 
جوج وزراء هنا وكيتجوجو وكيخرجو هذا هو الأخلاق؟ ماشي 

خلاق وعندما أخلاق، الأخلاق لا يجب أن يتكلم واحد عن الأ
نضبط وزير مع بنت في عمر بنته هاذو هما الأخلاق؟ الأخلاق 
ماشي هما هادو، الأخلاق هما سلوك يومي، سلوك ديال البشر 
أما فيما يخص داك شي اللي كنقومو به احنا اللي كيقوم به الوزير 
فيما يخص، اسمح اللي يقول أنه ثقافة لا يمكن لوزير اللي هو أن 

لادنا، دستور بلادنا. عندي الوقت، عندي الدستور ديال ب
 ..الوقت

 :السيد رئيس الجلسة
 .عندو الوقت

 :النائب السيد أحمد تويزي رئيس فريق الأصالة والمعاصرة
أنه  على عندي الوقت، دستور بلادنا ديمقراطي يحكم علينا جميعا
 .أن تكون الحرية والإبداع هذا هو البشر، هذا هو المغرب

 :لسةالسيد رئيس الج
أنا الوقت عندي ما زال، هل هناك تعقيب إضافي آخر؟ هل هناك 

 .غنجي، هل هناك تعقيب إضافي آخر؟ السيد الرئيس تفضلوا
النائب السيد عبد الله بووانو رئيس المجموعة النيابية للعدالة 

 :والتنمية
 شكرا السيد الرئيس،

 ..مع الأسف
 :السيد رئيس الجلسة

نائب، السيد النائب، من فضلك، الله يخليك، شوف السيد ال
السيد النائب رد الوقت لهادي، تفضل السيد الرئيس تفضل، 

 .السيد الرئيس تكلم معي
النائب السيد عبد الله بووانو رئيس المجموعة النيابية للعدالة 

 :والتنمية
مع الأسف، كنا نعتقد بأننا قطعنا أشواط، وأنا قدمت للسيد 

نوان ديالو اللي دعموه ديال المثلية، الوزير أن فيلم واعطيتو الع
طيب لا ماشي الحكومة السابقة، قرا التاريخ، احنايا كنقولو أودي 
كان على رئيس على السيد الوزير وعلى الوزير ديالو كذلك أنهم 
يعتذروا للمغاربة، جينا اليوم لواحد الهجوم غير منطقي، لذلك 

 .نتأسف، نتأسف
 :السيد رئيس الجلسة

 .ناك تعقيب إضافي آخر؟ إذن الكلمة للسيد الوزيرشكرا، هل ه
 :السيد محمد مهدي بنسعيد وزير الشباب، والثقافة والتواصل

 شكرا السيد الرئيس،
 شكرا السيدة النائبة والسادة النواب،



 

 

 

 
 - 2022أكتوبر دورة  –مداولات مجلس النواب 

 

23 

فقط للمعلومة السيد الرئيس ما كنتش باغي نجبد هاد الموضوع، 
، 2018-2017هداك الفيلم أنا تأكدت منو تمول في 

راه  2021-2020-2019، شوف حتى 2017-2018
هداك الفيلم اللي تكلمتي عليه  d'accord الحكومة ما معنياش

تمول شحال لأن خرج وسالا وخرج على الصعيد الدولي، إذن ما 
شهور هادي الأولى؛ ثانيا  6يمكنلوش وفيلم ما تيدارش في 

ق ما الأخوات والإخوان عفاكم فاش تنتكلمو على القيم والأخلا
نساوش واحد الحاجة، هاد الحكومة سماتها أو حتى الحكومة 

وزارة الشباب والثقافة  d'accord السابقة وزارة الشباب والثقافة
علاش؟ باش باش نحاولو بشوية بشوية، راني قلتها قبيلا، نجرو 

هنا والشباب، الشباب،  دوك الشباب عندنا في المؤسسات،
يمكن لو يغلط، وإيلا غلط عام  25و 20و 15الشباب ما بين 

الدور ديالنا احنايا شنا هو؟ هو نصححو ليه، هادو أخطاء دّارو، 
 ..هادو أخطاء دّارو

 :السيد رئيس الجلسة
السيدة النائبة ما اعطيتكش الكلمة، ...من فضلكم بدون تصفيق 

لا تلومينا عاد.. عفاك السيدة النائبة، السيدة النائبة لا تنسوا أننا 
 .برلمان، السيدة النائبة، تفضل السيد الوزيرتحت قبة ال

 :السيد محمد مهدي بنسعيد وزير الشباب، والثقافة والتواصل
السيد الرئيس، راه ما سمعتينيش، السيد الرئيس راه قبل ما تجي 

 ...هاد الشي جاوبتو
 :السيد رئيس الجلسة

السيد النائبة راه ما اعطيتكش الكلمة، غادي، السيد الوزير، وا 
لسيدة النائبة راه ما اعطيتكش الكلمة من فضلك المرة الجاية ا

غادي نطبق القانون، السيد الوزير غتعطيه الوقت ديالو.. السيد 
الوزير كنعرف أنا آش كندير والسيد الوزير كيعرف آش كيدير لا 
نحتاج لأحد، تفضل السيد الوزير، تفضل السيد الوزير، كمل 

الأول راه تكلمتي بزاف، الله يحفظك،  السي، السيدة النائبة التنبيه
 .براكة عليك، السيد الوزير واصل، واصل السيد الوزير

 :السيد محمد مهدي بنسعيد وزير الشباب، والثقافة والتواصل
 شكرا السيد الرئيس،

أنا قلتها قبيلا قبل ما تجيو مزيان يكون الحضور باش نعاود نذكر 
ي ولا وزير أن أب لعائلة شنو قلت قبيلا قبل ما نكون فاعل سياس

والكلام الغير اللائق أو العنف اللفظي اللي كيفما سميناه ما 
يمكناش تتقبلوه داخل أو خارج المؤسسات وفي نفس الوقت إيلا 
الحكومات السابقة تخلات على شبابها احنا ما نتخلاوش عليسهم 
كيفما كانوا وغادي نفتحوا ليهم الأبواب ديالنا ونفضل نقولها 

المؤسسة وبشوية بشوية اود نقولها اللي غلطوا عندي في ونع
نصلحو دوك الأخطاء اللي كيرتكبو لأن مرة أخرى الشباب ما 

 50عام إيلا ما غلطش وقتاش غيغلط حتى يدير  25و 15بين 
عام؟ لا، خليو الشباب يعيش الحياة ديالو ونعالجو معاهم 

حقيقة مرة، هي الإشكاليات اللي كيلقاوها يوميا في الحياة هادي 
مرة ولكن واقع، وخصنا كلنا نواكبوا هاد العملية باش بشوية بشوية 
هاد الأشياء اللي كنشوفوهم ليس فقط في المهرجانات بل مورا 
المقابلات الرياضية وزيد وزيد مجموعة ديال الأشياء ما خصهمش 
يبقاو، ولهذا خصنا نوفرو برامج ونحاولو نواكبو هاد العملية ونجيبو 

دنا هاد الشباب، وإن شاء الله، بإذن الله، هاد الكلام ما عن
 ..يبقاش، وبغيت

 :السيد رئيس الجلسة
السيد النائب أنا والله ما فهمت.. زيد السيد زيد إيلا كان عندك 

سكت الله  ،ما.. ما أنتاش كتنوب عليه أنا اللي هنا مسؤول
يهديك،.. أنا اللي مسؤول، لا يهمك، لا يهمك،.. اعطي 

لا هذا تدخل فيما لا يعنيكم.. اعطي الوقت فيما لا  ،وقتال
يعنيكم.. رد الوقت للسيد الوزير،.. أنت اللي كتشوش عليه، الله 
يهديك، أنت هو المشوش لأن خلي الوزير هو قاد براسو، لا 

 .يحتاج أحدا، تفضل السيد الوزير

 :السيد محمد مهدي بنسعيد وزير الشباب، والثقافة والتواصل
 را السيد الرئيس،شك

غنسالي بواحد الكلام كانوا كيقولوه ناس الغيوان: سامحوا لبكم 
 .إيلا تكلم، احنا قلال ما فينا ما يتقسم، شكرا

 :السيد رئيس الجلسة
شكرا، إذن آخر سؤال في هذا.. تفضل، تفضل وإياك وتخلق لها 
نظام، تفضل.. السيدة النائبة من فضلك راه بزاف ما عرفت غير 

كانت شي حاجة ما عرفت ماشي هي هاديك نعطيك   إيلا
 .الكلام ماشي مشكل، تفضل، يالاه السي

آني حول دور..، نقطة  سؤال 23السي السيمو صافي، السؤال 
نظام؟ سي ادريس واش نقطة نظام؟ تفضل، لا، اعطيت للسيد 

 .الرئيس
السي سيمو، شوف أسي السيمو، سي السيمو، من فضلك اسي 

لام، السي بووانو، ايوا دابا كنظن...أسي ادريس انتهى الك
السيمو، السي السيمو، أسي السيمو، وصافي، من فضلك، أسي 
ادريس، هل هذا يليق بكما، انتما بجوج عزيزان علي ما بغيتش 
نطبق عليكم القانون، ما بغيت شي نطبق عليكم القانون، سي 
بووانو، من فضلكم، فتحنا واحد الفسحة، سي... آخر نقطة 

ولكن ما عليهش، لا بد  نظامالقين ر ام ، واخا هو راكم خانظ
 .شوية الحركية، تفضل

النائب السيد عبد الله بووانو رئيس المجموعة النيابية للعدالة 
 :والتنمية )نقطة نظام(

السيد الرئيس، انت رئيس ديال هاد الجلسة، أرجو، أرجو أن كل 
انت اللي الفوق، ما يقال فيها احنا كاملين مسؤولين عليه، ولكن 

انت اللي كتسير خصك تضبط، إذا كانت خارجة على السياق، 
 .هذه الأولى ،سأسحبها من المحضر أولا

هاد نقاط نظام  نسقط مرة أخرى في مثل هذه يعني ألانعم، ثانيا، 
خارج الإطار، كاين التعقيب الإضافي، كاين أسئلة اللي هي 

أخرى، فالمرجو أن حتى واحد ما يعطينا الدروس، وخاصة ايلا 
 .كان متابع، شكرا

 :السيد رئيس الجلسة
، كلكم كتكاملوا، ما الاتجاهكتكاملوا فهاد شوف، إذن، إذن أنتم  

دمتم تتكاملون، صافي اسي السيمو، السؤال الموالي، السي 
، هاد المعزة غادي تمشي ونطبق عليك القانون، خليها، السيمو

سؤال آني حول دور...السيمو أالسيمو، آني... السيد الرئيس، 
تفضلوا، من فضلك السيد الرئيس انت متعقل، أنا أظن أنا 
تسامحت، أنا تسامحت مع الإخوان، لأن السؤال كانت عندو 

ح معكم، حساسيته، وهذا معروف وجميع النواب، نكون أنا واض
 .خليتكم شي شوية، تفضل السيد الرئيس بهذاشاعرين 

النائب السيد محمد غيات رئيس فريق التجمع الوطني للأحرار 
 :)نقطة نظام(

 شكرا السيد الرئيس،
أنا كنظن هاد المجلس الموقر المغاربة كينتظروا منو نقاش جدي 
 ومقبول، هاد الشي اللي كيروج دابا غير مقبول السيد الرئيس،

وانا السي إدريس أنا ما قبلتش هاد الكلام اللي قلتي في حق نائب 
 ..من الفريق ديالنا، لا، اسمح لي

 :السيد رئيس الجلسة
سيسحب، سيسحب كل ما هو خارج الموضوع، ..من فضلكم

، صافي. آخر سؤال في هذا سيسحب من المحضر، وتقال تقال
ت الثقافية القطاع، من فضلك، آخر سؤال آني حول دور المهرجانا

في .. لا ماشي من حقك، شوف ماشي من حقك، شوف، هاد 
من حقك أنا ما نقدرش نفوت ثلاثة ديال الأسئلة أنية نقط نظام، 
ماشي من حقي، ماشي من حق أي نائب وقتاش ما جاه لبالو 
يقول لك نقطة نظام، تفضل آخر نقطة نظام ألسيد النائب 

 .المحترم، غتكون آخر، نعم
عليه لا يمكن  الله يرضي عليك، السيد النائب، السيد النائب

 الاسترسالعلى وأقفك في هذا الكلام أنا هنا أسحبه  الاسترسال



 

 

 

 
 - 2022أكتوبر دورة  –مداولات مجلس النواب 

 

25 

 23في الكلام. آخر سؤال من فضلك، من فضلك آخر، السؤال 
 الاقتصاديةفي التنمية سؤال آني حول دور المهرجانات الثقافية 

ببلادنا للسيدات والسادة النواب المحترمين من فريق الأصالة 
 .والمعاصرة، تفضل السيدة النائبة

 :النائبة السيدة نجوى ككوس
 شكرا السيد الرئيس،

السيد الوزير، أسائلكم حول دور المهرجانات الثقافية في التنمية 
 ببلادنا؟ الاقتصادية

 :السيد رئيس الجلسة
 .جواب السيد الوزير تفضلوا السيد الوزير

 :السيد محمد مهدي بنسعيد وزير الشباب، والثقافة والتواصل
 شكرا السيد الرئيس،

السيدة النائبة المحترمة كنشكرك على هاد السؤال، لأن نعم 
المهرجانات والثقافة في العموم والصناعة الثقافية في العموم هي 

واجتماعي  اقتصاديتطور كذلك تشارك باش يكون واحد ال
للمجموعة ديال الشباب والشابات ديال مجموعة ديال المواطنات 
والمواطنين في العموم، وإيلا جيا نعطيكم واحد المثل اللي هو في 

يعني قمنا بدراستين وحدة  2الحقيقة إيجابي جدا هو أن دارو 
بالنسبة للمهرجان كناوة بالصويرة ووحدة بالمهرجان الموسيقي 

وحي بفاس، بالنسبة لمهرجان كناوة دالصويرة الدراسة عطات الر 
أن كل درهم تم صرفه إلا وكاينة العودة بالنسبة للمدينة وبالنسبة 

 pour لدرهم 17للمجال اللي هو فيه هذاك المهرجان تقريبا 
 .كل درهم مستثمر

أما بالنسبة للمهرجان ديال فاس اللي تكلمت عليه قبيلا فإن 
قد أثبتت أن  الأوربي الاتحادولاها الصندوق الدراسة التي م

 ةالاستيعابي% من الطاقة 100المهرجان يحقق نسبة مبيت تعادل 
للفنادق خلال فترة المهرجان، وإضافة إلى تحقيق صافي الدخل 
قيمته نصف مليون درهم تقريبا، هذا زائد بالطبع مناصب الشغل 

ن مجموعة ديال اللي كتخلق أنذاك بالمدينة، هاد شي أنا عارف بأ

الجماعات ومجموعة ديال رؤساء الجماعات إلا ومقتانعين بهاد 
المجال، لهذا مجموعة ديال رؤساء الجماعات إلا وهما كيطالبوا باش 
يكون مهرجانات ثقافية في الأقاليم وفي المكان وخصنا في الحقيقة 
نمأسسوا هاد المجال باش نعرفوا الدور اللي كيلعبوا ليس فقط على 

لصعيد المحلي بل على الصعيد الوطني وهاد شي اللي غخدموا ا
 .عليه إن شاء الله، وشكرا السيدة النائبة

 :السيد رئيس الجلسة
 .تعقيب السيدة النائبة المحترمة تفضلي

 :النائبة السيدة نجوى ككوس
 لرئيس،شكرا السيد ا

أكيد أنه.. جاهل بالصناعة الثقافية يعني الإنجازات التي قدمتها 
وزارة الثقافة في هذه السنة، بحيث أنه في وقت وجيز أول مر في 

فيها،  والاستثمارالتاريخ ديال المغرب نسمع بالصناعة الثقافية 
والأكيد أن هاد المجال يخلق فرصا أولا للعمل بحيث أن داك الفنان 
اللي اليوم كنحاكموه هو يتابع أو لا متابع ومحبوب لذا وحد العدد 

مواطنات ومواطنين فيهم شباب، وكيف ما اختلف والملايين من 
الفن بجميع أنواعه والأذواق تختلف وهذا هو الغنى ديال الثقافة 
المغربية، وهادي الفرصة السانحة اللي خصنا احنا نستثمروا فيها 

المجال  احترامفي المجال الثقافي، بحيث أننا نخلقوا منصات في هدف 
نخلقوا منصات للفنانين المغاربة وفيها الترابي والديمقراطية المجالية، 

تعويضات من أموال الشعب ومن أموال الدولة وأنه بتمويل من 
الوزارة لأن هذا الدور ديال الوزارة، ماشي أن الفنانين الأجانب 
هما اللي ياخذوا التعويضات هنا والفنانين المغاربة يتم تهميشهم، 

 .رةوهذا هو المشهود في هاد السياسة ديال الوزا
ثانيا في كل مهرجان أو منصة تخلق فهي عجلة استثمارية 

فيها ديال الموسيقيين، ديال منصات،  الاشتغالواقتصادية كيتم 
قنيين، ديال الشركات ديال التظاهرات، تديال مهندسين، ديال 

وهادي هي النظرة اللي  اقتصاديوهذا كل كيخلق واحد النشاط 
ل المهرجانات الثقافية، والأكيد خصنا نشوفوا بها يعني المنظور ديا

أن المهرجانات الثقافية فهي تمثل الشعب فإن كان الشعراء في زمن 
ما يلقبون بلسان الشعوب، فحتى الفنانين ديال اليوم مع تطور 
المجتمع وحدثته فهما كيمثلوا واحد الفئات معينة من الشعب، 

 باختلاف هاد الفنانين كاملين والدليل هما الناس اللي متابعين
 ..واقهم لا الموسيقية ولا الفنيةذأ

 :السيد رئيس الجلسة
زال، هل امتعقيب إضافي من المعارضة؟ شكرا  شكرا، هل هناك

نظام ، نقطة لا استنفذتم وقتكم السي ابراهيم هناك تعقيب إضافي
نظام، تفضلوا السي الإبراهيمي  واش تعقيب إضافي؟ ولا نظام؟

 .، إياكم وإياكم تفضلوا نعمءوإياكم وتعاود تردونا الورا
 :النائب السيد مصطفى إبراهيمي )نقطة نظام(

 .وكتقولي إياكم وإياكم وأنا ما زال ما خدتش الكلمة
 :السيد رئيس الجلسة

 .لا نقط نظام، انتم العارفون، انتم العارفون دابا أنا غير كنقول
 :النائب السيد مصطفى إبراهيمي )نقطة نظام(

ير خليني.. السيد الرئيس، دابا انت كتحذرني ياك أنا العارف غ
 .قبل ما نتكلم

 :السيد رئيس الجلسة
كم قبل ما دير نقطة نظام لأن سمعنا نقط نظام ولا بغيتو نعطي

ع ا ت وكان لي منتهى الصدر اتسصبر ديالي عليها نعطيها، و الحكم 
 .لها ودابا أنا كنقول لك لأن

 :النائب السيد مصطفى إبراهيمي )نقطة نظام(
 .انت راه كتحذرني السيد الرئيس

 :السيد رئيس الجلسة
أنا اعطيتها لك لا ما وقتاش ما بغيت نعطيك نقطة نظام 

اعطيتكش ما بقيتش عاطيك نقطة نظام، شكرا السيد ما 
عاطيتكش ما كاين ما تنظم كل شي منظم، كل شي منظم، شكرا 

نعرف ما إذا ايلا وأنا كنقول لك ماذا ستنظم أنا ك .السيد الوزير
آه يمكن يمكن أنا يمكن  ،سأطبقه ،عندكش، السيد الوزير شكرا

لا شكرا شوف شحال  ،على الوقت شكرا السيد الوزير .عندي
ديال الوقت كضيع، التنبيه الأول، التنبيه الثاني سجلو، سآمرك 
بإخلاء المكان، نعم سآمرك، نعم لم تحترم، تفضل السي ادريس، 

الطريقة، ما نعطيها لكش  ماشي بديك الطريقة، ماشي بديك
وخليني نقول لك جلس نقول لك بعدا جلس، قلنا وماشي غير 
لك قلتها الأخ وقلتها والمجلس الموقر كلو شايف فين اتجهت هاد 
نقط نظام في النبش في الآخر كلها، ياك، إذا قلت وكن متعقل، 
إياكم ونرجعو الوراء، هل هذا فيه عيب؟ هل هذا فيه عيب؟ ليس 

، لا ليس فيه عيب، أ الأستاذة خليني نتكلم معاه شوف فيه عيب
ليس فيه عيب السي إبراهيمي ما تقوليش قلت إياك وانت بنفسك 
وانت مسؤول والسي ادريس غير صبر، انتما تكملتو دابا غنتكلم 
أنا عاود واحد الساعة قدكم انت متعقل وكيخصك تعرف على 

ت مالو ما قال أنه هاد نقط نظام، علاش؟ وانت علاش ولاش ان
آ مالو هذا؟ واش شكون هو؟ شوف أ السي المهاجري وغير ابدا 
تسمع، اسمع شوف السي المهاجري هاد الكلام قلته للسيد الرئيس 
أبحث عن المتعقلين لعلني أجدهم، أ السي المهاجري انت غير 

راهيمي يلاه تفضل غير متعقل تفضل يلاه سير، بمتعقل السي إ
 .تفضل

شكرا انتهى الوقت، انتهى الوقت السي الإبراهيمي انتهى 
حاضرين قلنا  والأمناء والأمناءأنا قلت أنا قلت  شوفالوقت،.. 

قيل إذا ، ولكن كل ما لا يليق بهاذ الجلسة سنسحبه من محضرها
 .قيل الكلام قيل ماذا أفعل؟ تفضلوا تعقيب إضافي تفضل

 :النائب السيد هشام المهاجري
السيد الوزير، كنطالبوكم تستمرو في عملكم كوزير للثقافة، 

قافية على حسب المجتمع كنطالبوكم بعدالة كنطالبوكم بعدالة ث
مجالية اللي بدات كتنجز، وغنذكر على سبيل المثال مساهمة الوزارة 
البارح في تمويل موسم الولّي الصالح سيد المختار، اللي هو موسم 

سنة، ونسجّل حضوركم ودعمكم الشخصي في  25ديني كيدّار 
يق الأصالة أول البارح، ولكن كفر  ويةبالنمهرجان الأمداح 

والمعاصرة كنقولكم السيد الوزير لن نقبل أي تراجع على الفصل 
من الدستور، حرية الإبداع وحرية الرأي ضامنهم الدستور  25

اللي ضراّتو خاطرو كاينة المحكمة! والناس اللي شكاو بالشاب 
وبالفنان القضاء كياخذو لهم حقهم اليوم، لن نقبل أي تراجع إيلا 

اسي اليوم باغي يرجع للرقابة في الفن للحكومة كان شي تيار سي
والرقابة في الصحافة للحكومة، يديرها في برنامجو الحكومي ويخرج 

من  25عند المغاربة يقول لهم أنا باغي ندير تراجع في الفصل 
الدستور ويحضّر الأغلبية حتى يشاد الأغلبية المطلقة عاد يطالب 

المغرب غنقبلو التعدد الدولة  بتعديل الدستور، ما حدّنا احنا فهاذ
اللي تحاورات مع الناس اللّي هزّو الكلايط على النظام، الدولة 
ودارت الإنصاف والمصالحة الدولة اللي تحاورت مع التكفيريين 

 ..والجهاديين والإرهابيين ديال
 :الجلسةالسيد رئيس 

 شكرا السيد الرئيس، السيد الرئيس شكرا، جواب السيد الوزير
 .اتفضلو 

 :السيد محمد مهدي بنسعيد وزير الشباب، والثقافة والتواصل
 شكرا السيد الرئيس،

شكرا السادة النواب والسيدات النائبات، على هاذ النقاش في 
الحقيقة اللي هو مهم جدا بالنسبة للمجتمع، وكيفما قلت قبايلة 
ونعاود نقولها نحن في حاجة إلى فتح حوار مع شبابنا مع أولادنا، 

نا عاود ثاني حاجة أخرى نعتبرو بأن هاذ الوليّد ولا هاذ وخص
البنيتة هاذ الشباب هاذ الأطفال إيلا ارتكبو أخطاء احنا اللي 
خصنا نوريّوهم الطريق الصحيح، أما بالنسبة للسؤال ديال 
المهرجانات فقط بغيت نذكّر أن مجموعة ديال الدول أو مجموعة 

اقتصاديا إلّا بالمجال الثقافي إلّا ديال المدن عبر العالم تعيش اليوم 
بالمجال الثقافي، واحنا عندنا واحد المدن ثقافية جد ثقافية ولا بدّ 
الاستثمار فهاذ المجال باش نخلقو واحد يعني أعمال اقتصادية وراء 
هاذ المجال الثقافي اللي كاين في العديد من هاذ المدن، قبيلة ذكرت 

افي ما تكونش صويرة وهاذي الصويرة صويرة بدون المجال الثق

حقيقة، إذن بالطبع خصنا نحافظوعلى تمغربيت ديالنا بأصالتها 
ومعاصرتها وانفتحو على شبابنا وهذا هو التوجه ديالنا، فقط بغيت 
نذكر واحد الرقم لأن كنتكلّمو على التضييع ديال الفلوس ديال 

هاذ  المغاربة بالنسبة للمهرجانات، نذكر فقط بأن وزارة الثقافة
العام صرفت بالنسبة للمهرجانات اللي كتنضّم هي واللي كتدعّم 

مليون درهم، يعني درهم لكل  40مع الجماعات والجمعيات 
مليون  40مغربي! لا شيء مقارنة مع ما يجرى في العالم لا شيء 

درهم، عقلو على هاذ الرقم وغنتكلمو عليه في لجنة الثقافة فاش 
ج ما كنتكلمش على الرباط العاصمة غناقشو قانون المالية، خار 
كدّار مرة   c'est un évènement الثقافية خارج هذاك لأنه

عام، يعني كل عاصمة إفريقية كتستغل هاد الفرصة  50في كل 
عام، أما المهرجانات اللي كتشوفو على الصعيد الوطني  50كل 

 2022مليون درهم، كنتكلم على  40مساهمة الوزارة ما كتفوتش 
كل مغربي يالاه كيستاهل درهم في المجال الثقافي؟ بالعكس يعني  

 ..راه خاصكم تجيو وتقولو لنا عفاكم راه خصكم تزيدو
 :السيد رئيس الجلسة

شكرا السيد الوزير على حسن مساهمتكم في هذه الجلسة، ونمر 
لقطاع التجهيز والماء، مرحبا السيد الوزير. إذن أول سؤال، أول 

مة في مجال السدود للسيدات والسادة سؤال عن سياسة الحكو 
للوحدة والتعادلية، تفضل  الاستقلاليالنواب المحترمين من الفريق 

 .السيد النائب المحترم
 :النائب السيد محمد إدموسى

 شكرا السيد الرئيس،
تعتبر السدود رافعة أساسية وحقيقية لضمان الأمن  السيد الوزير،

ئية، تأسيسا على ذلك نسائل المائي من خلال تثمين الموارد الما
الحكومة هل لديها سياسة يعني محددة الأهداف من أجل يعني 
تحقيق الأمن المائي؟ وكذلك هل لها برنامج محدد ومحكم من أجل 
يعني تعميم السدود الكبرى والصغرى والمتوسطة تبعا لخصوصية 

 .كل منطقة كل على حدة؟ وشكرا

 :السيد رئيس الجلسة
 .زير تفضلوا، مرحبا تفضلواجواب السيد الو 

 :السيد نزار بركة وزير التجهيز والماء
 .بسم الله الرحمن الرحيم

 شكرا جزيلا السيد الرئيس،
السيد النائب المحترم، بغيت نشكرك على هاد السؤال الهام اللي 
طرحتيو، وبغيت في الواقع نأكد بأن الحكومة فهي لها سياسة 

وانتما تبعتيو كلكم الخطاب خاصة فهاد المجال ديال السدود، 
الملكي بمناسبة افتتاح الدورة التشريعية الأخيرة، واللي اعطى واحد 
توجيهاته السامية في هذا المجال بالنسبة لمجال الماء، وبالطبع 
السدود فهي تلعب دور أساسي في هذه السياسة. أولا أنتم 

 20سد، نحن مقبلين على إنجاز  149تعلمون بأن عندنا واحد 
سد إضافي اللي غيمكنّا، إن شاء الله، باش أن السعة ديال 

مليار  19مليار متر مكعب اليوم عندنا  24التخزين توصل إلى 
ديال متر مكعب، ومن جهة أخرى كذلك اشتغلنا على برنامج 

سد  129خاص بالنسبة للسدود التلية، هاد السدود التلية عندنا 
اللي انخرطت معانا فهاد  اللي انطلقوا هاد السنة وتنشكر الجهات

الإطار وكل الأقاليم ديال المملكة وكل فهي لها كذلك سدود تلية، 
والهدف من السدود التلية وهو الحماية من الفيضانات من جهة، 
ثانيا العمل كذلك على ضمان الماء للري وكذلك للماشية، 

 .وكذلك العمل على تطعيم الفرشة المائية، وشكرا
 :السيد رئيس الجلسة

 .تعقيب السيد النائب المحترم
 :النائب السيد محمد إدموسى

شكرا السيد الوزير على هذه الإيضاحات، ونسجل بإيجابية الرؤية 
الجديدة للسياسة القطاعية التي تستهدف يعني مواجهة هاد 
التحديات وإشكالية ندرة الماء وذلك من خلال البرامج والمشاريع 

المتخذة التي تنسجم وتتجاوب  يعني المسطرة وكذلك الإجراءات
مع التوجهات الملكية باعتماد اختيارات يعني مستدامة ومتكاملة، 

هناك المخطط السليم الوطني الجديد للماء، وكذلك نحث كذلك 
على يعني بناء السدود وكذلك تعبئة للموارد المائية وكذلك التنزيل 

لنسبة كإقليم يعني تنزيل البرنامج الحكومي في هذا الإطار. ويعني با
الحوز وبدوره متأثر بهذه التغييرات المناخية وفي أمس الحاجة إلى 
مجموعة من السدود التلية، ملتمسي للسيد الوزير المحترم، أنه هناك 
يعني سدود استافدات منها هاد المنطقة، وكذلك هناك مناطق 
أخرى كآيت حكيم وآيت زياد وأوريكة هادي مناطق كلها يعني 

اجة لمياه السقي ومياه الشرب، يعني ملتمسي للسيد في أمس الح
 ..الوزير، الأخذ بعين الاعتبار

 :السيد رئيس الجلسة
شكرا، هل هناك تعقيب إضافي من المعارضة؟ من الأغلبية؟ 

 .تفضلوا السيد النائب المحترم، تفضل
 :النائب السيد عبد العزيز لشهب

  شكرا السيد الوزير،
اية ملكية فائقة، إرادة حكومية قوية، عمل فعلا هذا الموضوع له عن

من طرفكم السيد الوزير، احنا الرغبة ديالنا والرغبة ديال  في الميدان
جميع المغاربة السيد الوزير بغينا هاذ المشاريع تنجز في أرض الواقع 
في المدة المحددة لها وفي السقف الزمني المحدد لها، ونتفداو ديك 

في عهد الحكومات السابقة، بغينا كذلك التأخر الكبير اللي كان 
السيد الوزير، تفكو المشكل ديال نزع الملكية والتعويض ديال 
الناس المتضررين من نزع الملكية، لا يعقل أن الجماعات الترابية 

 ..هي اللي غتقوم بهاذ التسديد
 :الجلسةالسيد رئيس 

 .يرشكرا السيد النائب المحترم، تعقيب إضافي آخر؟ السيد الوز 
 :السيد نزار بركة وزير التجهيز والماء

 شكرا جزيلا السيد الرئيس،
شكرا السادة النواب المحترمين، أنا فقط في إطار التفاعل مع 
التعقيبات الإضافية بغيت نذكّر بأنه هنالك برامج مهمة اللي هي 
مسطرّة في هاذ الإطار، أولا بالنسبة للقضية ديال الوتيرة ديال 

اللي يمكن نأكد لكم وهو بعد الخطاب الملكي  إنجاز السدود،
السامي فقمنا بعدة لقاءات مع المقاولات التي تشتغل على إنجاز 
هاذ السدود، من أجل تقليص المدة الزمنية المحددة لبناء هاذ 

سنين  6السدود، لأنه شفنا بأن العديد من السدود مبرمجة على 
م باش أنها شهور عا 6سنين عنحاولو نقلّصو على الأقل  7

توصل الإنجاز ديالها في أقرب وقت ممكن، باش يستافد منو 
 .الساكنة ويستافدو منو كذلك الفلّاحا بالنسبة لجانب السقي

 :السيد رئيس الجلسة
شكرا، سؤال حول الآثار البيئية السلبية الناتجة عن غياب مخطط 

ن تصفية بالمراكز القروية، للسيدات والسادة النواب المحترمين م
 .فريق التجمع الوطني للأحرار، تفضل السيد النائب

 :النائب السيد محمد بادو
 شكرا السيد الرئيس،

السيد الوزير، نسائلكم عن إمكانية إنشاء محطات تصفية للمياه 
العادمة بالمراكز القروية، وعن الإجراءات التي ستتخذها الوزارة 

لفرشة المائية للحد من تسرّب مياه الصرف الصحي نحو الأنهار وا
 .بهذه المراكز؟ شكرا السيد الوزير

 :الجلسةالسيد رئيس 
 .جواب السيد الوزير

 :السيد نزار بركة وزير التجهيز والماء
 ،شكرا جزيلا السيد الرئيس

شكرا السيد النائب المحترم، بالنسبة للسؤال ديالكم فهو سؤال 
نسبة مهم جدا، لأنه تيطرح إشكالية كبرى اللي هي مطروحة بال

للعالم القروي، أنا اللّي باغي نقول بأنه كان دارت الوزارة دارت 
تّم  2018مشروع فهاذ الإطار وبعدها في سنة  25واحد 

إحداث واحد صندوق خاص، اللي هو صندوق تطهير السائل 
، اللّي تتساهم فيه الوزارة استعمالهاوتصفية المياه العادمة وإعادة 

لّي هي تتشرف عليها وزارة مليون درهم سنويا وال 200ب 
الداخلية، من أجل التخطيط والبرمجة والتمويل وتتبع إنجاز المشاريع 

مركز  150المدرجة في هاذ الإطار، وهاذ البرنامج الوطني فهو فيه 
مركز قروي، اللي هما غيستافدو من الرفع من  1200حضري و

 .ادمةالمياه الع استعمالشبكة التطهير السائل والرفع من إعادة 
 :الجلسةالسيد رئيس 

شكرا، إذن السؤال الموالي سؤال حول ندرة المياه بالعديد من 
عقيبكم مازال عندكم مناطق ببلادنا، للسيدات والسادة النواب ت

 .الوقت تفضل
 :النائب السيد محمد بادو

شكرا السيد الوزير المحترم على الجواب ديالكم، وعلى الجهود اللي 
في هذا الشأن وخصوصا في المدن، لكن بالنسبة كتقوم بها الوزارة 

للمراكز القروية السيد الوزير، لابد ما نعترفو أن هناك يعني ساكنة 
باقي كتعاني في صمت بسبب غياب محطات التصفية، وكأمثلة 
أخص بالذكر المراكز القروية بإقليم خنيفرة اللي كتواجد بمناطق 

ة، القباب، كروشن، طبيعية بحال أكلموز، كسنسور، مولاي بوعز 
آيت إسحاق، تغسالين ومانا وغيرها كثير، هاذ المراكز ذات 
الطبيعة الجبلية واللي تبنات على ضفاف الأودية عوض ما 
تستقطب السيد الوزير السياح والزوار كمتنفسات طبيعية، فهي 
كتعاني من حالة بيئية يرتى لها ومن قنوات متهالكة ومياه عادمة 

ب للآبار والفرشة المائية وكتصبّ في الأودية سطحية، اللي كتسرّ 
والشعب، وبالتالي كتشكل خطر على صحة الإنسان والحيوان 
والنبات على حد سواء. السيد الوزير، الجماعات المعنية واللي 
معروفة بالإمكانيات ديالها المالية المحدودة كتلجأ للمكتب الوطني 

لمعضلة، لكن المسؤولين للماء والكهرباء باش تلقا شي حلول لهاذ ا
كيردّو دائما بالرفض بدعوى أن البرنامج الوطني للتطهير ما 
كيشملش هاذ المراكز هاذي، ولهذا أدعوكم السيد الوزير إلى إعادة 
النظر فهاذ البرنامج ليشمل مثل هاذ المراكز، وأدعوكم إلى تقديم 

المعنية  حلول مبتكرة لهاذ الإشكالية عبر تظافر الجهود بين الوزارات
ومجالس الجهات، ولما لا منظمات دولية لها تجربة في الميدان، 

 .وشكرا السيد الوزير

 :الجلسةالسيد رئيس 
هل هناك تعقيب إضافي؟ لّا، إذن سؤال حول ندرة المياه بعدد 

لا أظن، نعطيك من  من المناطق ببلادنا للسيدات والسادة النواب
للسيدات والسادة النواب بعد فهادي، بعدد من المناطق ببلادنا 

 .المحترمين من فريق التجمع الوطني للأحرار، تفضل السيد النائب
 :النائب السيد مصطفى تضومانت

 شكرا السيد الرئيس،
السيد الوزير، في ظل التغيرات المناخية عدد من المناطق النائية 
والقروية تعاني من قلة مياه الشرب وكذا الري كما الحال بإقليم 

عن التدابير المتخذة من طرف الحكومة أسائلكم السيد  طاطا،
 الوزير؟

 :السيد رئيس الجلسة
 .جوابكم السيد الوزير، تفضلوا

 :السيد نزار بركة وزير التجهيز والماء
 شكرا السيد الرئيس،

شكرا السيد النائب المحترم على هذا السؤال، فكما تعلمون هاد 
ل التراجع ديال التساقطات السنة وهي في الواقع السنة الرابعة ديا

المطرية واللي أدت بنا إلى وضعية صعبة، وبالنسبة لإقليم طاطا 
فالتركيز أساسا على ثلاثة ديال التدابير كبرى: التدبير الأول مرتبط 
بالسدود، وأنتما عارفين بأن كاين سد متوسط وكذلك سدود 
 صغرى اللي احنا بطور القيام بها، وهنالك إنتهاء أشغال سد

، وكاين هنالك كذلك السد اللي هو مهم 2022"أكدز" سنة 
هو سد "مسالت" على وادي طاطا؛ من جهة أخرى كاين كذلك 
الفرشة المائية اللي هي، الحمد لله، لا بأس بها اليوم في الإقليم، 

مفرط  استغلالولكن اليوم تيخصنا نقولوها بكل وضوح فهنالك 
منا كذلك في إطار عقد  ديال هاد الفرشة المائية وهذا تيطلب

فرشة باش نلقاو الإمكانية ديال التدبير المندمج لهاد الفرشة باش 
نضمنو الاستمرارية ديال الماء الصالح للشرب والماء للسقي كذلك 
في نفس الوقت باش يمكنّا نجعلو أن المواطنات والمواطنين فهاد 

، الإقليم أنهم نتجاوزو الإشكالات المطروحة في هذا الإطار
 .وشكرا

 :السيد رئيس الجلسة
 .تعقيب السيد النائب

 :النائب السيد مصطفى تضومانت
 شكرا السيد الوزير،

في البداية أننا كنشكرو الحكومة على البرنامج اللي دارتو لأنها 
باش تاخذ شاحنات صهريجية اللي تفرقهم على الأقاليم اللي هي 

كتعرفو السيد   عندها نقص في الماء الصالح للشرب، ثانيا كيما
مبرمجين بعض السدود في الإقليم  déjà الوزير وكيما ذكرتو أنهم

كنتو واعدتونا أنها غادي يكون واحد  déjà ديال طاطا، وأنكم
ماسة وكنلتمسو -في الجهة ديال سوس les barrages ديال 8

ديال السدود  3أو  2منكم السيد الوزير أنه باش يكون واحد 
ديال طاطا كيما كتعرفو أنه إقليم فلاحي  أنهم يتبرمجو للإقليم

بامتياز، والشساعة ديال الإقليم راها كثيرة وكاينين الرحل السيد 
الوزير كيما كتعرفو أن النسبة ديال الرحل في الإقليم كثيرة 
والصهاريج ما كافياش، وبعض المناطق اللي هي بعض الدواوير 

لح للشرب والجماعات حتى هي كتعاني النقص في الماء الصا
وكاينين كيما كتعرفو السيد الوزير راه كاينين بعض التقنيات اللي 
داروهوم بعض الدول وهي تقنية أنه كتحل المشكل ديال المياه في 

اللي كيديرو  des bateaux وقت وجيز أنه ممكن أنه يتم كراء
 ..التحلية ديال ماء البحر وهادي في البحر

 :السيد رئيس الجلسة
ك تعقيب إضافي؟ لا السيد الوزير، السيد الوزير شكرا، هل هنا

 .إيلا عندكم فيما تبقى من الوقت
 :وزير التجهيز والماء السيد نزار بركة،

بالنسبة لهاد النقطة بغينا نقول للأخ النائب المحترم بأن كاين سد 
اللي هو مبرمج في إطار السدود التلية ديال سد في "أقا" وفي 

للجانب اللي تكلمتي عليه ديال  نفس الوقت كذلك بالنسبة

درهم  30البواخر تيخصني نقول لكم بأن أولا التكلفة ديالو هو 
للمتر مكعب وهذا بالطبع فهو عالي جدا بالنسبة للمواطنات 

 .والمواطنين، وشكرا
 :السيد رئيس الجلسة

 الاستعمالإذن السؤال الموالي سؤال عن سبل القضاء على ظاهرة 
للسيدات والسادة النواب المحترمين من فريق  غير القانوني للماء

 .، تفضلي السيدة النائبةوالاشتراكيةالتقدم 
 :النائبة السيدة زهرة المومن

 تاحتافحدد صاحب الجلالة حفظه الله، في خطابه السامي بمناسبة 
البرلمان مقاربة جديدة وناجعة من أجل التعاطي مع إشكالية الماء، 

 التبذيرلمقاربة القطع مع كل أشكال ومن بين أهم محاور هذه ا
المياه  استعمالالعشوائي لهذه المادة الحيوية وترشيد  والاستغلال

الجوفية والحفاظ عليها. وعليه نسائلكم حول التدابير المتخذة من 
غير القانوني للماء؟  الاستعمالقبلكم من أجل التصدي لظاهرة 

 .وشكرا
 :السيد رئيس الجلسة

 .رجواب السيد الوزي
 :السيد نزار بركة وزير التجهيز والماء

 شكرا السيد الرئيس،
بالنسبة لهاد الظاهرة اللي هي ظاهرة  شكرا السيدة النائبة المحترمة،

بالنسبة غير نعطيكم مثال بالنسبة لأم  خطيرة لأن في الواقع اليوم
ديال أكثر من مليون متر مكعب في  الاستغلالالربيع راه تيوقع 

و السرقة ديال المياه اللي من بين الإشكالات الكبرى اليوم اللي ه
اللي هي مطروحة وهذا تيطلبنا واحد السياسة خاصة باش يمكنا 

 :نواجهو هاد الأمر
أولا والخطاب الملكي السامي كان واضح فهاد الإطار التوعية  -

اللي أساسي وهو المواطنين يوعاو بالأهمية ديال الماء وضرورة أن 
 تبدير ولا استغلال مفرط؛لا يكون هناك 

ثانيا العمل كذلك على جرد الآبار اللي هي غير مرخصة وصلنا  -
% ديال هاد الآبار فيها غير مرخصة باش أننا نديرو لها 91ل 

الضوابط ونديرو لها العدادات باش يتم كذلك المعرفة ديال ما هو 
النسبة ديال استغلال ديال الفرشة المائية باش نضبطوا الفرشة 

 المائية؛
ثالثا كذلك وهو أن هداك الناس اللي تيحفرو أننا غانديروا لهم  -

واحد المرسوم خاص باش يكونو هم المسؤولين على حفر هاد 
الآبار أولا ضمان السلم والسلامة للمواطنين من جهة ومن جهة 
أخرى كذلك أنهم ما يديروهاش من ما تكونش عندهم الرخصة 

هو مرتبط بعقد الفرشة باش يكون والعمل كذلك على توسيع ما 
 .الاستغلال مندمج لهذه الفرشة، وشكرا

 :السيد رئيس الجلسة
 .تعقيب السيدة النائبة، تفضلي

 :النائبة السيدة زهرة المومن
السيد الوزير، لم تعد أزمة الماء أزمة جفاف موسمي فقط بل صارت 

الغير قابلة بنيوية وفي هذه الظروف تقدر الموارد المائية المستنزفة و 
مليار متر مكعب سنويا ومما يزيد الوضع تدهورا  1.1للتجديد ب 

وظاهرة سرقة الماء كما جاء في كلامكم، إذ يقدر عدد مستغلي 
ألف في حين لا يتجاوز المرخص  102الماء بدون ترخيص حوالي 

لهم نصف هذا العدد، وهو اختلال لا يمكن القبول باستمراره. 
بالماء الصالح للشرب وذلك  مسابحه يملئل كما أن هناك من لازا

في الوقت الذي لا يجد فيه المواطنون والمواطنات نقطة ماء واحدة 
وخاصة المناطق الجبلية التي تعد موردا هاما لهذه المياه، ونريد السيد 
الوزير المحترم أن تبعثوا الروح في شرطة المياه التي نص عليها القانون 

لق بالماء والتي يندرج دورها في إطار الأمن المتع 10.95في المادة 
العام المائي من خلال الرفع من عدد عناصرها وتكوينها قانونا، 

 .وتزويدها بالوسائل الضرورية والكافية وتوفير الحماية لها، وشكرا

 :السيد رئيس الجلسة
هل هناك تعقيب إضافي؟ لا في ما تبقى لكم السيد الوزير إذا 

 .أردتم
 :ار بركة وزير التجهيز والماءالسيد نز 

 شكرا السيد الرئيس،
أنا بغيت نشكر السيدة النائبة المحترمة ونقولها بأن الكلام اللي 
تفضلتي به هو بالضبط اللي غانقوموا به، وبالتالي فنحن سنعمل 

 .في إطار الميزانية على رفع العدد ديال تقوية شرطة المياه، وشكرا
 :السيد رئيس الجلسة

مشروع القانون المتعلق بالاحتلال المؤقت للملك  عن مآل
العمومي للدولة للسيدات والسادة النواب المحترمين من الفريق 

 .، تفضلوا السيدة النائبة المحترمةالاشتراكي
 :نينيخالنائبة السيدة مليكة الز 

 شكرا السيد الرئيس،
الملك العمومي  باحتلالالسيد الوزير، مشروع القانون المتعلق 

واعتبرناه بوابة للقطع  2021خل إلى هذه المؤسسة في منتصف د
ونحاول  الاستثمارمع الريع والفساد كأحد العوائق الكبرى أمام 

 2022إنجاحه ويراهن عليه المغرب، لكنه سيسحب مع مطلع 
دون تبرير ودون أسباب معلنة، نسائلكم السيد الوزير ما مآل هاد 

 .المشروع؟ هذا سؤالنا لكم
 :رئيس الجلسةالسيد 

 .جوابكم السيد الوزير تفضلوا
 :السيد نزار بركة وزير التجهيز والماء

 شكرا السيد الرئيس،
شكرا السيدة النائبة المحترمة، أنا أولا بغيت نشكر السيدة النائبة 
على هاد السؤال لأن في الواقع عطاتنا فرصة باش نفسرو بالضبط 

ا مشينا بواحد المنطق اشنو وقع، واللي بغيت نوضح لكم بأن احن
مشينا بمنطق لأن اليوم من الضروري أن هاد الجانب ديال 

الملك العمومي البحري ضروري أن تكون هنالك واحد  استعمال

مشروع قانون اللي يكون فيه الشمولية ديالو نحددو ما هو الملك 
ديالو، نحددوا اشنو  الاستغلالالعمومي نحددو الكيفية ديال 

ديال الملك العمومي لأن تنتكلمو  استعمالهاد  باغيين احنا من
على واحد النسبة ضئيلة ولكن الملك العمومي البحري الحمد لله 
راه هو مهم وهذا تيطلب منا واحد الرؤيا اللي بغينا نتقاسموها مع 
الشركاء ديالنا لا كبرلمانيين ولا كفاعلين اقتصاديين ولا كفاعلين 

ننا نقدمو واحد القانون اللي اجتماعيين ورؤساء جماعات باش أ
يكون شامل ومتكامل واللي ما يكونش فيه فقط واحد الجانب 

 .هو اللي تنتكلموا عليه، وشكرا
 :السيد رئيس الجلسة

 .تعقيب السيدة النائبة المحترمة تفضلي
 :نينيخالنائبة السيدة مليكة الز 

أكيد السيد الوزير نقدر حسن نواياكم، ولكن احنا نتكلم اليوم 
هذا كنعتبروه هدر  أشهر 9عن مشروع سحب منذ ما يزيد على 

الزمن التشريعي هذا كنعتبروه أيضا هدر لواحد الإمكانات مهمة 
اللي ممكن تدخل على مالية الدولة من خلال تفويت الفرصة على 
ملايين بل ملايير الدراهم اللي ممكن أنها يرتبها هاد الإطار القانوني 

ي، اليوم السيد الوزير سحب هاد المشروع لاستغلال الملك العموم
، سياسيا تراجع والاجتماعيةعندو كلفته السياسية والاقتصادية 

على محاربة الريع والفساد اللي علنها المغرب ونحن نتدين القائمة 
الناس  والاجتماعيةفي مؤشر مدركات الفساد، كلفته الاقتصادية 

البلاد تهدر ما بقاوش عندهم الخاطر أنهم يشوفو مقدرات 
الغير المشروع لفئة معينة للناس اللي ممكن نسميوهم  والاغتناء

المحميين الجدد اللي اليوم كتحتاجو، السيد الوزير، لإرادة سياسية 
قوية وجرأة قوية فأنكم تعلنو القطيعة مع زمن أن مقدورة هاد البلد 
تهدر لفئة بعينها واليوم هاد الفئة للأسف أصبحت من الطبقات 

 نسميهمش ربما السيد الوزير لذلك أنتما ما

 :السيد رئيس الجلسة
شكرا، هل هناك تعقيب إضافي؟ لا بدون قصد أبدا، هل هناك 
تعقيب إضافي؟ لا، إذن نمر، ما تبقى لكم من الوقت، السيد 

 .الوزير تفضلوا
 :السيد نزار بركة وزير التجهيز والماء
ترمة، أنا يمكن لي نأكد ليكم أولا: السيد الرئيس والسيدة النائبة المح

إيلا كاين شي حكومة عندها إرادة حقيقية باش أننا نواجهو 
 .اقتصاد الريع هي هاد الحكومة إن شاء الله وسنقوم بذلك

ثانيا: أن ليس هنالك أي هدر للماء، الهدف وهو نديرو واحد 
المشروع اللي هو متكامل واللي غايكون صائب، الهدف ماشي 

ة تما درناه شهرين قبل الانتخابات، احنا بغينا نديرو نديرو السياس
شي حاجة اللي غتكون عندها الفائدة على المواطنين كلهم وبغينا 

كذلك لشرائح مهمة من المواطنات   الاستفادةكذلك أنه نفتحو 
والمواطنين وتندعوكم إن شاء الله في إطار هاد الندوة اللي غانقومو 

راء ديالكم، وتساهمو معنا إن شاء في هاد الإطار باش تعطيو الآ
 .الله في إنجاح هذا الورش الكبير، وشكرا

 :السيد رئيس الجلسة
وهما سؤالين  16و 15شكرا السيد الوزير، إذن السؤالان المواليان 

آنيين لهما وحدة الموضوع ويتعلق الأمر بتحلية مياه البحر، لذا 
واحدة لينالا أقترح على السيدات والسادة النواب طرحهما دفعة 

جوابا موحدا من لدن السيد الوزير، السؤال الأول للسيدات 
والسادة النواب المحترمين من فريق الأصالة والمعاصرة فليتفضل أحد 

 .واضعي السؤال مشكورا
 :النائب السيد عبد الرحيم واعمرو

بسم الله الرحمن الرحيم، والصلاة والسلام على أشرف 
 .المرسلين

 ،السيدة الوزيرة
 السادة الوزراء،

 زملائي زميلاتي النواب المحترمين،

السيد الوزير، نسائلكم في فريق الأصالة والمعاصرة على الأشواط 
التي قطعها البرنامج الوطني الخاص ببناء محطات تحلية مياه البحر؟ 

 .وشكرا
 :السيد رئيس الجلسة

 السؤال الثاني للسيدات والسادة النواب المحترمين من الفريق
 .تفضل السيد النائب الاجتماعيالدستوري الديمقراطي 

 :النائب السيد الحسين الرحوية
 شكرا السيد الرئيس،

السيد الوزير المحترم، أمام تفاقم أزمة الموارد المائية وقلة التساقطات 
المطرية، نسائلكم السيد الوزير عن مخطط الحكومة لتحلية مياه 

في مجال السقي عوض  لهاستعماالبحر ومدى إمكانية تطوير 
 .السدود بالإضافة إلى الماء الصالح للشرب؟ وشكرا

 :السيد رئيس الجلسة
 .جواب السيد الوزير

 :السيد نزار بركة وزير التجهيز والماء
 شكرا جزيلا السيد الرئيس،

شكرا السيدين النائبين المحترمين على هاد السؤال الهام، هو في 
المحطات  9 تحلية المياه عندنا الواقع اليوم باش نكونو واضحين

 300مليون متر مكعب واحنا تنستهلكو مليار و 147تتنتج 
مليون متر مكعب في مجال الماء الصالح للشرب زيادة على 

بحال اللي تفضلتيو بها، هذا تيجعل أنه اليوم فهو غالبية  الفلاحة
الماء اللي تنستعملوا فهو تيجي أما من السدود أما من الفرشة 

ائية، إذن بعد التوجيهات الملكية السامية مشينا في واحد وجهة الم
نظر أخرى واللي هي تتهدف إلى أن يكون هنالك توازن أنه الماء 

% منه يجي من المحطة 50الصالح للشرب بغينا يجي على الأقل 
ديال تحلية المياه، وهذا اللي غيجعل أننا كيفما كانت التساقطات 

تواجد الماء بالنسبة للمواطنات  نالمطرية غنضمنو أنه يكو 
والمواطنين، والهدف من هاذ الشي كلو هو في نفس الوقت هاذوك 
المياه اللي هي كاينة في السد غيمكن لينا نستعملوها للفلاحة 

ونستعملوها للمدن الداخلية، باش يكون هذاك التوازن ونضمنو 
 معلوم هاذ الاستمرارية، ولذلك احنا برمجنا غير هاذ السنة عندنا

مليون متر مكعب، عندنا  300تحلية المياه في الدار البيضاء 
كذلك الداخلة راه انطلقت اللي هي كذلك مهمة عندنا واحد 

مليون متر مكعب وفيها البعد ديال الفلاحة اللي تفضلتيو  40
بها، كذلك الشأن بالنسبة لأكادير وعندنا كذلك اللي تنشتغلو 

مليون متر  90سفي والجديدة واحد عليه وهو أننا طلقنا كذلك آ
مكعب إن شاء الله من هنا لمارس المقبل، وعندنا كذلك انطلقنا 
في إطار الناظور إن شاء الله محطة ديال تحلية المياه اللي غتوصل 

مليون متر مكعب، ويكون فيها كذلك البعد الفلاحي  200ل 
حاضر، من جهة أخرى فنحن نشتغل مع الوزارات المعنية باش 
نبرمجو العديد من المحطات ديال تحية المياه الأخرى بالنسبة للمدن 
الساحلية، باش نقلّلو من الضغط على السدود ومن جهة أخرى 
باش يمكنا نفتحو المجال لا للفلاحة ولا كذلك للمدن الداخلية، 
وخصوصا المناطق الجبلية التي تعاني اليوم كذلك من قلة 

 .التساقطات المطرية، وشكرا
 :الجلسةسيد رئيس ال

 .تعقيب السيد النائب من الأصالة والمعاصرة، تفضل
 :النائب السيد عبد الرحيم واعمرو

شكرا السيد الوزير على الجواب ديالكم اللي في الواقع جواب 
مقنع، وما يمكلّيناش السيد الوزير إلّا نستحضرو الخطب ديال 

تاح ديال سيدنا الله ينصرو وآخرها التوجيهات ديالوفي الافت
البرلمان، السيد الوزير، الكل كيعرف التّغيرات المناخية أصبحت 
أكثر بحدّة وما يمكنش نتجاهلوها وما يمكنش نملكو شي حاجة 
إلاّ نسايرو نتمشاو معها الغالب الله أمر الله هذا، وبلادنا بالطبع 
ليست في واحد المنآى على هاذ التغيرات للأسف الشديد، وخير 

نعيشوه اليوم الله يلطف من هاذ الحرارة اللي كاينة في دليل اللي ك
هاذ الأيام، نطلبو سيدي ربّي يشوف من الحال ويسقينا. السيد 
الوزير، لابدّ ما نشكرو الحكومة اللي بذلات مجهود في الواقع جبّار 

في تدبير هاذ الإشكالية، حيث برمجت هاذ العام في مشروع الميزانية 
ديال المليار  5ار درهم بزيادة ديال واحد ملي 10.6الحالي واحد 

تقريبا على السنة اللي فاتت، إلّا أنه السيد الوزير اللي كنطلبو 
ضرورة تسريع الخطى بهاذ القضية ديال تحلية المياه، وخصوصا 
اعتماد شراكات ما بين القطاع العام والقطاع الخاص، باش يمكن 

ع الخاص في هاذ لينا نشوفو القدرات اللي يقدر يبتكر القطا 
المجال، كذلك السيد الوزير، لابدّ ما تفكّرو مزيان في مواكبة ديال 
ساكنة المناطق الأكثر تضررا وخصوصا العالم القروي، وأنتما 
كتعرفو بالإضافة لأن هاذ المادة مادة حيوية بالإضافة الماء الصالح 
للشرب كاين حتى المشكل ديال الفلاحة، لأن كنعرفو اليوم 

كل اللي واقع في الحليب وما أدراك الناس راه باعت البقر المش
 .ديالها ما بقاش لأن خص الماء يكون باش يمكن للإنسان

 :الجلسةالسيد رئيس 
، تفضلوا الاجتماعيشكرا، تعقيب للفريق الدستوري الديمقراطي 

 .السيد النائب
 :النائب السيد الحسين الرحوية

يأتي في أوج أزمة الموارد المائية السيد الوزير المحترم، إن السؤال 
بسبب ضعف التساقطات المطرية والثلجية والارتفاع الملحوظ في 
في درجة الحرارة، واعتبارا لأولوية تدبير هذا الورش الذي كان 
موضوع الخطاب الملكي الأخير، لذلك ندعو وزارتكم في فريقنا 

لحالية إلى مضاعفة الجهود للرفع من إيقاع التحديات المائية ا
والمستقبلية، وذلك من خلال تنزيل البرنامج الوطني للتزويد بالماء 

، وإدخال تعديلات.. 2027-2020الصالح الشرب والسقي 
عليه لمواجهة الخصاص المائي وعرضها على لجنة قيادة هذا 
البرنامج. وفي هذا الإطار نطرح مسألة توسيع شبكة تحلية مياه 

العمومي، ولما لا  للاستثمارقابل البحر واعتمادها كمورد مائي 
الخاص وبوضع الترتيبات اللازمة لذلك، وتوسيع  الاستثمار

استعمالات المياه المحلاةّ لمختلف الأغراض الصناعية والسقي 
وتزويد مختلف المنشآت المنتشرة والقريبة من السواحل، بهذه المياه 

مننا المائي كبديل متاح لمياه الأمطار التي أصبحت نادرة، وتعزيز أ
بهذا المصدر البحري الذي يوفّره لنا موقعنا الجغرافي على البحر 
الأبيض المتوسط شمالا والمحيط الأطلسي غربا، باعتماد سياسة 

 .مستدامة لاستغلال هذا المعطى
 :الجلسةالسيد رئيس 

 شكرا، هل هناك تعقيب إضافي من المعارضة؟ من الأغلبية؟
 .متفضلوا السيد النائب المحتر 
 :النائب السيد أحمد زاهو

 شكرا،
السيد الوزير، أغلب جماعات إقليم سيدي إفني تعاني اليوم من 

سنين واحنا كنتسناوا تثنية قناة الجر  10ندرة المياه، السيد الوزير، 
منطقة لخصاص. اليوم جماعة آيت  يوسف بن تاشفين إلى من سد

، تعيش رخا وسيدي عبد الله أو بلعيد وغيرها من الجماعات
مشاكل بالجملة، المطلب ديالنا اليوم السيد الوزير هو إحداث 
محطة لتحلية مياه البحر على مستوى إقليم سيدي إفني، وشكرا 

 .معالي الوزير
 :السيد رئيس الجلسة
من نفس الفريق، نعم آه لا تعقيبين في نفس  تعقيب إضافي آخر؟

في نفس  السؤال لا ماشي في نفس السؤال، تفضلوا إيلا ماشي
 .السؤال

 :النائب السيد ادريس الشرايبي
 شكرا السيد الرئيس،

غي بغيت نلفت انتباه السيد الوزير على المحطة ديال تحلية المياه، 
فكاين مشاكل على البيئة، فش هاد المحطات كيمصوا الماء 

أو المحلول الملحي كيف  la saumure وكيرجعوه من بعد
ق بعض ضرر كثير على البيئة كيتسمى باللغة العربية، فكيخل

وبغينا خصكم تشدوا بهاد الفكرة باش توجدوا فاش نحطوا هاد 
 on le traite à l'avanceالمحطات، نفكروا في هاد شي و

 .وشكرا

 :السيد رئيس الجلسة
 .السيد الوزير تفضلوا

 :السيد نزار بركة وزير التجهيز والماء
 شكرا جزيلا السيد الرئيس،

واب على التدخلات الهامة، أنا بغيت أولا نطمأن شكرا السادة الن
أخ النائب المحترم بالنسبة لسيدي إفني، فهي مبرمجة إن شاء الله، 
وراه غتنطلق مع تزنيت كذلك، هادي من بين الأمور مركزين 
عليها. النقطة الثانية، وهو أن هاد المحطات ديال تحلية المياه، 

لعام والقطاع الخاص، وباش غتدار في إطار شراكة ما بين القطاع ا
يمكنا أولا نسرعوا في الوتيرة ديالها، وثانيا كذلك باش يمكنا نضمنوا 
كذلك التمويل ديالها، ولكن من بين الأمور اللي ركزنا عليها، 
وهذا في إطار كذلك التوجيهات الملكية، وهو أنه من الضروري 

ص ديال أن يتم إستعمال الطاقات المتجددة، من أجل أولا التقلي
التكلفة، ديال إنتاج المياه اللي هي تم التحلية ديالها، من جهة 
أخرى كذلك باش نزيدوا نطوروا البعد ديال البيئة اللي تفضلتيوا 
به. الجانب ديال الملوحة اللي تكلمتيوا عليها كذلك كاين تقنية 
ديال استغلال هذه الملحة لأغراض صناعية، وتنشتغلوا مع وزارة 

ع الوزارة ديال التنمية المستدامة، باش يمكنا ناخذوا الصناعة، م
كل هذه النقط، اللي أساسي اليوم باش نكون معكم   الاعتباربعين 

واضح، وهو أننا نضمنوا أولا القضية ديال تحلية المياه، باش 
تساعدنا باش نحلوا المشكل ديال الماء الصالح الشرب، ما بغيناش 

 5أو  4ليوم، أنه يتجدد بعد أن هاد الشي اللي واقعين فيه ا
الماء  بعدا سنوات المقبلة، ضروري أننا نكونوا احنا مرتاحين، أن

 .الصالح للشرب يكون حاضر بقوة بالنسبة لكل المواطنين
المياه  استعمالثانيا نقطة أخرى اللي ما تكلمناش عليها، وهو 

العادمة المعالجة، في مجال كذلك ديال السقي اللي تكلمنا عليه 
ديال المساحة الخضراء، ولكن كذلك في مجال الفلاحة، وحيت 
أنتوما عارفين بأن تيدار واحد المعالجة الرابعة، اللي تتجعل أن هاد 
الفلاحة كذلك يمكن الواحد يستغلها، خصوصا بالنسبة 

التحلية،  الأوروبي فهو تيقبل هاد النوع من والاتحادللأشجار. 
لدول تستعملها. فكل ذلك وأنتوما عارفين بأن العديد من ا

تيمشي في اتجاه أننا نضمنوا ماء السقي بالنسبة للفلاحة، وفي 
نفس الوقت كذلك أننا أساسا نضمنوا الماء الصالح للشرب 

 .بالنسبة للمواطنات والمواطنين في كل أنحاء المغرب، وشكرا
 :السيد رئيس الجلسة

تخذة لتنظيم آخر سؤال في هذا القطاع، سؤال آني عن التدابير الم
 .شفيقة لشرف وتعبئة الموارد المائية، للسيدة النائبة المحترمة

 :النائبة السيدة شفيقة لشرف
المهول، والغير مسبوق على  للانخفاضالسيد الوزير المحترم، نظرا 

مستوى الموارد المائية في السدود، وعلى مستوى الفرشة المائية 
، وبالأخص إقليم مدينة ببلادنا، ستتواصل أكيد معاناة الفلاحين

الجديدة، الذين معظم سكانهم يعيشون على الفلاحة، والذين 
أصلا لديهم معاناة على مستوى مردودية مياه السقي، لأن المنطقة 
الحمد لله ديال دكالة معروفة بتنوع المنتوجات الفلاحية، فبالتالي 
هي كتحتاج للسقي طيلة السنة، إذن هنا السيد الوزير غتزاد 

عاناة ديالهم، خصوصا في الأخير مع بداية الموسم الفلاحي الم
وتأخر الأمطار. السيد الوزير، نسائلكم الآن عن التحديات 
والتدابير المتخذة لتعبئة الموارد المائية، لضمان تزويد الفلاحين 

 .بمنطقة إقليم دكالة بمياه السقي، لدعم المنتوجات الفلاحية
 :السيد رئيس الجلسة

 .لسيد الوزير تفضلواجوابكم ا
 :السيد نزار بركة وزير التجهيز والماء

 شكرا السيد الرئيس،
 شكرا السيدة النائبة المحترمة،

أنا فقط بالنسبة للسؤال ديالكم بغيت أولا نعبر على أننا واعون 
كحكومة بالإشكاليات المطروحة بالنسبة الفلاحة خصوصا 

ا لا شك فيه، وشفنا بالنسبة لمنطقة دكالة لأن هنالك معاناة هذ
كذلك في عدة مناطق لا كنت مؤخرا كذلك في المنطقة ديال 

ميدلت إلى آخره نفس الإشكالية مطروحة ومطروحة في العديد 
من المناطق ديال المغرب. هو في الواقع اليوم أنه خصكم تعرفوا 
الإشكال اللي كانت، الإشكالية الأولى اللي كانت مطروحة علينا 

ن لنا نضمنوا الماء الصالح للشرب بالنسبة وهو كيفاش يمك
للمواطن، وبالتالي عطينا الأولوية للماء الصالح للشرب على أساس 
أنه ما تبقى فهو تيمشي للسقي. هاد الأمر بحكم أنه وقع واحد 
الجفاف كبير، إذن احنا الفكرة الأساس باش يمكن لنا نتنجنبوا 

نسبة للدار البيضاء و هاد الأمر وهو الجانب ديال تحلية مياه بال
بالنسبة للجديدة راه إن شاء الله في مارس تكون جاهز، هذا 
غادي يجعل أن ما يبقاش عندنا الإشكالية مطروحة بالنسبة للماء 
الصالح للشرب بالنسبة للجديدة وهذا غيوفر إمكانيات مائية 
إضافية اللي غتمشي إن شاء الله للسقي باش تكون هاديك 

 .ء الله هذا هو الهدف اللي تنشتغلوا عليه، وشكراإن شا الاستدامة
 :السيد رئيس الجلسة
 .تعقيب السيدة النائبة

 :النائبة السيدة شفيقة لشرف
مع السؤال وبالتعليمات الملكية السامية في آخر خطاب . .

في الفلاحة وتطوير  حب الجلالة نصره الله، ستستثمرونلصا
لى مستوى الإنتاج الفلاحين وتزويدهم بإمكانيات جديدة ع

 .بمدينة الجديدة
 :السيد رئيس الجلسة

 .هل هناك تعقيب إضافي؟ لا تفضلوا السيد النائب
 :النائب السيد عدي خزو

 شكرا السيد الرئيس،
السيد الوزير، شكرا بزاف على العمل اللي تتقوموا به، والسيد 

الصالح الوزير بغينا نعرفوا البرنامج ديالكم من أجل بناء قنوات الماء 
 .للشرب والماء السقي للفلاحة في على سد تودغة، وشكرا جزيلا

 :السيد رئيس الجلسة
تعقيب إضافي آخر؟ السيد الوزير فيما تبقى لكم إذا أردتم من 

 .الوقت
 :السيد نزار بركة وزير التجهيز والماء

 شكرا السيد الرئيس،
 شكرا السيدة النائبة والسيد النائب المحترم،

يمكن لي نأكد لكم بأن لا بالنسبة للجانب اللي تكلمنا  أنا اللي
عليه بالنسبة لدكالة ولا بالنسبة للقضية ديال سد ديال تودغة 
احنا تنشتغلوا مع وزارة الفلاحة في إطار مشترك، الهدف الأساسي 
وهو أن يكون هنالك تدبير مندمج باش أننا تكون القنوات ويكون 

ياه الإمكانيات ديالها بالنسبة استغلال ديال هاد السدود والم
 .للفلاحة والسقي، وشكرا

 :السيد رئيس الجلسة
شكرا السيد الوزير على مساهمتكم القيمة، وننتقل إلى قطاع 

الطاقي والتنمية المستدامة إذن السؤال الأول سؤال عن  الانتقال
تعميم الألواح الشمسية للسيدات والسادة النواب المحترمين من 

 .توري الديمقراطي الاجتماعي السيد النائبالفريق الدس
 :النائب السيد طارق أتكارت

نسائلكم السيدة الوزيرة عن التحفيزات الممنوحة لأجل تعميم 
 .في الطاقة الكهربائية؟ شكرا للاقتصادالألواح الشمسية 

 :السيد رئيس الجلسة
 السيد الوزير، السيد الوزير جواب، اسمح لي سمح لي السيدة الوزيرة

 .رأيتكم تتحدثون حسبت أنه نسيان، تفضلي السيدة الوزيرة
 :السيدة ليلى بنعلي وزيرة الانتقال الطاقي والتنمية المستدامة

 السيد الرئيس المحترم،
 السيدات والسادة النواب المحترمون،

هادي مناسبة باش نأكدوا على المكانة ديال الطاقة الشمسية في 
ديالها  الانطلاقةوطنية اللي اعطى الطاقية ال الاستراتيجيةإطار 

صاحب الجلالة الملك محمد السادس نصره الله، وحيث تم إنجاز 

واحد المجموعة ديال المشاريع ديال الطاقة الشمسية قدرتها 
غاواط، و لتفعيل هاد يم 830مغاواط  800الإجمالية كتجاوز 

لتطوير: البرامج والمشاريع الطاقية كتقوم الوزارة بمواصلة المجهودات 
أولا الترسانة القانونية والتنظيمية اللي كتهم قطاع الطاقات 
المتجددة، أنذكر منها طبعا المصادقة من طرف مجلسكم الموقر 

اللي كيتمم وتيغير القانون  40.19على المشروع ديال قانون 
المتعلق بالطاقات المتجددة اللي هو حاليا قيد المناقشة  13.09

بعا مشروع القانون ديال الإنتاج الذاتي بمجلس المستشارين، وط
إصدار  اللي يوجد بمجلس النواب من أجل المناقشة وتم مؤخرا

، لا سيما القرار 2010نصوص تنظيمية اللي كانت منتظرة منذ 
المتعلق بالجهد المتوسط، والقرار المحدد لمناطق استقبال مشاريع 

أولا علنا إعفاء الطاقة الشمسية. فبالنسبة للإجراءات التحفيزية، ف
المواد اللي كدخل في الصناعة ديال الألواح الشمسية، للإعفاء 

 .الكلي من الضريبة ديال القيمة المضافة للمضخات المائية
 :السيد رئيس الجلسة

 .شكرا، تعقيب السيد النائب
 :النائب السيد طارق أتكارت

 فعلا نثمن المجهودات الجبارة التي تقوم بها وزارتكم، من أجل
النجاعة الطاقية. فنحمد الله أنه الله سبحان وتعالى أنعم علينا بهاد 
شمس، فنستغلوها بشكل اللي هو جيد، من أجل يعني نستغلوا 
هاد الثروة المجانية من أجل الوصول لإكتفاء ذاتي في مجال الطاقة، 
ونكونوا مبتكرين بحلول جديدة، وبحلول طاقية يعني بوضع برنامج 

واطنين والمستثمرين في الإستثمار فهاد الميدان وطني، كيحفز الم
ديال الطاقة الشمسية. إما أولا بدعم الفلاحين مباشر دعم 
مباشر، باش ندخلوه تا هو في الدعم المباشر ديال الفلاحين، ومن 
أجل يعني التكلفة باش تكون الطيح التكلفة ديال الري كان 

الناس، على  un impact direct أحسن، اللي غيكون عند
على الساكنة، في المنتوج غيكون تا هو طايح في الثمن. بالنسبة 
من غير هذا، فكما قلتوا المراسيم يعني القانون المنظم فهو في الطريق 

إن شاء الله الرحمن الرحيم. فيعني السيدة الوزيرة إيلا كنا كان ممكن 
 l'importation نبحثوا على مستمرين، باش بلا ما نبقاوا في

ل الألواح الشمسية، فنديروا وحدات صناعية اللي غنصنعوا ديا
فيها هاد الألواح الشمسية، تكون بتحفيزات ضريبية، أو 
بمساعدات بنكية يعني في هاد المجال. وكذلك دون نسيان، لأن 
هاد الطاقة الشمسية مرتبطة بالماء الصالح للشرب، فإما يكون 

 للشرب بالعالم القروي، دعم الجمعيات المكلفة بتزويد الماء الصالح
يعني باش نقصوا التكلفة على المواطنين في ضخ المياه الجوفية، 

 .وشكرا
 :السيد رئيس الجلسة

 .هل هناك تعقيب إضافي؟ السي السيمو تفضل، الوقت
 :النائب السيد محمد السيمو

 شكرا السيد الرئيس،
مؤخرا،  السيدة الوزيرة، المخلفات ديال العافية اللي عرفات المملكة

المناطق الجبلية اللي صبحت الآن، الأعمدة كلاتها العافية، 
باش تحرصوا  استراتيجيةوالأسلاك على الأرض، واش كاين شي 

كل الحرص على الطاقة البديلة؟ واش يمكن نفكوا المشكل في 
أقرب وقت ممكن؟ راه الآن الماشية كتمشي على الأسلاك، المواطن 

عدة حوادث اللي وقعت. وكاين كيمشي على الأسلاك، وكاين 
بعض المعطيات اللي كتقول على أن هاد الآفة راه جا من 

ديال المكتب الوطني، لذا كنطلبوا  الاهتمامالمخلفات ديال عدم 
 .منكم

 :السيد رئيس الجلسة
شكرا، هل تعقيب إضافي آخر؟ تعقيب إضافي آخر؟ السيدة 

 .الوزيرة تفضلوا
 :تقال الطاقي والتنمية المستدامةالسيدة ليلى بنعلي وزيرة الان
 شكرا السيد الرئيس المحترم،

ديال المسائل اللي تطرحوا لها، في البرنامج ديال أولا  2هو كان 
تزويد ديال المنشآت الصناعية بطاقة كهربائية نظيفة، تكلمنا 

 .عليها، وكنحولوا هو باش نزلوا ونساعدوا
 :السيد رئيس الجلسة

هذا، نعم السي سيمو ما عطيتك شي السيدة الوزيرة  الوقت
 3الوقت، أنا كنشوف الوقت عندي هنا، ما عنده شي هي 

دقايق، ما عندهاش، السيمو تتكلم بدون إذن، هذا يهمني أنا، 
دقايق وهادي للسيدة الوزيرة، كتقول لو غير  3أنا كندير لي هنا 

الوقت، هذا يهمني، لا تتدخل فيما لا يعنيك، تفضلي السيدة 
 .رةالوزي

 :السيدة ليلى بنعلي وزيرة الانتقال الطاقي والتنمية المستدامة
ديال المسائل اللي غنحث عليها،  3نكمل التعقيب، شكرا، كاين 

أولا باش ندعموا القطاع الخاص المحلي في مجال الطاقات 
نزلوا برنامج ديال مثالية الإدارة، اللي باش اللي  حاولنا النظيفة،

مع القطاعات  الاتفاقياتا، برمنا بزاف ديال احنا كنعدوه وكنبرمو 
المعنية بخصوص هاد البرنامج. وثانيا فيما يخص السلامة ديال 

 .الألواح الشمسية، وحتى ديال الشبكة الكهربائية
 :السيد رئيس الجلسة

شكرا السيدة الوزيرة، سؤال عن تعميم الكهرباء في العالم القروي، 
ين من فريق التجمع الوطني للسيدات والسادة النواب المحترم

 .للأحرار، تفضلوا السيد النائب المحترم
 :النائب السيد عبد الرحمان العمري

 .بسم الله الرحمن الرحيم
 السيد الرئيس،
 السادة الوزراء،

 السيدات والسادة النواب المحترمين،
ما هي الإجراءات والتدابير المتخذة حول تعميم الكهرباء بالمناطق 

 لقروية؟الجبلية وا

 :السيد رئيس الجلسة
 .جواب السيدة الوزيرة

 :السيدة ليلى بنعلي وزيرة الانتقال الطاقي والتنمية المستدامة
شكرا السيد النائب المحترم من فريق التجمع الوطني للأحرار اللي 
تفضلتو بهاد السؤال اللي هو جد هام، طبعا هو برنامج الكهربة 

ل  2022نهاية شهر شتنبر  القروي الشمولي كان وصل لحدود
%، فاحنا كنشتغلو على استكمال هاد البرنامج واللي 99.85

دواوير بين هاد الفترة اللي ممتدة ما بين  410مبرمج هو كهربة 
% هي 0.06% فهاد 99.94وغتوصلنا ل  2025و 2022

الصعيبة، لذلك كنقومو بالدراسة ديال الدواوير اللي هي غير 
لها غادي يتطلب حوالي مليار ديال الدرهم، مبرمجة، اللي الربط ديا

وهاد الإطار الأولي ديال البرنامج وصل للحدود ديالو، فاحنا 
كنشتغلوا دابا باش نشوفو إطار جديد لبرنامج الكهربة الشمولي، 

باش  PERG 2.0 الوزارة قامت ببلورة برنامج جديد سميتو
هي نائية  نستكملوا الكهربة القروية خصوصا فهاد المناطق اللي

ومنعزلة عن الشبكة الكهربائية الوطنية من خلال التأهيل الطاقي 
ديال البنايات، والمرافق التربوية بحال دابا المدارس والمستوصفات 
والمساجد ودور الطلبة، وهاد البرنامج غادي يتمكنا من توليد 
الكهرباء من الطاقات المتجددة، والبرنامج الاخر اللي كنحاولو 

نو الإمكانيات هو برنامج تقليص الفوارق الترابية ناخدو م
والجماعية، غنذكركم بأن الميزانية الإجمالية ديال هاد البرنامج كانت 

مليار  2مليار ديال الدرهم، من بينها واحد أقل من  50تقريبا 
مليار ديال الدرهم، اللي تخصصت  2.7ديال الدرهم ولا 

ء والماء الصالح الشرب، للمساهمة ديال المكتب الوطني للكهربا
اللي هاد الشي تيورينا هو أن وصلنا للحدود ديال برنامج 

 .الكهربائي الشمولي لهذا كنبلورو واحد برامج جديدة
 :السيد رئيس الجلسة

شكرا السيدة الوزيرة، تعقيب السيد النائب المحترم. تفضل السيد 
 .النائب

 :النائب السيد عبد الرحمان العمري
الوزيرة على جوابكم القيم، كما أننا نشكر الحكومة  شكرا السيدة

على دعمها للطاقة الكهربائية لضمان الأمن الطاقي، وكذا ضمان 
فاتورة ثمن الفاتورة على المواطنات والمواطنين، السيدة الوزيرة، نعم 

لأن  الاختلالاتهناك مجهودات جبارة، ولكن هناك باقي بعض 
و، باقي عدة تجمعات سكنية العالم القروي باقي ما خداش حق

وقرى، وكذلك الشتات ما يسمى بالشتات، نريد منكم السيدة 
الوزيرة إطلاق بعض الصفقات فيما يخص البرنامج ديال الشتات 
لتغطية الكهرباء، لأن أغلب السكان في العالم القروي متشتتين، 
وكان هناك واحد البرنامج نطلب منكم تسرّعو في الانطلاقة 

ذلك السيدة الوزيرة، ما نساش الأهمية ديال المتساقطة ديالهم، ك
% فيما 98لأن وصلتو الآن على حساب الإحصاءات ديالكم 

يخص التغطية، ولكن ليس كما نريده أو كما هو المطلوب لأن 
أغلب الدواوير ولا أغلب الجماعات على مستوى ديال الدواوير 

أعمدة  في الجماعات لا تخرج جماعة جماعة إلا وهناك عدة
متساقطة و الأعمدة طبعا تشكل خطر على المواطنات والمواطنين، 
كذلك السيدة الوزيرة، ضعف الصبيب الكهربائي لأن المواطن في 
العالم القروي بالأمس كان يستعمل البولة فقط والآن أصبح 

إلى آخره، كذلك،  climatiseur يستعمل تا هو الثلاجة تا هو
من الدواوير يتم الإتلاف ديال المحول السيدة الوزيرة، لما دوار 

شهور داك الدوار دون  4شهور أو  3الكهربائي كايبقى ما يقرب 
 ..كهرباء

 :السيد رئيس الجلسة
شكرا السيد النائب، هل هناك تعقيب إضافي على هذا السؤال؟ 
لا، السؤال الموالي، سؤال عن تعزيز الأمن الطاقي للسيدات 

للوحدة والتعادلية،  الاستقلاليمن الفريق والسادة النواب المحترمين 
 .نعم، تفضل

 :النائب السيد اسماعيل بنبي
 شكرا السيد الرئيس،

 الاستقرارنظرا لأهمية الأمن الطاقي في ضمان  السيدة الوزيرة،
لبلادنا، فإننا نسائلكم عن مدى تقدم  والاجتماعي الاقتصادي

 .لوطني؟ وشكراالحكومة في تنفيذ مخططها لضمان الأمن الطاقي ا
 :السيد رئيس الجلسة

 .السيدة الوزيرة، الجواب
 :السيدة ليلى بنعلي وزيرة الانتقال الطاقي والتنمية المستدامة

للوحدة  الاستقلاليكنشكرك السيد النائب المحترم عن الفريق 
والتعادلية اللي طرح هاد السؤال اللي هو جد مهم فهاد الراهنة 

في بلادنا، فكيفما كتعرفوا الوزارة قامت اللي هي صعبة في العالم و 
باتخاذ مجموعة من المبادرات والبرامج اللي هي جديدة اللي 
كتساهم في تزويد بلادنا بمختلف الطاقات اللي هي نحتاجها، 

كاين واحد النمو ديال   ففي الطاقة الكهربائية كيف ما كتعرفوا
 . وعندنا2020مقارنة مع  2021% في 6الطلب، اللي كان 

ما  2035و 2022الفرضيات نسبة الطلب في الكهرباء ما بين 
% . فالتخوف ديالنا، التخوف ديال هاد 4.4% 4.2بين 

هاد الفرضيات هي متحفظة، خصوصا بعد  الوزارة، هما
اللي تيعيشها العالم. فاحنا كنحثوا على تعزيز  الاضطرابات

 الشبكة، وتقوية وتعزيز الشبكات النقل الكهربائي، فاحنا
كنشتغلوا مع المكتب الوطني للكهرباء، على المشاريع ديال النقل 
الكهربائي، إيلا شتوا في المخطط المديري اللي عندنا ما بين 

 8، عندو واحد الكلفة إجمالية تقدر بحوالي 2025و 2022
المليار ديال الدرهم فقط . فاحنا كنشتغلوا على تعزيز هاد 

المستقبلية للضمان ديال الأمن  ، وباش نواكبوا الرؤيةالاستثمارات
 لاستكمالالطاقي، خذينا واحد المجموعة من الإجراءات، 

مبادرات في الإطار التشريعي والقانوني، خصوصا في الطاقات 
المتجددة، كما قلنا من قبل. والحكومة كتولي واحد الأهمية خاصة 
للنجاعة الطاقية، وغادي نطلقوا غدا إن شاء الله واحد الحملة 

يدة، فريدة من نوعها في النجاعة الطاقية في هاد الإطار، اللي جد
غادي توعي حول توفير الكهرباء والوقود، من خلال الممارسات 

الجيدة، وتحول المستهلك إلى منتج إن شاء الله. فيما يخص 
  ..المحروقات

 :السيد رئيس الجلسة
 .شكرا، السيد النائب تعقيبكم، تعقيب تفضلوا

 :اسماعيل بنبيالنائب السيد 
 شكرا السيدة الوزيرة،

طرابات في مختلف كما تعرفون، ما يعيشه العالم اليوم من اض
 الاقتصاديةثر مباشرة على وضعيتنا ؤ المناطق، أضحى ي

، وعلى القدرة الشرائية للمواطنات والمواطنين، ولذلك والاجتماعية
ة متعددة فجلالة الملك دعا إلى تعبئة كل موارد الدولة، لتأمين سياد

الأبعاد، وخصوصا في مجال الأمن الطاقي، لأنه كما تعرفين السيدة 
ويتطلب تدبيرا محكما على المديين  استراتيجيالوزيرة، موضوع 

المتوسط والبعيد. وإننا السيدة الوزيرة، إذ نشيد بالجهود الجبارة التي 
تقومون بها، لضمان تزويد السوق الوطنية سواء بالمنتجات الطاقية 

 :الكهربائية ولا النفطية، لكننا نتطلع في نفس الوقت
إلى استثمارات أكبر في مجال تخزين وتثمين المواد الطاقية،  -أولا

 .أكبر استراتيجيمن أجل توفير وتأمين مخزون 
إلى سياسة حكومية واضحة في مجال تكرير النفط، وإجابة  -ثانيا

 .وموقف واضح في هذا المجال السيدة الوزيرة
إلى إجراءات استثنائية في مجال التنقيب عن النفط، وعن  -ثاثال

 .على شركاء جدد بالانفتاحالغاز، وذلك 
إلى سياسة عمومية أكثر طموحا ونجاعة، في مجالات  -رابعا

 .الطاقات المتجددة
 :السيد رئيس الجلسة

شكرا السيد النائب، هل هناك تعقيب إضافي؟ لا إذن، ها 
 .الشرقاوي تفضل

 :السيد الشرقاوي الزنايديالنائب 
 شكرا السيدة الوزيرة،

السيدة الوزيرة، وأنا أستمع إلى جوابكم، أشرتم إلى الفرضيات التي 
ربما على إثرها سيرتفع الطلب على الطاقة الكهربائية. وأشرتم إلى 
الأزمة، فما أنتم فاعلون لطمأنة هذا يعني المجتمع؟ أشنو درتوا باش 

اس من كيسمعوا هاد الإجراءات والأحداث طمأنوا الناس؟ لأن الن
اللي تدور حاليا في الحرب الروسية الأوكرانية، آش نا هي الطمأنة 
اللي غتبعتوا لهاد المواطنين؟ لا أنتم دعمتم يعني إنتاج طاقة من 
مواد يعني من طاقات يعني بديلة، ولا أنتم دعمتم يعني في جوابكم 

ية اللي من خلالها إنتاج عن السؤال الأول ديال الألواح الشمس
طاقة ذاتية أو طاقة يعني نظيفة، ولا أنتم طمأنتم من خلال مجموعة 
من الإشارات، بعض الإشارات اللي تتداول في وسائل التواصل 

، اللي ربما كل مرة كنسمعوا بأنه راه تم اكتشاف أحد الاجتماعي
 ،الاجتماعيالحقول النفطية، كذلك كنشوفوا في وسائل التواصل 

أن بعض المعامل اللي ربما ركزتم عليها، معمل ديال طنجة لإنتاج 
وهاد  الاستراتيجياتالشفرات الريحية السد، يعني واش هاد 

ديالكم واش بدلتوها؟ ولا عندكم شي تصور آخر؟  الاستراتيجية
 .وشكرا

 :السيد رئيس الجلسة
شكرا، شكرا، تعقيب إضافي آخر؟ السيدة الوزيرة، عندكم شوية 

 .وقت تبغيوا؟ تفضلوادال
 :السيدة ليلى بنعلي وزيرة الانتقال الطاقي والتنمية المستدامة

 شكرا السيد الرئيس،
غادي نزيد غير واحد الملاحظة أخيرة هو أنها احنا طبعا كنواكبوا 

 الاستراتيجية، استراتيجيةهاد الأسئلة اللي كتطلب واحد الرؤية 
كترتكز على ثلاثة   باقي 2009الطاقية الوطنية ما تبدلاتش 

المحاور اللي هي مهمة الطاقات المتجددة، النجاعة الطاقية، 
l'intégration régionale المحاور باقين دبا شنو  3، فهاد

الطاقية الوطنية، وكذلك  الاستراتيجيةتنشتغلوا على التحيين ديال 
احنا  الاحتياطيولا  الاستراتيجيباش نرجع للسؤال ديال المخزون 

احد نتكلموا عليه، طلقات الوزارة ديالنا مع وزارة التجهيز خصنا و 

أكتوبر  13والماء والوزير ديال التجهيز والماء كان هنا قبل قليل في 
انطلاق أشغال ديال واحد اللجنة جديدة ديال التخطيط  2022

البنية التحتية للمواد الطاقية بأشملها برمتها اللي كتعمل على 
ديال الطاقة برمتها بطريقة متوازنة  التخطيط ديال التدفقات

وإعداد البنية التحتية اللي لازمة من أجل تحسين القدرة التنافسية 
للمغرب من جهة والحفاظ على الأمن الطاقي من جهة أخرى 

 .2023وإن شاء الله نتلقاو في يناير 
 :السيد رئيس الجلسة

ثير المتخذة لتفادي تأ الاستباقيةشكرا، السؤال عن الإجراءات 
السياقات الدولية على التزود بالغاز والمواد الطاقية للسيدات 

 .والسادة النواب المحترمين من الفريق الحركي تفضل السيدة النائبة
 :النائبة السيدة فاطمة الكشوتي

 شكرا السيد الرئيس،
السيدة الوزيرة المحترمة، نسائلكم عن الدراسات التوقعية 

زود بالغاز والمواد الطاقية سواء على المتعلقة بالت والاستشرافية
المستوى الوطني أو الدول المتعامل معها؟ وهل هناك إجراءات 

استراتيجية  استباقية لتفادي تأثير الأوضاع الدولية وسياقتها الجيو
 .على بلادنا؟ وشكرا

 :السيد رئيس الجلسة
 .جواب السيدة الوزيرة تفضل

 :اقي والتنمية المستدامةالسيدة ليلى بنعلي وزيرة الانتقال الط
 شكرا السيد الرئيس المحترم،

كنتقدم بالشكر للفريق الحركي باش اللي طرح هاد السؤال اللي 
ثانية باش نجاوبوا  55هو جد مهم، ولكن خصنا أكثر من دقيقة و

على هاد السؤال اللي هو مهم، فغنحاول نجاوب على أولا المواد 
نتظمة المستوى ديال المخزون البترولية، احنا كنراقبوا بطريقة م

ديال كل المواد اللي كتحتاج السوق الوطنية، ولكن  الاحتياطي
يوم  38أكتوبر وصلنا ل  27دابا خصوصا الغازوال وفي يوم 

دالغازوال لأنه هادي واحد المادة اللي كتعرف  الاحتياطيديال 

بزاف دالإضطرابات، كيف ما قلت طلقنا واحد الدراسة مع وزارة 
هيز والماء تكلمنا عليها. بالنسبة للغاز الطبيعي كيف ما التج

عملات واحد الخطة  2021كتعرفوا الوزارة كانت منذ أكتوبر 
استعجالية بهدف تلبية الحاجيات ديال المحطتين ديال تهدارت 
وعين مطهر ديال الكهرباء والحاجيات القطاع الصناعي، 

ديال المحاور،  4الغازية على  الاستعجاليةفإرتكزت هاد الخطة 
دالمحاور من قبل، دبا اليوم احنا كنشتغلوا على  4تكلمنا على هذا 

المحور الرابع، الخطوة الرابعة اللي هي كنشتغلوا عليها اليوم على 
 .المخطط الرئيسي للبنيات التحتية الغازية

فيما يخص إنتاج الكهرباء كيحرص كيف ما كتعرفوا المكتب 
الصالح للشرب مع القطاع الخاص بتنسيق الوطني للكهرباء والماء 

اللازم للمحروقات  الاحتياطيمع الوزارة على تأمين المخزون 
لضمان استمرارية التشغيل وسائل إنتاج كهرباء، وطبعا احنا 
كنشتغلوا على الترسانة القانونية والتنظيمية اللي كتهم قطاع 

عاون مع الطاقات المتجددة، فاليوم احنا منكبين مع المكتب بالت
الوزارة على عمل البرمجة وتطوير المشاريع ديال إنتاج الكهرباء على 

، اللي كتترتكز أساسا على طبعا الطاقات 2026-2022المدة 
المتجددة والوسائل المرنة بما فيها المحطات الغازية، ومحطة تحويل 

 .. الطاقات عبر الضخ
 :السيد رئيس الجلسة

السيد النائب تفضل السيد  شكرا، تعقيب السيدة النائبة أو
 .النائب

 :النائب السيد عواض اعمارة
شكرا السيدة الوزيرة على الجواب ديالكم وتنقول ليك السيدة 
الوزيرة بأنك عندك أفكار ولكن ما عندكش ميزانية، الميزانية ديال 
الوزارة هي مليار الدرهم ميزانية ديال الإجراءات وتصنطنا للسيد 

قالينا بأن المكتب ولا الدولة تتخلص في الضوء رئيس الحكومة اللي 
% زايدة حتى تبان لينا أنه هناك استمرارية الحلول السهلة 70

 ، وهاد الميزانية وتنسمعوا دابا في هادوالابتداع الاجتهادوانعدام 

للكهرباء تيستنزف المكتب الوطني للكهرباء، هاد المكتب الوطني 
درهم لدعم مليار  40هذا ي غتعطيه، درهم اللمليار  40دابا 

مليار تالدرهم راه الميزانية ديال التعليم راه  40الأغنياء، لأن هاد 
مليار، والميزانية ديالكم في  28مليار، الميزانية ديال لصحة  69

الوزارة راه مليار، علاش هاد الدعم وهاد الريع الطاقي اللي خدامة 
نشدوا فلوس ديال عليه الحكومة ماشي الوزارة، هاد الريع اللي ت

 الفقراء وتنعطيوهم للأغنياء، كيفاش غنمشيوا ندعموا واحد
l'hôtel في مراكش، اللي تيبيع la nuitée  درهم  4000ب

%، خص تكون هناك 70درهم، وندعموه ب  5000ولا ب 
هضرنا على النجاعة الطاقية، هضرنا هاد الإجراءات  إجراءات.

 .خصهم يكونوا
 :السيد رئيس الجلسة

را، هل هناك تعقيب إضافي؟ لا، إذن السؤال الموالي سؤال شك
حول دعم وتشجيع البحث والتنقيب على الغاز، للسيدات 
والسادة النواب المحترمين من فريق الأصالة والمعاصرة، السيد النائب 

 .تفضلوا
 :النائب السيد حسان التابي
 شكرا السيد الرئيس المحترم،

 السادة الوزراء،
 تي النواب المحترمين،إخواني وأخوا

السيدة الوزيرة المحترمة، مباشرة بعد توقف أنبوب الغاز المغاربي 
الأوروبي، شعر الجميع بكون بلادنا ستواجه نقصا حادا في 
إمدادات هذه المادة، يعني الغز. ولعل هذا الأمر هو الذي حدا 

في  الاستثماراتببلادنا، إلى العمل على تسريع وتيرة تشجيع 
شك  والتنقيب عن الغاز، بالعديد من المناطق ببلادنا، ولاالبحث 

أن الحرب الروسية الأوكرانية قد زادت من أهمية هذا الموضوع، 
وجعلته يحظى بأولوية قصوى، في سبيل التقليص في التعبئة 
الطاقية، بالنسبة لبلادنا. غير أنه لابد من الإقرار في هذا الشأن، 

ية وتأمين حاجيات بلادنا من هاد بأن حلم تحقيق السيادة الطاق

المادة الحيوية، ما يزال حلما بعيد المنال، خاصة في ظل الضبابية 
وشح المعلومات المكشوف عنها من قبل المسؤولين. إلى درجة 

المتعلقة بحقول الغاز  الاكتشافاتأصبحنا نسمع معها، أن هذه 
تبط ، لأن الأمر ير الاطمئنانهنا وهناك، لا تبعث مطلقا على 

بشركات أجنبية، تدعي اكتشافاتها لكميات هائلة من الغاز بهذه 
المنطقة، أو تلك العرائش، تندرارة، أكادير إلى آخره ذلك. لكن 

سرعان ما تتبخر ويصير الموضوع طي النسيان  الاكتشافاتهذه 
% من حاجياته 90والكتمان، وبما أن المغرب مازال يستورد نحو 

 استراتيجيةالسيدة الوزيرة المحترمة عن الطاقية، فإننا نسائلكم 
وزارتكم فيما يخص دعم وتشجيع البحث والتنقيب عن الغاز 

 .ببلادنا، إمكانياته تطوير
 :السيد رئيس الجلسة

 .شكرا السيد النائب، جواب السيدة الوزيرة
 :السيدة ليلى بنعلي وزيرة الانتقال الطاقي والتنمية المستدامة

 ترم،شكرا السيد الرئيس المح
وشكرا السيد النائب المحترم على هاد السؤال، فطبعا البحث 

في البحث والتنقيب، وما أدراك ما  والاستثماراتوالتنقيب 
في البحث والتنقيب. ولكن الوزارة ما تقدرش تحلم،  الاستثمارات

وكتحط برامج، فلذلك احنا كنشتغلوا  استراتيجياتالوزارة كتحط 
د التوازن، توازن في الدعم والتشجيع أولا على، باش نلقاوا واح

ديال البحث التنقيب، ولكن ما بين الهيدروكربونات، ما بين 
البيترول والغاز وقطاع المعادن، اللي هو قطاع المعادن اللي هو 

الطاقية للمملكة، وخصوصا نظرا لهاد  الاستراتيجيةداخل في 
طاع الغاز، التغيرات اللي كاينين في العالم. فطبعا سألتينا على ق

التنقيب والغاز، فكيفما كتعرفوا كيتسم هاد الأنشطة ديال البحث 
والتنقيب بالمجازفة، كيتسم بإمكانيات مالية جد مهمة، كيتسم 
بتدبير المخاطر، المخاطر الجيولوجية. فطبعا احنا عندنا واحد 
الإجراءات تحفيزية اللي عندنا في المغرب، من أحسن الإجراءات 

لي كاينة في العالم، في البحث والتنقيب على المواد التحفيزية ال

البترولية والغازية، منها إعفاء الرسوم الجمركية والضريبة إلى آخره 
 2إلى آخره. اليوم أشنو عندنا؟ اليوم كنستغلوا الغاز الطبيعي في 

ديال  2مناطق، طبعا منطقة الغرب البرية ومنطقة الصويرة، وعندنا 
ا البحث، تندرارة، وكيفما كتعرفوا بعد أكثر المناطق اللي تم فيه

سنوات ديال التأخير، الوزارة خذات زمام هاد المشروع،  4من 
ديال تندرارة، أولا بالحفر  الاكتشافوقمنا غيتم تطوير هاد 

المرور إلى مرحلة  واستكمال ربط الآبار بوحدة المعالجة قبل
 120غاز التسويق، وثانيا بخط الأنبوب خط الأنبوب ديال ال

كيلومتر اللي غادي يوصل تندرارة للمحطات ديال تهدارت وعين 
مطهر على أنبوب الغاز المغربي الأوروبي، وثانيا منطقة العرائش 
البحرية اللي كانت فيها واحد الشركة بريطانية قامت بإنجاز واحد 

 ..2022ويناير  2021البئر استكشافي ما بين دجنبر 
 :السيد رئيس الجلسة

السيدة الوزيرة، هل هناك تعقيب إضافي؟ لا، إذن نشكر شكرا 
السيدة الوزيرة المحترمة على المساهمة ديالها القيمة، وننتقل إلى آخر 

، السؤال الأول في هذا القطاع واللوجستيكقطاع وهو قطاع النقل 
سؤال عن مآل تأهيل وكهربة الخط السككي فاس وجدة، 

من الفريق الاستقلالي للوحدة للسيدات والسادة النواب المحترمين 
 .والتعادلية، تفضلوا السيد النائب

 :النائب السيد الكبير قادة
 السيد الرئيس،

مما لا شك فيه أن خطوط السكك الحديدية هي  السيد الوزير،
آلية من آليات التنمية المجالية، ولهذا نسائلكم عن أسباب تأخر 

لمنطقة الشرقية هيكلة الخط السككي الرابط بين فاس ووجدة وا
 ككل؟

 :السيد رئيس الجلسة
 .جواب السيد الوزير، مرحبا السيد الوزير، تفضلوا

 :السيد محمد عبد الجليل وزير النقل واللوجستيك
 .بسم الله الرحمن الرحيم

 شكرا السيد الرئيس،
 السيدات والسادة النواب المحترمون،

اية كنشكرك السيد النائب على طرح هاد السؤال، وبغيت بد
بالغ لتأهيل  اهتمامنأكد أن وزارة النقل واللوجيستيك كتولي 

وتحديث وتوسيع شبكة السكك الحديدية ببلادنا، وبخصوص 
تأهيل وكهربة الخط السككي اللي كيربط بين مدينتي فاس ووجدة 
اللي جا في السؤال ديالكم، بغيت نذكر بأن المكتب الوطني 

يناهز مليار درهم باش  للسكك الحديدية كان قام باستثمار ما
كيلومتر من السكة، إعادة   100يأهل هاد الخط بتجديد أزيد من 

ممر مستوي  20كيلومترات، حذف   5تأهيل الأنفاق على طول 
ممر بحواجز أوتوماتيكية، أيضا تحديث محطتي وجدة  39وتجهيز 

وبني وكيل، أما بخصوص مشروع الكهربة اللي جا في السؤال 
الأولية المخصصة للربط بالشبكة الكهربائية  ديالكم، الدراسات

أبانت عن كلفة جد مرتفعة مليار ونصف ديال الدرهم، الأمر 
اللي تيستدعي تعبئة موارد مالية إضافية، في هاد الإطار المكتب 
كينجز حاليا دراسة جديدة حول كهربة هذا الخط تأخذ بعين 

حلول تمويل مبتكرة  الآثار البيئية لهذا المشروع على أن نجد الاعتبار
 .في هاد الباب، وشكرا
 :السيد رئيس الجلسة

 .تعقيب السيد النائب، تفضل السيد النائب
 :النائب السيد الكبير قادة

غير خاف عليكم أن المخطط السككي الذي تم  السيد الوزير،
تقديمه أمام جلالة الملك بمدينة وجدة لا زال لم يعرف النور، وذلك 

التي تعرفه المنطقة الشرقية، إن على المستوى  مرده إلى التهميش
، ولا أدل على ذلك من أنه الاجتماعيأو المستوى  الاقتصادي

في الوقت الذي تعرف فيه جل المناطق البلاد، يعني، نوع من 
التنمية فالمنطقة الشرقية لا زالت تسير تنميتها، كما جاء على 

يتها بسرعة القطار لسان المندوبية السامية للتخطيط، لا زالت تنم
كيلومتر في الساعة، و   60الذي يربط فاس وجدة ووجدة بسرعة 

لهذا، السيد الوزير، نطلب منكم، في إطار تكريس عدالة مجالية 
حقيقية، إعادة النظر في هاد المخطط وبالتالي إعادة النظر في هاد 
المخطط القاضي بتأهيل وكهربة الخط الرابط بين وجدة وفاس، 

 ..غيل الخط السككي الرابط بين بوعرفة ووجدةوكذلك تش
 :السيد رئيس الجلسة

شكرا، هل هناك تعقيب إضافي من المعارضة؟ من الأغلبية؟ فيما 
تبقى لكم السيد الوزير، لكم، لا ما بقى، الوقت، آه، ما زال، 

 .تفضلوا ايلا بغيتو
 :السيد محمد عبد الجليل وزير النقل واللوجستيك

ير القضية اللي تكلمتي عليها مهمة جدا ومهمة الثواني غ في بعض
بالنسبة للشبكة الحديدية في المغرب كل، القضية اللي كاين هو 
أنه التمويل الآن ديال توسيع أو ديال التأهيل ديال الشبكة 
تيوجب علينا نلقاو حلول جديدة لأنه الحلول اللي كنا تنستغلوها 

ل المكتب الوطني قبل ما بقاش متاحة لنا نظرا للمديونية ديا
 .للسكك الحديدية، شكرا

 :السيد رئيس الجلسة
السؤال الموالي سؤال عن أجهزة مراقبة مخالفات قانون السير بمقاطع 
الطرق للسيدات والسادة النواب المحترمين من فريق التجمع الوطني 

 .الأحرار، تفضل السيد النائب
 :النائب السيد التهامي عكبي

 شكرا السيد الرئيس،
الوطنية الخاصة بالسلامة الطرقية، أعلنت  الاستراتيجيةفي إطار 

جهاز لمراقبة المخالفة لقانون السير  340ل وزارتكم عن تثبيتها 
عليه نسائلكم السيد الوزير  طع الطرق الوطنية والجهوية، بناءبمقا

القديمة التي تم تثبيتها في وقت سابق في عدد  تالراداراالمحترم، هل 
عليها  الاعتمادأصبحت لاغية؟ وما هي المعايير التي تم من الطرق 

 .في توزيع هذه الأجهزة؟ وشكرا السيد الرئيس
 :السيد رئيس الجلسة

 .شكرا السيد النائب، جواب السيد الوزير

 :السيد محمد عبد الجليل وزير النقل واللوجستيك
 شكرا السيد النائب المحترم،

ام المرتبط بالسلامة بغيت نشكرك على طرح هاد السؤال اله
ثابتة  تالراداراعلى توسيع شبكات  الطرقية، بالفعل الوزارة تتسهر

جهاز من الجيل الجديد، إضافة  550عندها برنامج تثبيت ديال 
ما زالت  2006سنة  160إلى الحظيرة المتوفرة اللي كانت تتبلغ 

جهاز  690المراقبة  ترادارامثبتة باش يصبح مجموع  140منها 
، هاد الرادارات الجديدة 224ة على التراب الوطني في أفق موزع

تتميز بواحد العدد ديال الخصائص التقنية الوظيفية متطورة تتمكن 
من رصد مخالفة تجاوز السرعة القانونية طبعا، ولكن أيضا عدم 

الممنوع  الاتجاهاحترام الضوء الأحمر، تجاوز الخط المتصل، السير في 
مركبة في آن  24ثر من مخالفة وما يعادل وتيمكن ليها ترصد أك

واحد، فضلا عن قدرتها على التمييز بين مركبات الوزن الخفيف 
والتعقيل فيما يخص السرعة المسموح بها لكل الفئة، مع ضبط 

 :للسير تتوزع هاد الأجهزة كالتالي اتجاهينالمخالفة في 
غادي تكون خارج  276ديال الأجهزة بالمجال الحضري،  204

جهاز لمعاينة مخالفة قانون السير على  70لمجال، بالإضافة إلى ا
الطرق السيارة وكيتم التثبيت ديالها وفق دراسة قبلية للتوزيع الجغرافي 
لحوادث السير. إضافة كما تم تسليم للمصالح المكلفة بالمراقبة 

دار محمول من الجيل ار  120الطرقية خلال شهر أكتوبر الماضي 
 .سهرا على سلامة المواطنين، شكرا الجديد، كل هذا

 :السيد رئيس الجلسة
 .تعقيب السيد النائب

 :النائب السيد التهامي عكبي
نشكركم السيد الوزير على كل المعطيات التي تقدمتم بتقديمه 
خلال جوابكم، وأود في البداية السيد الوزير أنا أؤكد لكم أننا 

الوزارة في مواكبة  داخل فريق التجمع الوطني للأحرار نثمن جهود
التطور الذي يعرفه ميدان الرادارات الثابتة في العالم القروي، ذلك 
أن هذه الأخيرة تعتبر من التقنيات التي تساهم بتعميم مبدأ المساواة 

بين مستعملي الطرق، وتقلل من التأثير وتدخل العامل البشري 
في ضبط وتحديد المخالفات وزجر المخالفات لقانون السير 

 .بمختلف الطرق
 تالرادارالذلك، فإننا نطالبكم السيد الوزير بمواكبة تثبيت هذه 
 تالرادارابتعميم إصلاح النقط السوداء، كما نطالب بجعل هذه 

وسائل تساهم في سلامة مستعملي الطرق والتقليل من حوادث 
السير، ولا تكون هذه الرادارات وسائل جزرية فقط لا غير لا 

ن هذه الآفة، وهناك لابد من التساؤل السيد تساهم في الحد م
في جزر السائقين وإجبارهم  تالراداراالوزير حول مدى نجاعة هذه 

 ..على احترام قانون السير خصوصا فيما يتعلق بتجاوز السرعة
 :السيد رئيس الجلسة

لكمش؟ لا،  السيد الوزير ما بقا هل هناك تعقيب إضافي؟ لا،
الجلسة سؤال حول حل إشكالية إذن نمر لآخر سؤال في هذه 

النقل المزدوج بالعالم القروي للسيدات والسادة النواب المحترمين من 
 .فريق الأصالة والمعاصرة، تفضل السيد النائب

 :النائب السيد ادريس الشبشالي
نسائلكم عن الإجراءات والتدابير المتخذة من طرف الحكومة 

القروي وبإقليم صفرو لأجل حل إشكالية النقل المزدوج بالعالم 
 على وجه الخصوص؟
 :السيد رئيس الجلسة

 .الوزير جوابكم السيد
 :السيد محمد عبد الجليل وزير النقل واللوجستيك

شكرا السيد النائب المحترم على هاد السؤال اللي كيتعلق بإشكالية 
النقل المزدوج بالعالم القروي وخاصة بإقليم صفرو، بغيت نأكد 

ومة هادي تتدرك الأهمية البالغة للنقل بالعالم بعد أن هاد الحك
القروي، لما يمكن أن يلعبه من دور في تحقيق العدالة المجالية ببلادنا، 

واحد العدد ديال  1986كيف تتعرفوا، اعتمدت الوزارة منذ 
 :المبادرات باش تطور النقل بالعالم القروي، من أهمها

لإقليمية بتقديم أولا، خلق النقل المزدوج وتكليف اللجنة ا
الاقتراحات للجنة المركزية، ثم واحد العدد ديال الدوريات وسنة 

دفتر للتحملات باش يأطر استغلال خدمات هاد النمط  2013
من النقل، ثم إنجاز عدد من الدراسات الميدانية بمعية السلطات 

إقليم من أجل تحديد المعطيات  58والمجالس المحلية كانت همت 
وضع مخططات هاد النمط من النقل على مستوى  اللازمة بهدف

كل إقليم، كما أن اللجنة الوطنية للنقل كانت وما زالت تتعطي 
دائما الأولوية لمعالجة ملفات النقل المزدوج اللي توصل بها، كان 
أيضا ممكن استفادة النقل القروي من برنامج تجديد الحضيرة حيث 

درهم في حالة  ألف 180كيمكن لو يحصل مبلغ الدعم إلى 
اقتناء المركبة الجديدة كما استفاد من عملية مواكبة حيث يستفيد 

درهم بمناسبة  1800كل عربة لهاد النقل من دعم يقدر ب
العمليات الستة اللي قمنا بها منذ شهر مارس الماضي، رغم ذلك 

 47وكما تعلمون وكما هو الحال في إقليم صفرو الذي يستغل به 
، ما زال سكان القرى تيعانيوا من 109رخصة فقط من أصل 

ضعف الخدمات ديال النقل، ولذلك تفعيلا للجهوية المتقدمة 
تواصل الوزارة التنسيق مع وزارة الداخلية من أجل مواكبة المجالس 
الجهوية حتى تقوم باختصاصاتها في مجال النقل ومنه النقل القروي، 

 .وشكرا
 :السيد رئيس الجلسة

 .بتعقيب السيد النائ
 :النائب السيد ادريس الشبشالي

إن النقل المزدوج أحدث ليلعب دورا هاما في  السيد الوزير المحترم،
لساكنة القرى والبوادي، حيث  والاجتماعية الاقتصاديةالتنمية 

يتيح الربط بين مختلف مراكز الاستقطاب الداخلية والخارجية 
فك العزلة  للدواوير والجماعات القروية ويساهم بشكل مباشر في

عن ساكنتها عبر تلبية حاجياتها من التنقل، وعلى وجه الخصوص 
بإقليم صفرو، وعملا بالتوجهات الواردة في البرنامج الحكومي التي 
تجعل من النهوض بالعالم القروي إحدى الروافد الأساسية للسياسة 

التنموية للبلاد، أصبح من اللازم توفير خدمات عمومية للنقل 
لأشخاص عبر الطرق توفر شروط السلامة والجودة الجماعي ل

والراحة لساكنة العالم القروي، هناك ظاهرة تؤرق بال المواطنات 
والمواطنين خاصة في العالم القروي وهي ظاهرة النقل السري على 
الظاهرة التي أصبحت منتشرة بشكل ملفت في الأوساط القروية 

 بجماعة إقليم صفرو والحضرية أيضا؛
هناك إشكالية صعوبة الحصول على الرخصة للنقل  الوزير،السيد 

المزدوج لذا يجب تبسيط المسطرة الخاصة عن مجموعة من المواطنين 
الذين حاولوا الحصول على الرخصة يصطدمون بالشروط والمسطرة 

يحول دون حصولهم عليها، وهذا في الوقت لا تحل فيه  المعقدة ما
لتنقل في العالم القروي، السيد سيارات الأجرة إشكالية النقل وا

الوزير، يجب على الحكومة أن تجعل من النهوض بالعالم القروي 
 ..أحد الروافد الأساسية للتنمية وذلك من خلال

 :السيد رئيس الجلسة
شكرا، هل هناك تعقيب إضافي؟ لا، السيد الوزير، شكرا السيد 

كون قد النائب، باقي، إذن نشكر السيد الوزير، وهكذا، بهذا ن
استوفينا طرح جميع الأسئلة المدرجة في جدول أعمالنا، ونشكر، 
نعم، شكرا للمتتبعين الكرام، وشكرا للمساهمين وشكرا 

 .رفعت الجلسة للجميع،
 
  
 
 


